
የአፍሪካ - ኮሪያ ግንኙነት... ወደ ገጽ 11 ዞሯል

“የአዋጁ ዓላማ... ወደ ገጽ 11 ዞሯል  አጀንዳዎች መለየታቸው... ወደ ገጽ 11 ዞሯል

አጀንዳዎች መለየታቸው 
የምክክሩን ግማሽ መንገድ 

ያስጓዘ ነው
መዓዛ ማሞ

አዲስ አበባ:- አጀንዳዎችን መለየት መቻላቸውን 
በምክክር ሂደቱ ግማሽ መንገድ የሚያስጉዘን ነው ሲሉ 
የሀገራዊ ምክክር ኮሚሽን ዋና ኮሚሽነር መስፍን አርዓያ 
(ፕ/ር) ተናገሩ። በአዲስ አበባ የአጀንዳ ማሰባሰብ 
የምክክር ምዕራፍ ትናንት ተጠናቋል።

የሀገራዊ ምክክር ኮሚሽን ዋና ኮሚሽነር መስፍን 
አርዓያ (ፕ/ር) ለሰባት ቀናት የቆየውን የአዲስ አበባ 
የአጀንዳ ማሰባሰብ መድረክ ትናንት በተሳካ ሁኔታ 
መጠናቀቁን አስመልክተው ጋዜጣዊ መግለጫ ሰጥተዋል። 

በወቅቱ መሠረታዊና ሀገራዊ በሆኑ ጉዳዮች 
ላይ ላሉብን የሃሳብ ልዩነቶች እንዲሁም ደጋግመን 
ያስተናገድናቸውንና እያስተናገድናቸው ያሉት ጉዳቶች 
ደረጃ በደረጃ ለማስወገድ እንድንችል አጀንዳዎችን 
መለየት መቻላችን ግማሽ መንገድ የሚያስጉዘን ነው 
ብለዋል፡፡

በአዲስ አበባ ከተማ አስተዳደር የሚገኙ የተለያዩ 
ባለድርሻ አካላት በጋራ መክረው በቀጣይ በሚካሄደው 
ሀገራዊ የምክክር ጉባኤ ላይ ሊመከርባቸው ይገባሉ ብለው 
ያመኑባቸውን አጀንዳዎች በማሰባሰብ ለኮሚሽኑ ምክር 

“የአዋጁ ዓላማ ምህረት 
መስጠትና ተጠያቂነትን 
ማስቀረት አይደለም”

በጋዜጣው ሪፖርተር

አዲስ አበባ:- የአፍሪካ-የኮሪያ ግንኙነት አሁን ካለው 
ዓለም አቀፍ ሁኔታ አንፃር ለጋራ እድገትና ደህንነት 
ቅድሚያ ሰጥቶ ሊሠራ ይገባል ሲሉ ጠቅላይ ሚኒስትር 
ዐቢይ አሕመድ (ዶ/ር) ተናገሩ።  

ጠቅላይ ሚኒስትር ዐቢይ አሕመድ (ዶ/ር) በኮሪያ-
አፍሪካ ጉባኤ ላይ ባደረጉት ንግግር፤ አሁን ካለው ዓለም 
አቀፍ ሁኔታ አንፃር የአፍሪካና የኮሪያ ግንኙነት ቅድሚያ 
መስጠት ያለበት የጋራ እድገትና ደህንነት ላይ ሊሆን 
ይገባል ብለዋል። 

ጉባዔው በአፍሪካና በኮሪያ መካከል ያለውን 
የወደፊት ግንኙነት ለማጠናከር እድል ይሰጣል ሲሉ 
ጠቅላይ ሚኒስትሩ አስረድተዋል። 

በአፍሪካ እና በኮሪያ መካከል ያለው ግንኙነት 
የተጀመረው በአስራ ዘጠኝ ሃምሳዎቹ መጀመሪያ ላይ 
በኮሪያ ጦርነት ወቅት መሆኑን አስታውሰው፤ ይህም 
በጋራ ደህንነት ላይ የተመሠረተ ጠንካራ አጋርነት የታየበት 
መሆኑንም ጠቅላይ ሚኒስትሩ በጉባዔው አንስተዋል። 

በኮሪያ ጦርነት ወቅት የኮሪያ ልሳነ ምድር ነፃነትን 
ለመጠበቅ በተደረገው ትግል ኢትዮጵያ በቃኘው ጦር 
አማካኝነት አስተዋጽኦ በማበርከት ለኮሪያ ዋነኛ አጋር 
ሆና መገኘቷን አውስተዋል።  

ከጦርነቱ በኋላ ከኮሪያ ጋር ያለን ግንኙነት የተስፋፉ 

ራስወርቅ ሙሉጌታ 

አዲስ አበባ ፦ የኢትዮጵያ የምርጫ፣ የፖለቲካ 
ፓርቲዎች ምዝገባና የምርጫ ሥነ ምግባር አዋጅ ማሻሻያ  
ተጠያቂነትን ለማስቀረት አለመሆኑን የፍትህ ሚኒስትሩ 
ጌዲዮን ጢሞቲዮስ (ዶር)  ገለጹ። 

ሚኒስትሩ አዋጁን በተመለከተ ከሕዝብ ተወካዮች 
ምክር ቤት ለቀረቡላቸው  ጥያቄዎች በሰጡት ምላሽ 
እንዳብራሩት፤ የአዋጁ  ዓላማ ምህረት መስጠት ፣ ይቅርታ 
ማድረግ ወይንም ተጠያቂነትን ማስቀረት አይደለም።  

የቆዳ ኢንዱስትሪው  ... ወደ ገጽ 11 ዞሯል

መስከረም ሰይፉ 

አዲስ አበባ፡- የቆዳ ኢንዱስትሪው 
ከ60 በመቶ በላይ መሠረታዊ ግብዓቶች 
የሚገቡት ከውጪ መሆኑን  ለዘርፉ ዕድገት 
ማነቆ መሆኑን የአምራች ኢንዱስትሪ 
ልማት ኢንስቲትዩት አስታወቀ። 

በቆዳው ዘርፍ ላይ የተሰማሩ 
ባለሀብቶች በበኩላቸው፤  በኢትዮጵያ 
የሚመረቱ የቆዳ ምርቶች በውጪው 
ዓለም ተደራሽ ለማድረግ በይበልጥ ሊሠራ 
እንደሚገባ ገልጸዋል። 

በኢትዮጵያ የቆዳው ዘርፍ ላይ 
ያሉ እድሎች፣ተግዳሮቶች እንዲሁም 
በመፍትሔዎቹ ዙሪያ በዘርፉ ከተሰማሩ 

የቆዳ ኢንዱስትሪው 
ከ60 በመቶ በላይ መሠረታዊ 

ግብዓቶች የሚገቡት  
ከውጪ ነው

- በመዲናዋ የአጀንዳ ማሰባሰብ የምክክር ምዕራፍ ተጠናቋል 

-ጌዲዮን ጢሞቲዮስ (ዶር)
 የፍትህ ሚኒስትር 

የአፍሪካ - ኮሪያ ግንኙነት ለጋራ ዕድገትና 
ደህንነት ቅድሚያ ሊሰጥ ይገባል

መስፍን አርዓያ (ፕ/ር)

ጠቅላይ ሚኒስትር ዐቢይ አሕመድ (ዶ/ር)



ዜና

ሄለን ወንድምነው

አዲስ አበባ፡-  ችግር ፈቺ የጥናትና ምርምሮችን 
በመሥራት በኮሌጆች መካከል የቴክኖሎጂና የክህሎት 
ሽግግር ማጠናከር እንደሚገባ የአዲስ አበባ ከተማ 
አስተዳደር የሥራና ክህሎት ቢሮ አስታወቀ።

በቢሮው በኢንተርፕራይዝና ቴክኖሎጂ ልማት ዘርፍ 
የተዘጋጀው ከተማ አቀፍ ተግባራዊ የጥናትና ምርምር 
ወድድር መርሐ-ግብር ትናንት ተካሂዷል።

በቢሮ ኃላፊ ደረጃ የኢንተርፕራይዝና ቴክኖሎጂ 
ልማት ዘርፍ ኃላፊ አቶ መክብብ ወልደሃና በመርሐ-
ግብሩ እንደገለጹት፤ ችግር ፈቺ ጥናትና ምርምሮችን 
በማከናወን በኮሌጆች መካከል የክህሎት ሽግግር 
እየተደረገ ነው።

የተግባራዊ የጥናትና ምርምር ውድድሩ የ14ኛው 
ቴክኒክና ሙያ ሳምንት አካል መሆኑን ገልጸው፤ 
የውድድሩ ዋና ዓላማ የማህበረሰቡን ችግር በመለየት 
ተገቢውን የመፍትሔ ሃሳብ ለመስጠት፣ የቴክኖሎጂ 
ሽግግርን እና የኢንተርፕራይዞችን ምርትና ምርታማነት 
ለማሳደግ ያለመ መሆኑን አስታውቀዋል።

ሳይንሳዊ በሆነ መንገድ የተሠሩ ጥናቶችን ተግባር 
ላይ በማዋል በዘርፉ ተወዳዳሪ የሆኑ ኮሌጆችን፣ 
ኢንተርፕራይዞችን እና አሰልጣኞችን ለማፍራት 
እየተሠራ መሆኑን ጨምረው ገልጸዋል።

ችግር ፈቺ ምርምሮችን በማስፋፋት በኮሌጆች 
መካከል የክህሎት ሽግግር ማጠናከር ይገባል

ድጋፉ ሕፃናት የሚያጋጥማቸውን የመስማት ችግር 
ለማከም የሚያስችል ነው  

የተሠሩ ጥናትና ምርምሮችን ተግባር ላይ በማዋል 
ዘርፉን ውጤታማ ለማድረግ በየደረጃው ያሉ የቴክኒክና 
ሙያ ኮሌጆች፣ ኢንተርፕራይዞች፣ አምራቾችና ሌሎች 
የዘርፉ ባለድርሻ አካላት በትኩረት ሊሠሩ እንደሚገባ 
አሳስበዋል።

ተወዳዳሪዎቹ በመዲናዋ ከሚገኙ የተለያዩ 

አማን ረሺድ

አዲስ አበባ፡-  በድጋፍ የተገኘው የመስማት መጠን 
መመርመሪያ የሕክምና መሳሪያ በወሊድ ጊዜ  ሕፃናት 
የሚያጋጥማቸውን የመስማት ችግር ለማከም የሚያስችል 
መሆኑን የጤና ሚነስቴር አስታወቀ።

መስማት ለኢትዮጵያ ማህበር ከአንድ ሚሊዮን 
ብር በላይ ዋጋ ያላቸው የመስማት መጠን መመርመሪያ 
መሳሪያዎችን ከኦስትሪያ የልማት ድርጅት በትናንትናው 
ዕለት ተረክቧል። 

በጤና ሚኒስቴር የሴቶችና ማህበራዊ ጉዳይ አካቶ 
ትግበራ ሥራ አስፈጻሚ ወይዘሮ ፋጡማ ሰዒድ  በወቅቱ 
እንደተናገሩት፤ የመስማት ችግር እንዳይከሰት በጤናው 
ዘርፍ ሰፊ ሥራዎች እየተሠራ ነው። በኦስትሪያ የልማት 
ድርጅት የተደረገው የሕክምና ቁሳቁስ ድጋፍም ችግሩ 
ላጋጠማቸው እንዲሁም  በወሊድ ጊዜ በሕፃናት ላይ 
የሚያጋጥመውን የመስማት ችግር ለመለየትና ለማከም 
የሚያስችል ነው።    

መስማት ለኢትዮጵያ ማህበር አዲስ የተወለዱ ሕፃናት 

የመስማት ችሎታቸውን ለመለየት ብሎም ያለመስማት 
ችግር ቢኖርባቸው ለማከም የሚያስችል ፕሮጀክት ቀርጾ 
ከጤና ሚኒስቴር ጋር በትብብር እየሠራ ይገኛል ብለዋል።

እንደ ሀገር በተፈጥሮና በሰው ሰራሽ ምክንያቶች 
በርካታ ዜጎች ያለመስማት ችግር ተጠቂ መሆናቸውን 
ገልጸው፤ድጋፉ  የጆሮ ሕመምን ለማከምና ችግሩን 
በዘላቂነት ለመከላከል የሚያስችል መሆኑን ጠቁመዋል።

ድጋፉ ከቁሳቁስ ባለፈ አገልግሎቱን ለሚሰጡ 
የጤና ባለሙያዎች የተግባር ስልጠና እንደሚሰጣቸው 
አመላክተዋል። ሕፃናት ቀጣይ ሕይወታቸው የተስተካከለ 
እንዲሆን ዘርፈ ብዙ ሥራዎች እየተሠሩ መሆኑን 
ጠቅሰው፤ መሰል ማህበራቶች በአጋርነት በመሥራት 
ዘርፉን ሊደግፉ ይገባል ብለዋል።

መስማት የተሳናቸው የኅብረተሰብ ክፍሎች በሁሉም 
ዘርፍ ተሳታፊና ተጠቃሚ እንዲሆኑ ሁሉም ባለድርሻ 
አካላት በቅንጅት መሥራት እንደሚገባው አስረድተዋል። 

የመስማት ለኢትዮጵያ ማህበር ፕሬዚዳንት 
ዶ/ር ይሳቅ በድሪ በበኩላቸው፤  በእርዳታ የተገኙት 
መሳሪያዎች የመስማት  ችግሩን ለመቀነስ ከፍተኛ ሚና 

አላቸው ብለዋል።
እንደ ዶ/ር ይሳቅ ገለጻ፤ ማህበሩ የመስማት ችግር 

እንዳይከሰት  ቅድመ መከላከል ላይ  እየሠራ ሲሆን፤ 
ምርመራው ከአንድ ሳምንት በኋላ እንደሚጀምር 
ጠቁመዋል። 

የመስማት ችግርን ለመቅረፍ የሚያግዙ የመሳሪያ 
አቅርቦት ላይ ከሚሠሩ ተቋማትና የበጎ አድራጎት 
ማህበራት ጋር  በትብብር እየሠራ እንደሚገኝ ገልጸዋል።

ሆስፒታሎቹ ምርመራውን ተግባራዊ ማድረግ 
ሲጀምሩ የበርካታ ሕፃናትን የመስማት ችግር 
እንደሚቀርፍ ጠቅሰው፤ የምርመራ አገልግሎቱ በጥቁር 
አንበሳ፣ በጴጥሮስ ስፔሻላይዝድ፣ በኮሪያና በምግባረ 
ሰናይ ሆስፒታሎች ውስጥ  ይሰጣል ብለዋል።

ምርመራው ለሁለት ዓመት የሚቆይ መሆኑን 
የገለጹት ዶ/ር ይሳቅ፤ ኅብረተሰቡ የአገልግሎቱ ተጠሚ 
ሊሆን ይገባል ብለዋል።

ማህበሩ በቀጣይ የመስማት ችግርን ለመቅረፍ 
በተለያዩ ትምህርት ቤቶች የመስማት ችሎታ መመርመር 
እንደሚጀምርም ተመላክቷል።

ሔርሞን ፍቃዱ  

አዲስ አበባ፡-  የኢትዮጵያ 
ብሮድካስቲንግ ኮርፖሬሽን ቀጣይ 
ዓመት ለሚያከብረው 60ኛ ዓመት 
በማስመልከት ከሰኔ 1 ቀን 2016 
ዓ.ም ጀምሮ መጽሐፍት በማሰባሰብ 
ለቤተ መጽሐፍት ሊያበረክት መሆኑን 
አስታወቀ፡፡   

የኤፍ ኤም አዲስ 97 ነጥብ አንድ 
24ኛ ዓመት  በማስመልከት የተዘጋጀው 
የመጽሐፍት ዓውደ ርዕይና የፓናል 
ውይይቶች ማጠቃለያ ላይ የኮርፖሬሽኑ 
ዋና ሥራ አስፈጻሚ አቶ ጌትነት ታደሰ  
እንደተናገሩት፤  ተቋሙ በ2017 ዓ.ም 
ለሚያከብረው 60ኛ ዓመቱ ስድስት ሺህ 
መጻሕፍት ከሰኔ 1 ቀን 2016 ዓ.ም ጀምሮ 
የማሰባሰብ ሥራ ይጀምራል።  

የኢቢሲ ስጦታ ተብሎ 
የሚሰበሰቡትን መጽሐፍት በክልሎችና 
አዲስ አበባ በሚገኙ ቤተ-መጻሕፍት 
እንዲሁም የኮንደሚኒየም ቤቶች ላይ 
በሚገኙ የንባብ ማዕከላት ተደራሽ 
ለማድረግ መታቀዱን አመላክተዋል፡፡ 

ታዳጊና ወጣቶች ክረምቱን 
እንዲያነቡ  ዕድል ለመፍጠር  መላው 
የድርጅቱ መገናኛ ብዙኃን አድማጭና 
ተመልካች መጽሐፍትን በማሰባሰብ 
ሂደት አብረው እንዲሠሩ ጥሪ 
አቅርበዋል፡፡

ዋና ሥራ አስፈጻሚው፤ኤፍ 
ኤም አዲስ 97 ነጥብ አንድ ሬድዮ 
ጣቢያ ለሌሎች ሚዲያዎች አስተዋፅኦ 
እያበረከተ መሆኑን ተናግረዋል፡፡ 

ኢቢሲ የዕውቀትና የመረጃ ቤት 
እንደመሆኑ ለሀገር ግንባታ ያለው 
አስተዋጽኦ ከፍተኛ ስለሆነ  ታዳጊዎች 
ንቁ ተሳታፊ እንዲሆኑ ታቅዶ መሠራቱን 
አስረድተዋል፡፡  

ተቋሙ አምስት የቴሌቪዥን 
ቻናሎችና ሦስት የሬድዮ ጣቢያዎች 
ያሉት ሲሆን፤እነዚህን ከሳይበር 
ሚዲያዎች ጋር በማስተሳሰር የይዘት 
ለውጥ ለማምጣት እንደሚሠራ 
አመልክተዋል፡፡  

በቀጣይ ጥቂት ቀናት በመዝናኛና 
በአፋን ኦሮሞ ቻናሎች አዳዲስ የይዘትና 
የአቀራረብ ስልቶች የተከተሉ ለውጦች 
እንደሚደረጉም አስታውቀዋል። 

 ኮርፖሬሽኑ  
60ኛ ዓመቱን በማስመልከት 

ስድስት ሺህ መጽሐፍትን 
ሊያሰባስብ ነው

- በኢትዮጵያ ከአምስት ሚሊዮን በላይ መስማት የተሳናቸው ዜጎች ይገኛሉ

አቶ መክብብ ወልደሃና

የቴክኒክና ሙያ ኮሌጆች የተውጣጡ መሆናቸውን 
አስታውቀዋል። 

ከሰባት የቴክኒክና ሙያ ኮሌጅ ክላስተሮች የተወከሉ 
ተወዳዳሪዎች ሥራዎቻቸውን ያቀረቡ ሲሆን፤ ከፌዴራል 
ቴክኒክና ሙያ ኢንስቲትዩት የተጋበዙ ዳኞች ከአንድ 
እስከ ሦስት የወጡ አሸናፊዎችን ለይተዋል።

በውድድሩ የተካፈሉት ከንፋስ ስልክ ክላስተር 
የተወከሉት ሙሉእመቤት ሰማው በበኩላቸው፤ 
የምርምር ሥራው የሰልጣኞችን የተግባቦት ክህሎት 
ማሳደግ ላይ ያተኮረ መሆኑን አስረድተዋል።

ተማሪዎች ተግባቦት ችግር እንዳለባቸው ተናግረው፤ 
ችግሩን ለመፍታት በቴክኖሎጂ በታገዘ መንገድ 
ከደንበኞችና ከአሰልጣኞች ጋር እንዲገናኙ የሚረዳ ሥራ 
መቅረቡን ጠቁመዋል።

በመድረኩ ከምርታማነት ክላስተር የምርምር 
ሥራቸውን ያቀረቡት አቶ አዲሱ ደሳለኝ በበኩላቸው፤ 
በአሰልጣኞች በቴክኖሎጂ ዙሪያ ያለውን ክፍተት የለየ 
ሥራ መቅረቡን ገልጸዋል።

ጥናቱ ወደ ተግባር ሲቀየር አሰልጣኞች የቴክኖሎጂ 
ክህሎታቸውን የሚያዳብሩበትን ምቹ ሁኔታ ይፈጥራል 
ብለዋል።

በውድድሩ ከጀኔራል ዊንጌት ክላስተር፣ ከተግባረ 
ዕድ ክላስተርና ከንፋስ ስልክ ክላስተር የተወከሉ 
ተወዳዳሪዎች ከአንደኛ እስከ ሦስተኛ ወጥተዋል።

አቶ ጌትነት ታደሰ

ልጅዓለም ፍቅሬ

አዲስ አበባ፡- በኢትዮጵያ ለደቡብ ሱዳን ዲፕሎማቶች 
እየተሰጠ ያለው ስልጠና ቀጣናዊ የዲፕሎማሲ አቅም 
ከማሳደግ በተጨማሪ በዲፕሎማቶች መካከል የጋራ 
መግባባት እንዲፈጠር የሚያግዝ መሆኑ ተገለጸ። ለደቡብ 
ሱዳን ዲፕሎማቶች በቀጣናዊ ሰላምና ትብብር ዙሪያ 
የሚሰጠው ስልጠና ትናንት ተጀምሯል።

የውጭ ጉዳይ ኢንስቲትዩት ዳይሬክተር አቶ ጃፋር 
በድሩ በስልጠናው ማስጀመሪያ መርሀ-ግብር ወቅት 
እንደገለጹት፤ስልጠናው ቀጣናዊ የዲፕሎማሲ አቅም 
ከማሳደግ በተጨማሪ በዲፕሎማቶች መካከል የጋራ 
መግባባት እንዲፈጠር የሚያግዝ ነው።

ስልጠናው  በቀጣናዊ የግጭት አፈታት መርህን 
የሚያሳድግ ነው ያሉት አቶ ጃፋር፤ ዲፕሎማቶች በጋራ 
አጀንዳ ላይ ተነጋግረው ከስምምነት እንዲደርሱ ከፍተኛ 
አስተዋጽኦ አለው ብለዋል።

የውጭ ጉዳይ ኢንስቲትዩት ከሚሠራቸው ሥራዎች 
ውስጥ አንዱ የዲፕሎማቲክ ባለሙያዎችን ማሰልጠን 
እንደሆነ የጠቀሱት አቶ ጃፋር፤  የስልጠናው ዋና ዓላማ  
በቀጣናው የዲፕሎማቶችን አቅም የመገንባት፣ ስለቀጣናው 
የጂኦ-ፖለቲካ፣ የኢኮኖሚና የባለብዙ ወገን እና የሁለትዮሽ 
ዲፕሎማሲ ጉዳዮች ለማሳደግ እንደሆነ አስረድተዋል።

እንደ አቶ ጃፋር ገለጻ፤ የዲፕሎማቶቹ ስልጠና  ለሁለቱ 
ሀገራት የጋራ ተጠቃሚነት እንዲሁም ለቀጣናዊ መግባባት 
አስተዋጽኦ አለው። ከዓለም የፖለቲካ አሰላለፍ እና ካሉ 
ነባራዊ ሁኔታዎች አንጻር አንድ ላይ መሥራት ግድ የሆነበት 
በመሆኑ ስልጠናው ለቀጣናዊ መግባባት ወሳኝ ነው።

ስልጠናው በቀጣይም በሌሎች ጎረቤት ሀገራት 
ላይ የሚቀጥል ይሆናል ያሉት አቶ ጃፋር፤ ይህም 
ከዲፕሎማሲያዊና ፖለቲካዊ ጠቀሜታው በላይ ቱሪዝምን 
በማስተዋወቅ ኢኮኖሚያዊ ፋይዳ እንደሚኖረው  
ጠቁመዋል።

ሥልጠናው በቀጣናው ሰላም ትብብር እንዲሁም 
የሁለትዮሽ ግንኙነት በመፍጠር በኩል የዲፕሎማቶች 
ሚና ምን መሆን እንዳለበት ግንዛቤ የሚያስጨብጥ 
መሆኑን አስረድተዋል። ዲፕሎማቶች በሀገራት መካከል 
ከሚፈጥሩት ሰላምና መረጋጋት በተጨማሪ የተለያዩ ሰው 
ሰራሽና የተፈጥሮ አደጋዎችን በጋራ ለመከላከል የሚያስችሉ 
ተግባራት የሚያከናውኑ  መሆኑን ጠቅሰዋል።

ኢትዮጵያ የደቡብ ሱዳን  አጋር በመሆን ሰላምና 
ሁለንተናዊ እድገት  እንዲረጋገጥ እንደምትሠራ ገልጸዋል። 
ኢትዮጵያ በአፍሪካ ቀንድ ቀጣና ወሳኝ አሰባሳቢ ኃይል 
በመሆኗ የጎረቤት ሀገራት የዲፕሎማሲ አቅም መገንባት 
ዓላማ አድርጋ እየተንቀሳቀሰች እንደምትገኝ አብራርተዋል።

ሰላምና መረጋጋት በተጨማሪ የተለያዩ ሰው ሰራሽና 
የተፈጥሮ አደጋዎችን በጋራ ለመከላከል የሚያስችሉ 
ተግባራት የሚያከናውኑ  መሆኑን ጠቅሰዋል።

  ኢትዮጵያ የደቡብ ሱዳን  አጋር በመሆን ሰላምና 
ሁለንተናዊ እድገት  እንዲረጋገጥ እንደምትሠራ ገልጸዋል። 
ኢትዮጵያ በአፍሪካ ቀንድ ቀጣና ወሳኝ አሰባሳቢ ኃይል 
በመሆኗ የጎረቤት ሀገራት የዲፕሎማሲ አቅም መገንባት 
ዓላማ አድርጋ እየተንቀሳቀሰች እንደምትገኝ አብራርተዋል።

ስልጠናው ቀጣናዊ 
የዲፕሎማሲ አቅምን 

ያሳድጋል

መዓዛ ማሞ

አዲስ አበባ፡-  ሀገራዊ ምክክሩ ለሀገረ መንግሥት ግንባታ 
ትልቅ ግብዓት የሚገኝበት መሆኑን ተሳታፊዎች ተናገሩ።

በአዲስ አበባ የአጀንዳ ማሰባሰብ ምዕራፍ በተፅእኖ ፈጣሪ 
ግለሰቦች ተሳታፊ የሆኑት አቶ መርጊያ በቀለ ለኢትዮጵያ ፕሬስ 
ድርጅት እንደገለጹት፤ ሀገራዊ ምክክሩ ኢትዮጵያን እንዴት 
እናስቀጥላት የሚለውን አመላካች ነገር ይዞ የሚመጣ በመሆኑ 
ለሀገረ መንግሥት ግንባታ ትልቅ ግብዓት ነው።

ምክክሩ የጋራ ሀገራዊ አጀንዳ እንዲኖረን ቅድመ 
ሁኔታ ነው የሚሉት አቶ መርጊያ፤ ሀገርን ወደሚመጥን እና  
አንድነትን ወደሚያጎላ ብሔራዊ አጀንዳ ይወስደናል ብለዋል።

ኢትዮጵያ ውስጥ ያሉትን ችግሮች ለመፍታት በግለሰብ 
እና በቡድን ደረጃ የሞከሩ ቢኖሩም ስኬታማ እንዳልነበሩ 
አስታውሰው፤ ችግሩ መፈታት የሚችለው ሕዝብ ሲወያይ እና 
በውስጡ ያለውን ሃሳብ አውጥቶ ሲናገር መሆኑን ተናግረዋል።

እንደ አቶ መርጊያ ገለጻ፤ ኢትዮጵያ ወደፊት እንዳትሻገር 
እንቅፋት የሆኑባትን ችግሮች ሕዝብ ያለ ልዩነት ተሰባስቦ 
እንዲመክር መደረጉ ትልቅ እድል ነው።

በግለሰብ ፣ በማህበረሰብና በመንግሥት ደረጃ ያሉ 
ችግሮችን ለመለየት እና መፍትሔ ለማበጀት ውይይት 
እየተደረገ መሆኑ እንዳስደሰታቸው ተናግረው፤ ምክክሩ  ዘላቂ 
ሰላሟ የተረጋገጠ ኢትዮጵያን  ለትውልድ ለማስተላለፍ ትልቅ 
እርምጃ ነው ብለዋል።

በምክክሩ መንግሥት የመጀመሪያው ባለድርሻ ነው 

የሚሉት አቶ መርጊያ፤ በውይይቱ ወቅት የሚቀርቡ ሃሳቦች 
ሀገርን የሚያጸኑ እስከሆኑ ድረስ ተቀብሎ ተግባራዊ 
ሊያደርጋቸው እንደሚገባ ጠቁመዋል።

በሂደቱ ኮሚሽኑ ያለ ማንም ጣልቃ ገብነት በነጻነት 
የምንወያይበት ዕድል አመቻችቷል የሚሉት አቶ መርጊያ፤ 
በምክክሩ የሚሳተፉ ተሳታፊዎች የምንፈልጋት ኢትዮጵያን 
ለማግኘት እርስ በእርስ በመደማመጥ መወያየት አለብን 
ብለዋል።

በምክክሩ የአዲስ አበባ አካል ጉዳተኞችን በመወከል 
ተሳታፊ የሆኑት ፓስተር እስክንድር ሻወል በበኩላቸው፤ 
ኢትዮጵያ ውስጥ እርስ በእርስ ባለመግባባት በሚፈጠሩ 
ግጭቶች የወጣቶች ሕይወት መቅጠፉን አስታውሰው፤ ሀገራዊ 
ምክክሩ በግጭት የተናጋውን አንድነት እንደሚያጠናክር 
አመልክተዋል።

እስከ አሁን ድረስ ኢትዮጵያ ውስጥ ዜጎች የሃሳብ 
ልዩነቶቻቸውን ቁጭ ብለው ተነጋግረው ከመፍታት ይልቅ 
የመገዳደል ፖለቲካ ሲያራምዱ ነበር ያሉት ፓስተር እስክንድር 
፤ምክክሩ አለመግባባቶችን በውይይት ለመፍታት መልካም 
አጋጣሚ ይዞ መምጣቱን ገልጸዋል።

ሌላኛው በተፅዕኖ ፈጣሪ ግለሰቦች ቡድን ተሳታፊ 
የሆኑት አቶ ሙስጠፋ ሺፋ እንደሚሉት ደግሞ፤ ኢትዮጵያ 
በርካታ ብሔር ብሔረሰቦች ያቀፈች ሀገር  በመሆኗ እንዲሁም 
በኃይልም የሚፋለሙ ኃይሎች ያሉባት ሀገር በመሆኗ ምክክሩ 
መደረጉ ለሀገር ሰላም  ትልቅ ሚና አለው።

በልዩነት ውስጥ አንድነትን አስጠብቆ ለመሄድም ምክክሩ 
ወሳኝ መሆኑን ተናግረው፤ ምሁራን፣ ተፅዕኖ ፈጣሪ ግለሰቦች 
እንዲሁም ሁሉም  ባለድርሻ አካላት በምክክሩ ኃላፊነታቸውን 
ሊወጡ እንደሚገባ ጠቁመዋል።

ሀገራዊ ምክክሩ ለሀገረ መንግሥት ግንባታ ትልቅ  
ግብዓት የሚገኝበት ነው

ሞገስ ጸጋዬ

አዲስ አበባ፡-  መንግሥት በባዮቴክኖሎጂ 
ዘርፍ የሚሠሩ ሥራዎችን ለመደገፍ ዝግጁ ነው ሲሉ 
የኢኖቬሽንና ቴክኖሎጂ ሚኒስትር ዴኤታ ዶክተር ባይሳ 
በዳዳ ገለጹ።

‹‹ባዮቴክኖሎጂ ለአፍሪካ ዘላቂ ልማት›› በሚል 
መሪ ቃል የመጀመሪያው የአፍሪካ የባዮቴክኖሎጂ ጉባኤ 
በአዲስ አበባ መካሄድ ጀምሯል። ጉባዔውን የኢትዮጵያ 
ባዮቴክኖሎጂ ሶሳይቲ ከባለድርሻ አካላት ጋር  በመተባበር 
ያዘጋጀው ሲሆን፤ ለተከታታይ አራት ቀናት የሚቆይ 
ነው።

በጉባኤው መክፈቻ ላይ ንግግር ያደረጉት 
የኢኖቬሽንና ቴክኖሎጂ ሚኒስትር ዴኤታ ዶክተር ባይሳ 
በዳዳ እንደገለጹት፤ ጉባኤው በኢትዮጵያ አዘጋጅነት 
የመጀመሪያው የአፍሪካ የባዮቴክኖሎጂ ላይ ያተኮረ ነው። 
በኢትዮጵያ ውስጥ የባዮቴክኖሎጂ ሳይንስ እድገቶች 
ዙሪያም እየተሠሩ ያሉትን ሥራዎች ለማስተዋወቅና 
ከዘርፉ የሚገኙ ጥቅሞችን ለማሳደግ ጉባዔው ከፍተኛ 
ጠቀሜታ አለው። 

የሀገርን ሁለንተናዊ እድገት እውን ለማድረግ ለሳይንስና 
ቴክኖሎጂ ትኩረት ሰጥቶ መሥራት እንደሚያስፈልግ 
በመግለጽ፤ መንግሥት በባዮቴክኖሎጂ ዘርፍ የሚሠሩ 
ሥራዎችን ለመደገፍ ዝግጁ ነው። ከለውጡ ወዲህ አመች 
የሆኑ ደንቦችና ሕጎች መሻሻላቸውንም ገልጸዋል።

እንደ ሚኒስትሩ ገለጻ፤ እንደ አፍሪካ ባዮቴክኖሎጂን 
በማስፋት ከግብርና የሚገኘውን ምርት ማሳደግ ይገባል። 
ጉባኤው ለአፍሪካ ሰፊና ዓለም አቀፋዊ የባዮቴክኖሎጂ 
ማህበረሰቦች መድረክ ለመፍጠር ይረዳል። 

ጉባኤው በአፍሪካ አህጉር የባዮቴክኖሎጂ ሳይንስ 
ዙሪያ ላይ እየተፈጠሩ ስላሉ ተግዳሮቶች ላይ በመወያየት 
መፍትሔ ለማስቀመጥ ያግዛል ያሉት ሚኒስትር 
ዴኤታው፤ ከተለያዩ ሀገራት የተሰባሰቡ ተመራማሪዎችን፣ 
ምሁራንን፣ ፖሊሲ አውጪዎች በባዮቴክኖሎጂ ወቅታዊ 
ጉዳዮች ላይ ቁልፍ ውይይቶችን እንዲያደርጉም ይረዳል 
ሲሉ ገልጸዋል።

የአፍሪካ ግብርና ቴክኖሎጂ ፋውንዴሽን ተወካይ 
ዶክተር ሲሲሌ ኒሜራ በኩላቸው እንደገለጹት፤ ጉባዔው 
ባዮቴክኖሎጂ የግብርና ምርቶችን ለማሳደግ ያለውን 
ጠቀሜታ ለመገንዘብ በር ይከፍታል። ለተመራማሪዎችና 

ለግብርና ማህበረሰብ ልዩ ትርጉም ይኖረዋል። 
በአሁኑ ጊዜ እንደ ዓለም በተለይ ደግሞ እንደ አፍሪካ 

በርካታ ችግሮች አጋጥመውናል፤ በአፍሪካ በከፍተኛ 
ሁኔታ የሰዎች ቁጥር እየጨመረ ነው። እንዲሁም የአየር 
ንብረት ለውጡ ሌላው ችግር በመሆኑ የግብርና ምርት 
በሚፈለገው ልክ እንዳያድግ አድርጎታል። ለግብርና 
አገልግሎት የሚውል ለም መሬትም ከጊዜ ወደ ጊዜ 
እየቀነሰ መምጣቱን አስረድተዋል።

በአፍሪካ ምርታማነት እንዳያድግ የሚያደርጉ 
ችግሮችን ለማስተካከል ባዮቴክኖሎጂን በስፋት መጠቀም 
ያስፈልጋል ያሉት ዶክተሯ፤ ቴክኖሎጂን በመጠቀም 
የእርሻ መሬትን ማስፋትና በሰብሎች ላይ የሚደርሰውን 
ችግር መቀነስ ትኩረት ተሰጥቶት ሊሠራ እንደሚገባ 
ተናግረዋል። 

ቴክኖሎጂን በስፋት በመጠቀም ምርትና 
ምርታማነትን በማሳደግና እየጨመረ የመጣውን ሕዝብ  
መመገብ ያስችላል። ባዮቴክኖሎጂ እንደ አየር ንብረት 
ለውጥ ያሉ ችግሮችን በመቀነስ ምርትን ለማሳደግ ዋነኛ 
መንገድ በመሆኑ በስፋት መጠቀም ተገቢ መሆኑን 
ገልጸዋል።

መንግሥት በባዮቴክኖሎጂ ዘርፍ የሚሠሩ ሥራዎችን  
ለመደገፍ ዝግጁ ነው

አቶ ጃፋር በድሩ

አቶ መርጊያ በቀለ ፓስተር እስክንድር ሙስጠፋ ሽፋ



ክፍለዮሐንስ አንበርብር

አንድን ታሪክ የጽሑፌ መግቢያ አድርጌያለሁ። ታሪኩም 
እንዲህ ነው። ሁለት ጓደኛሞች ነበሩ፤ ጓደኛሞቹ በጣም የሚዋደዱና 
አብረውም በበረሀ መሄድ ያዘወትራሉ። ከዕለታት አንድ ቀን 
ይጋጩና አንደኛው ሌላኛው ላይ መሳሪያ ደግኖ እንዲህ ይለዋል። 
ምን  ታመጣለህ? እዚሁ ብደፋህ! ሰው የለም፤ ማን ደምህን 
ያወጣዋል? ይለዋል። 

ጓደኛው መቼም እግዚአብሔርና መንግሥት ደሜን ያወጡታል 
ይለዋል። ከዚያ ብዙ ነገር አብረው ያሳለፉትን ጓደኛውን እስቲ 
እንደሚያወጡልህ አያለሁ ብሎት ተኩሶ ይገለውና እዚያው ቀብሮት 
ይሄዳል። 

ሰውዬው እንኳን ሰው ትንኝ የገደለ ሳይመስለው ዓመታት 
ተቆጠሩ። ከብዙ ዓመት በኋላ በዚያው በበረሃው መንገድ ይሄዳል። 
ገዳዩ ነገሩን ረስቶታል። ምክንያቱም ማንም አላየም፤ አልሰማም ብሎ 
ነበር የሚያስበው። ይህ ሰው አንድ በጣም ያፈራና ፍሬዎቹ ደስ 
የሚሉ የብርቱካን ዛፍ ያያል። 

ይህማ ቆንጆ ነገር ለንጉስ ይገባል፤ ብሎ ብርቱካኑን ለቅሞ 
በስልቻ በማድረግ ይዞ ወደ ንጉሱ ቤት ይሄዳል። ከዚያም 
ጠባቂዎችን ለንጉስ የሚገባ ስጦታ ይዤ መጥቼያለሁ አስገቡኝ 
ይላቸዋል። ጠባቂዎችም አይሆንም ዞር በል ይሉታል። ከዚያም 
አስተዛዝኖ ሲለምናቸው፤ ጠባቂዎቹ ለንጉሱ ነገሩ። ንጉስ ሆይ! አንድ 
ሰውዬ ለእርስዎ ስጦታ አለኝ ይላል፤ እርስዎ ዘንድ መግባት ይፈልጋል 
ብለው ጠየቁ። 

ንጉሱም፤ ‹‹ምን ጥጋበኛው ነው ለእኔ የሚሰጥ ብለው አስቲ 
አስገቡት›› አሉ። ከዚያ ጠባቂዎቹ በግራና በቀኝ በመሆን ይዘውት 
ገቡ። ሲገቡም ንጉሱ ደጅ ላይ ቁጭ ብለዋል። 

ጌታዬ ለእርስዎ የሚገባ ስጦታ ይዤ መጥቼያለሁ ይላቸዋል። 
እስቲ በል እዚያው ሜዳ ላይ እንየው ይሉታል። ከዚያ የተሸከመውን 
መሬት ላይ ሲዘረግፈው  የያዘው ብርቱካን ሳይሆን የሰው እጅ፣ 
እግር፣ ጭንቅላት፣ …የሚመስሉ ነገሮች ሆነ። 

ሰውዬውም አልጠበቀም ነበር። ንጉሱም ደነገጡ። በሉ ይኸ 
ሰውዬ አንዳች የሰራው ነገር አለ፤ ጓሮ ወስዳችሁ ጠይቁት ብለው 
ጠባቂዎቹን አዘዙ። ጠባቂዎቹም እንደታዘዙት ሰውዬውን በተባለው 
ቦታ ወስደው ምን የሰራኸው ነገር አለ? ብለው ሲጠይቁት የነበረውን 
ታሪክ ተናገረ። 

የገዛ ጓደኛዬን በረሀ ውስጥ ስንሄድ፤ መሳሪያ ደቅኜበት፤ 
እገልሀለሁ፤ ማነው ደምህን የሚመልሰው? ስለው መንግሥትና 
እግዚአብሔር ናቸው አለኝ። እኔም በትዕቢት እስኪ 
እንደሚመልሱልህ አያለሁ ብዬ ገድዬ ቀብሬው ነበር በማለት 
ተናገረ። 

ጠባቂዎቹም ይኽንኑ ተመልሰው ለንጉሱ ነገሩት። ንጉሱም 
በሰውዬው ኑዛዜ መሠረት የእኛን ምረነዋል፤ ግን የእግዚአብሔርን 
አንምርም›› በማለት ሰውዬው እንዲገደል አዘዙ ይላል ታሪኩ። 

እንግዲህ ተረቱ አስተማሪ ነው። ጥፋት ስንሰራ  ሰው እንኳ 
ባያየን ፈጣሪ ያየናል ለማለት ነው። ንጉሱ ምድራዊውን መንግሥትም 
ሆነ የሰማዩን መንግሥት ማክበርና መፍራት ያስፈልጋል ብሎ 
የሚያምን ነበር።

በአዲስ አበባ ከተማ ውስጥ በየቀኑ በርካታ የወንጀል ድርጊቶች 
ስለመፈጸማቸው ከፖሊስ እና ከሌሎች የሕግ አካላት መረጃዎች 
እየተረዳን ነው። የወንጀሎቹ አይነትም በርካታ ነው፤ ከተራ ወንጀል 
እስከ ከፍተኛ የወንጀል ድርጊት ይፈጸማል። አንዳንድ ወንጀል 
ፈጻሚዎች ወዲያው ሊያዙ የሚችሉበት ሁኔታ ቢኖርም አንዳንዶቹን 
ግን ለማግኘት ብዙ ጊዜ ሲወስድ ይስተዋላል። እንዲያም ሆኖ 
በፖሊስና በኅብረተሰቡ  ያላሰለሰ ጥረት  የሚያዙበት ሁኔታ አለ። 
አንዳንዶች ግን የማይያዙበት ሁኔታ ያጋጥማል። አንዳንዶቹ ደግሞ 
ቆይቶም ቢሆን ቀን ይጥላቸውና በቁጥጥር ስር ይውላሉ። 

ከቅርብ ዓመታት ወዲህ አዲስ አበባ ውስጥ ተደጋጋሚ 
ወንጀል ተብለው በፖሊስ ከሚገለፁት መካከል ጥቂቶችን እናውሳ። 
አንደኛው ተሽከርካሪዎችን በመጠቀም እና ሀሰተኛ የሐኪም ማስረጃ 
በመያዝ ገንዘብ መሰብሰብ ነው። ይህም ከፍተኛ የሆነ የሞራል 
ውድቀት ማሳያ ሲሆን፤ በአቋራጭ ለመበልፀግ የሚደረግ ኢ- 
ሞራላዊ ድርጊት ነው።

ሌላኛው የተሽከርካሪ ስርቆት ነው። ተሽከርካሪ ከቆመበት 
ይሰረቃል። የራይድ አሽከርካሪዎችን በማደናገር እና አግባብ ባልሆነ 
አቅጣጫ በመውሰድ እስከ ግድያ የሚደርስ ጉዳት ማድረስና 
ተሽርካሪውን መውሰድ ነው።     ይህ ወንጀል ተሽከርካሪ በመውሰድ 
ብቻ አያቆምም።  ተሽከርካሪውን ሌላ ወንጀል ይሰሩበታል። 
እነዚህ በተደጋጋሚ እየተመዘገቡ ካሉ የወንጀል ድርጊቶች መካከል 
ይጠቀሳሉ። 

በቅርቡ ደግሞ ኢትዮጵያ ውስጥ ፋሽን እየሆነ የመጣው 
ጉዳይ ቴክኖሎጂን በመጠቀም በፋይናንስ ተቋማት ላይ ያነጣጠሩ 
ወንጀሎችን መፈጸምና በማጭበርበር የግለሰቦችን ገንዘብ  መስረቅ 
ነው። ለእዚህ ማስረጃ ይሆን ዘንድ በቅርቡ በኢትዮጵያ ንግድ ባንክ 
ላይ ቴክኖሎጂን በመጠቀም የተፈጸመውን ዘረፋ ማስታወስ በቂ 
ይሆናል። ሰሞኑንም የፋይናንስ ደህንነት አገልግሎት በተደጋጋሚ 
ጥንቃቄ አድርጉ የሚሉ አጫጭር መልዕክቶችን በእጅ ስልካችን ላይ 
ሲልክ ነበር። ይህም በፋይናንስ ተቋማት ላይ የሚፈጸሙ ወንጀሎች 

የዝግጅት ክፍል ፋክስ - 251-011-1-56-98-62

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

    የፖለቲካ ፓርቲዎች መመስረት አልፋና ኦሜጋ የሀገር ህልውና ነው። የፖለቲካ ፓርቲዎች   
ከምስረታቸው  ጀምሮ እስከ ስልጣን ድረስ ያሰቡትን  አላማ ማሳካት የሚችሉት  ሰላም ሲረጋገጥ እና 
የሀገር  ህልውና  ሲቀጥል ነው። ሰላም በሌለበት  ፓርቲም ሆነ የፓርቲ ፖለቲካ አይታሰብም።

ሆኖም በኢትዮጵያ የፓርቲ ፖለቲካ ተጀመረ ተብሎ ከሚታሰብበት ከ1960ዎቹ ጀምሮ  ያለውን 
የፖለቲካ  ባህል ስናይ ከሀገር ይልቅ የራስን ጥቅም፣ክሕዝብ ፍላጎት ይልቅ የራስን ስሜት፣ከሀገር 
ህልውና  የፓርቲ ህልውናን  ማስቀደም ላይ ትኩረት ያደርጋል። ይህ ደግሞ ኢትዮጵያን  ላልተገባ 
እሰጥ እገባና ግጭት አልፎ ተርፎም በማያባራ ጦርነት ውስጥ እንድትዘልቅ አድርጓታል።

የኢትዮጵያ ፖለቲካ ትልቁ ጉድለት የመነጋገር ባህል አለመለመዱ ነው። ተፎካካሪን እንደ ጠላት 
ማየትና ማሳደድ ለዓመታት የተፀናወተን ልማድ ነው። አንዱ የፖለቲካ ፓርቲ ሲመሰረት ሌሎችን 
አጥፍቶና አንቋሾ፤ጥላቻ ዘርቶና አኮስምኖ የራሱን ስብዕና ለመገንባት ሲሞክር ማየት የተለመደ 
ነው። በጋራ ሠርቶ ኢትዮጵያን ከድህነትና ከኋላ ቀርነት ከማላቀቅ ይልቅ በየጊዜው ጥላቻና ግጭትን 
በመፈብረክ ሀገርን የኋሊት እንድትጓዝ ማድረግ አንዱ የፖለቲካ ታሪካችን ነው።

ችግሮችን በጠረጴዛ ዙሪያ የመፍታት ባህልም ስለሌለን ችግሮች ከአንድ ትውልድ ወደ ሌላው 
እየተሻገሩ የጥላቻ፣ የቂም በቀልና የሴረኝነት መነሻ ይሆናሉ። ቀላል የሚባሉ ችግሮች ሳይፈቱ  
ከትውልድ ወደ ትውልድ እየተወሳሰቡ  ስለሚሄዱ መፍትሔ ለመስጠት እንኳን አዳጋች እስከመሆን 
ይደርሳሉ።

በተለይም በርካቶቹ የፖለቲካ ፓርቲዎች የጠራ አላማ ሳይኖራቸው በስሜት እና በግብታዊነት 
የፖለቲካ ምህዳሩን ስለሚቀላቀሉ  በሂደት ማጣፊያው ሲያጥራቸው ይታያሉ። ድክመታቸውን 
ለመሸፋፈን ብሔርን ሽፋን አድርገው ጥላቻን ሲዘሩ መታየት አንዱ የፖለቲካ ባህላችን ስንክሳር ነው።

በብሔር ስም በየቦታው የሚቋቋሙ የፖለቲካ ፓርቲዎች ቆሜለታለሁ ለሚሉት ወገን ፋይዳ 
ያለው ነገር ከመሥራት ይልቅ በተገላቢጦሹ ችግርና መከራ ሲቀፈቅፉ ማየት የተለመደ ነው። በእነሱ 
ምክንያት ንፁኃን ሲገደሉ፣ ንብረታቸው ሲዘረፍና ሲወድም፣ ሲፈናቀሉና  ሲሰደዱ ማየትም ያለፉት 
50 ዓመታት የፖለቲካ ታሪካችን መጥፎ ዐሻራ ነው። በዚህም ምክንያት በፓርቲ ስም የሀገርና የሕዝብ 
ሰላምና አንድነት አደጋ ላይ ወድቆ ቆይቷል።

ግላዊ ጥቅምን አስቀድመው የሚነሱት አንዳንድ የፖለቲካ ፓርቲዎች የሚፈልጉትን ዓላማ 
ማሳካት የሚችሉት መጀመሪያ ሀገር ስትኖር መሆኑን ማመን አለባቸው። ለዚህ ደግሞ ከራስ ፍላጎትና 
ከፓርቲ ህልውና የበለጠ ሀገራዊ ማንነት እና ፍቅር ሊኖራቸው ይገባል። ልዩነታቸውን በተቻለ መጠን 
አቻችለው  ለሀገር ሰላምና እድገት  በጋራ መሥራትም ይጠበቅባቸዋል። ለዚህ ደግሞ ራስን ለውይይት፣ 
ለድርድርና ለመተማመን ማዘጋጀት የተሻለ ነው። ለሀገር ሰላም የሚበጀውም ይኸው ነው።

አሁን የተጀመረው ሀገራዊ ምክክር ደግሞ ለዚህ ምቹ መደላድልን የሚፈጥር ነው። ኋላ ቀሩ 
የፖለቲካ ባህላችን በርካታ ችግሮችን አስከትሎብናል። ከመነጋገር ይልቅ በር ዘግቶ መወቃቀስና አልፎ 
ተርፎም ነፍጥ እስከማንሳትና መገዳደል ድረስ አድርሶናል። ነገር ግን አሁን ኢትዮጵያ የሚያስፈልጋት 
ግጭት፣ጦርነትና መወነጃጀል ሳይሆን ውይይትና ምክክር ብቻ ነው።

ስለዚህም በዚህ ታሪካዊ የምክክር መድረክ መሳተፍ አዲስ ታሪክ የመጻፍ ያህል ጉልህ ስፍራ 
የሚሰጠው ጉዳይ ነው። የተለያዩ ሰበቦችን በመደርደር አንሳተፍም የሚሉ የፖለቲካ ፓርቲዎችም 
ከግል ስሜትና ፍላጎት በመውጣት ኢትዮጵያን በምክክርና በውይይት ወደ አዲስ ምዕራፍ ለማሻገር 
የበኩላቸውን ጥረት ሊያደርጉ ይገባል። ዳር ተመልካች ሆኖ መተቸትና ማጥላላት ሀገርን ወደ አዘቅት 
ከመክተት በስተቀር ለፖለቲካ ፓርቲዎቹ የሚፈይደው አንዳችም ቁም ነገር አይኖርም።

አሁን ያሉት አለመግባባቶች ተወግደው በፍቃደኝነት እና በመግባባት ላይ የተመሰረተች 
ኢትዮጵያን እውን ለማድረግ ምክክሩ የማይተካ ሚና አለው። ሀገራዊ ምክክሩ ከዘመን ወደ ዘመን 
ሲንከባለሉ የመጡ ችግሮችን ለመፍታትና የመወያየትና የመነጋገር ባህልንም ለማዳበር ይረዳል። 
በመወቃቀስ ላይ የሚያተኩረውንም የፖለቲካ ባህላችንን ወደ መነጋገር፣መተባበርና መደጋገፍ 
መምጣት ይጠበቅባቸዋል። ይህ ሲሆን ለዘመናት ሲንከባበሉ የመጡ ችግሮቻችን ይፈታሉ፤የጦርነት 
ታሪካችን ይዘጋል፤ሰላም ይሰፍናል፤ኢትዮጵያም የበለጸገችና የታፈረች ትሆናለች!

ምን ያህል አሳሳቢ እየሆኑ መምጣታቸውን ያመላክታል። 
የሞባይል ንጥቂያ እንደ ወንጀል እየታየ አይደለም፤ ሞባይል 

በተደጋጋሚ ያልተሰረቀ የለም።  ሌቦቹ እጅ ለእጅ ተይዘው እያለም  
እርምጃ ስለመኖሩ እጠራጠራለሁ።  አንድ ሞባይል የሰረቀ ሌባ 
ሲያዝና ኪሱ ሲበረበር አራት አምስት ሞባይሎች ይዞ የሚገኝበት 
ሁኔታ ስለመኖሩ ይሰማል። አንድ የሞባይል ሌባ ተይዞ ያለው 
ታወሰኝ። ይህ እኮ ዛሬ አራተኛዬ ነው ነበር ያለው። 

የሞባይል ስርቆት ተለምዷል። የተሰረቀ ሞባይል ማግኘት 
እየተቻለ አይደለም፤ ሰዎች የተሰረቁትን ሞባይል ከማፈላለግ 
ይልቅ ስለመግዛት ነው የሚያስቡት። የጠፋ ሞባይል እንዳይገኝ 
ታውቋል። በሞባይል ስርቆት በእጅጉ የሚታወቁ ቦታዎች እንዳሉ 
ይታወቃል። ይህ አይነቱ ስርቆት እንዲቆም ለማድረግ የሚደረግ 
ጥረት አለ ብዬም አልወስድም። በዚህ የተነሳም ይመስለኛል 
ወንጀሉ በእጅጉ እየተስፋፋ የመጣው። 

የሕግ የበላይነትን ማስከበር የየትኛውም ሀገር ተቀዳሚ 
ተግባር እንደ ሆነ ይታወቃል፤ ይህ ሲሆን ዜጎች ብቻ ሳይሆኑ 
ሀገርን እንደ ሀገር ህልውናዋን አስጠብቆ ለማስቀጠል ይቻላል።  
ወንጀለኞች በፈጸሙት ወንጀል ልክ ለሌሎችም አስተማሪ ሊሆን 
በሚችል መልኩ፣ በተፈጸመው ወንጀል የተጎዱ ቤተሰቦችን 
ሊያጽናና በሚችል መልኩ ህጋዊ እርምጃ መወሰድ ይኖርበታል። 
ይህ በአግባቡ እየተደረገ ነው ብለን ብንጠይቅ በአግባቡ አይደለም 
ነው መልሱ። የወንጀለኞች መበራከት፣ የወንጀል ድርጊቶች 
በተደጋጋሚ መፈጸም ሲታሰብ ወንጀለኞች ላይ የሚወሰደው 
እርምጃ አስተማሪ አይደለም ወደሚል መደምደሚያ ቢደረስ 
አይደንቅም። 

በጠራራ ፀሐይ የሚፈጸሙ ወንጀሎች እየተበራከቱ፤ 
ተሽከርካሪን ያህል ቁስ ተሰርቆ የውሃ ሽታ ሆኖ እየቀረ፣ ተሽከርካሪ 
ለመስረቅ በሚል አሽከርካሪው  በአሰቃቂ ሁኔታ እየተገደለ ያለበት 
ሁኔታ በጣም ሲደጋገም ቀደም ሲል ተመሳሳይ ወንጀል ፈጽመው  
ለሕግ በቀረቡ ወንጀለኞች ላይ የተወሰደው እርምጃ አስተማሪ ነበር 
ለማለት አያሰኝም። 

ይህ ለምን ሆነ ብሎ መጠየቅ ይገባል። ለወንጀለኞች 
መራራትን ምን አመጣው ብሎ መጠየቅ ይገባል። ዜጎችን 
ኅብረተሰቡን አልፎም ተርፎ የሀገር ገጽታን በእጅጉ ያበላሹ 
ወንጀለኞችን ቀለል ባለ እርምጃ  ማለፍ የበለጠ ዋጋ ያስከፍላል። 
ቀላል እርምጃ መውሰድ ወይም በቂ መረጃ የለም በሚል ምንም 
አይነት እርምጃ አለመውሰድ ወንጀለኞቹ የበለጠ ተጠናክረው 
በድርጊቱ እንዲቀጥሉ፣ ምናልባትም ሌሎችንም አይዟችሁ ብለው 
ወደ ድርጊቱ እንዲገቡ አያደርግም ተብሎ አይታሰብም። 

እርምጃዎች ጨከን፤ ጫን ያሉ መሆን ይኖርባቸዋል። እንዲህ 
አይነቶቹ የወንጀል ድርጊቶች ተፈጽመው ሲገኙ በወንጀለኞች ላይ 
በቃ ‹‹የእኛን ምረነዋል፤ ግን የእግዚአብሔርን አንምርም›› የሚል 
ጠንካራ አቋም መያዝ ይገባል። 

ይህ ካልሆነ ግን ስሙንና አይነቱን እየቀያየረ የሚመጣውን 
የወንጀል ድርጊት መቆጣጠር አይቻልም፤ ኅብረተሰቡንም 
ሀገሪቱንም ከወንጀለኞች መጠበቅ ከእስከ አሁኑም በላይ የበለጠ 
አዳጋች እየሆነ ይመጣል የሚል ስጋት አለኝ።   

 የሕግ የበላይነት ከሌለ በትንሹ ሕዝብ እንደ ልብ 
የሚንቀሳቀስበት ሁኔታ ይጠፋል፤ ሕዝቡ በመንግሥት ላይ 
የሚኖረው እምነትም እየተሸረሸረ ይሄዳል።  የሕግ የበላይነት 
እንዲጠበቅ የጠንካራ የፍትህ ተቋማት መኖር ወሳኝ ነው። ይህ 
ብቻውን ግን የትም አያደርስም። ተቋማቱ ጠንካራ ውሳኔዎችን 
ማሳለፍ የሚችሉ መሆን አለባቸው። በተለይ ግላዊ በሆኑ 
ምክንያቶች ጠንካራ ውሳኔዎች የማይተላለፉ ከሆነ ችግሩ እየሰፋ 
ሄዶ የማህበረሰብ ጠንቅ እስከ መሆን ይደርሳል። 

መኪና የሰረቀ፣ ይህ አንሶት ባለመኪናውን በአሰቃቂ ሁኔታ 
የገደለ፣ በተደጋጋሚ ሞባይል ስልክ የሰረቀ፣ ብዙ ገንዘብ ሰርቶ 
ሊውል የሚችል መኪና ተኮናትሮ፣ ብዙ ሰውም አሰልፎ በሀሰተኛ 
የሕክምና መረጃ ገንዘብ ሲሰበስብ የተገኘ ሰውና ቡድን ላይ ምንም 
አይነት መለሳለስ መኖር የለበትም።  ጠንካራ እርምጃ መወሰድ 
ይኖርበታል። ያ ሲሆን ነው ወንጀሉ እንዳይደጋገም፣ ጨርሶ 
እንዳይፈጸምም ማድረግ የሚቻለው። 

ቆይቶም ቢሆን ተጠያቂነት ሊመጣ እንደሚችልም 
መገንዘብም ይገባል። በሕጉ ላይ የተቀመጠውን እርምጃ መውሰድ 
ራስንም ከተጠያቂነት ያወጣል። ከዚህ ሲያልፍም የሞራል ግዴታን 
መወጣትም ይገባል።  

የሕግ የበላይነት አስፈላጊነት የሰው ልጅ፣ ማህበረሰቡ 
በሰላም እንዲኖር፣ ሕጉ ተጥሶ ሲገኝ ተገቢው እርምጃ እንዲወሰድ 
በማድረግ ተመሳሳይ ወንጀል እንዳይፈጸም ለማድረግ ወይም 
ሊፈጸም የሚችልበትን እድል ለማጥበብ ነው፤ ይህ ሊሆን 
የሚችለው በሥርዓትና ደንብ መዳኘት ሲኖር ነው። 

ቅጣት የሚያቀሉ የሚያከብዱ ሁኔታዎች ሊኖሩ ይችላሉ። 
ይህን ማየት ችግር የለውም፤ የሕጉን መሠረት  መሳት ግን 
አይገባም። በመሆኑም በመሰል ድርጊት ውስጥ የሚሳተፉ እና 
ኢትዮጵያዊ ባህልና እሴትን የሚፋልሱ አካላት ላይ እርምጃ 
ሲወሰድ  ‹‹የእኛን ምረነዋል፤ ግን የእግዚአብሔርን አንምርም›› 
ማለት ተገቢ ይመስለኛል።

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

የፖለቲካ ፓርቲዎች በሀገራዊ ምክክሩ በመሳተፍ  
ሀገራዊ ኃላፊነታቸውን ሊወጡ ይገባል!

‹‹የእኛን ምረነዋል፤ ግን የእግዚአብሔርን  አንምርም›› 

ተጠየቅ

ወደ ገጽ 7 ዞሯል

ሙሉቀን ታደገ 

የሐረር  ከተማ  በከፍተኛ ቦታ ላይ መገኘቷ፤ 
በተራሮች   እና ኮረብታዎች መታጀቧ ካሏት ቅርሶች 
ጋር ተደምሮ ውብትን አጎናጽፈዋታል። ይሁን 
እንጂ የሐረር ተራሮች ሐረር በፈለገችው ልክ ውሃ 
ጠጥታ እንዳታድር እክል ፈጥረውባታል።  ተራሮቿ 
የፈጠሩባት እክል ሳያንስ የመብራት ኃይል እየፈጠረ 
ያለው ችግር የሐረርን የንጹህ መጠጥ ውሃ አቅርቦት 
አባብሶታል። 

ተራሮች እና መብራት ኃይል የፈጠሩትን የንጹህ 
መጠጥ ውሃ አቅርቦት  ችግር ለመፍታት ምን 
እያደረጋችሁ ነው? ስንል ከሐረሪ ክልል ውሃ እና 
ፍሳሽ ባለስልጣን ስራ አስኪያጅ አቶ ዲኒ ረመዳን 
ጋር ቆይታ አድርገናል። መልካም ንባብ፡- 

 አዲስ ዘመን:- በ2016 የበጀት ዓመት 
ምን አቅዳችሁ ምን ፈጸማችሁ? ምን አይነት 
ችግሮች አጋጠማችሁ?  

አቶ ዲኒ፡- ከተማችን ከፍተኛ የሆነ የመጠጥ 
ውሃ ችግር ያለባት ከተማ ናት። ይህን ችግር 
ለመቅረፍ በረጅም፣ በመካከለኛ እና በአጭር ጊዜ 
የሚሰሩ ስራዎችን  ለማከናወን አቅደን እየሰራን 
ነው።  ከተማችን ውሃ የምታገኘው ከሁለት ቦታዎች 
ነው። አንደኛው ከሐረር ከተማ 72 ኪሎ ሜትር 
ርቀት ላይ ከድሬደዋ አካባቢ ሲሆን ሁለተኛ ደግሞ 
26 ኪሎ ሜትር ርቀት ላይ ከምትገኘው ኤረር ተብላ 
ከምትጠራው  የክልሉ የገጠራማ አካባቢ ነው ። 

የሐረር መልካምድራዊ  አቀማመጥ ከፍተኛ 
ቦታ ላይ ከመሆኑ ጋር ተያይዞ በከተማዋ 
አቅራቢያ   የከርሰ ምድርም ሆነ የገጸ ምድር የውሃ 
አማራጮችን ማግኘት አልተቻለም። በመሆኑም  
የክልሉ መንግስት እና ውሃ ቢሮ የሐረር ከተማን 
እና የአካባቢዋን ሕዝብ ውሃ ለማጠጣት በርካታ 
ጥናቶች ተካሂደዋል። ጥናቶችን መነሻ በማድረግ 
ከድሬደዋ እና ከኤረር ጉድጓዶችን በመቆፈር 
ወደከተማችን ውሃ እንዲመጣ ማድረግ ተችሏል። 
ይሁን እንጂ አሁንም ከተማዋ ላይ በቂ የሆነ የውሃ 
ምርት የለም።  

ይህን ችግር ለመቅረፍ  ሲባል የአጭር ጊዜ 
እቅድ እና ጥናት በማካሄድ ከ72 ኪሎ ሜትር ላይ 
ውሃ በማውጣት የሐረርን ሕዝብ ለማጠጣት ጥረት  
እየተደረገ ነው። ውሃ የተገኘበት ቦታ በጣም ሩቅ 
በመሆኑ የተመረተውን ውሃ ወደ ሐረር  መግፋት 
በራሱ ከፍተኛ የሆነ ጉልበት  ይፈልጋል። ከ72 ኪሎ 
ሜትር ላይ የሚመጣው ውሃ በራሱ ከ1000 ሜትር 
ጥልቀት ካለው ጉድጓድ የተገኘ በመሆኑ ውሃውን 
ከምንጩ ወደ ላይ ለመግፋት እጅግ ከፍተኛ ገንዘብ  
የሚጠይቁ  የኤሌክትሮ መካኒካል እቃዎች ማሟላት 
ግድ ነው። አሁን ላይ የውሃ ፕሮጀክቱ የአገልግሎት 
ዘመኑ  ያለቀ በመሆኑ ምክንያት የኤሌክትሮ 
መካኒካል እቃዎች  ከፍተኛ የሆነ የጥገና  ስራዎች 
ያስፈልጋቸዋል።  በዚህም ከአጭር ጊዜ እቅድ 
አንጻር ውሃ የማቅረብ ሂደት  ሳይቆም አሁን እየሰጠ 
ያለውን አገልግሎት እንዲሰጥ የማድረጉን ስራ 
እያከናወን ነው።  

የሐረርን ከተማ የውሃ ችግር ለመቅረፍ 
በመካከለኛ ጊዜ ከሚሰሩ ስራዎች አንጻር 2015 
ዓ.ም አካባቢ የጀመርነው ፕሮጀክት አለ። በዚህም 
በሁለቱም ሳይቶች ላይ ተጨማሪ ውሃ የማምረት 
አቅም እንዲኖረን  የሚያስችሉ ስራዎችን እያከናወን 
ነው። ከዚህ አኳያ ድሬደዋ ላይ ተጨማሪ ሁለት 
ጉድጓዶችን ወደ ስራ ማስገባቱን  የሲቪል እና 

የኤሌክትሮ መካኒካል  ስራዎች የተጠናቀቁ ሲሆን  
የኤሌክትሪክ ኃይል የማቀናጀት ስራዎችንም   
ሰርተን ጨርሰናል።  አሁን የሚጠበቅብን ወደ 
ስራ  መግባት ነው። በተመሳሰይ ኤረር ላይም 
እንደዚያው ተጨማሪ ጉድጓችን ቆፍረን ወደ ስራ 
የማስገባቱን  የሲቪል እና የኤሌክትሮ መካኒካል  
ስራዎች የተጠናቀቁ ሲሆን  የኤሌክትሪክ ኃይል 
የማቀናጀት ስራዎችንም   ሰርተን ጨርሰናል።    

 አሁን ያለን ውሃ ምርት ካለው ከአጠቃላይ 
የውሃ ፍላጎታችን አንጻር 20 በመቶውን ብቻ 
ነው እያሟላን ያለነው። ያለንን ውሃ በፍትሃዊነት 
ለማዳረስ ማኅበረሰባችን የ15 ቀን ወረፋ 
ይጠብቃል።  በመካከለኛ እቅድ በተሰሩ ስራዎች 
ይህን ፍለጎታችንን  እስከ 50 በመቶ ለማድረስ 
አቅደን እየሰራን ነው። በመካለኛ ጊዜ ለመስራት 
የተቃደው ፕሮጀክት 2016 ዓ.ም ግንቦት መጨረሻ 
ሰኔ መጀመሪያ ላይ ተጠናቆ ወደ ስራ ይገባል። 

በረጅም ጊዜ የተያዘው እቅድ ደግሞ ለቀጣይ 50 
እና 60 ዓመታት የከተማዋን የንጹህ መጠጥ ውሃ 
ችግር በዘላቂነት የሚፈታ ነው።  ከዚህ ጋር ተያይዞ 
በሁለት ሳይቶች ላይ ጥናት ተደርጎ ተጠናቋል።  
የዲዛይን ስራውም እንዲሁ ተጠናቋል። ወደፊት 
ፕሮጀክቱ ተጠናቆ ስራ ስንጀምር የሐረር ከተማን 
የንፁህ የመጠጥ ውሃ ችግር በዘላቂነት መቅረፍ 
ያስችለናል። 

አዲስ ዘመን ፡- ከ72 ኪሎ ሜትር ውሃ 
የሚያጓጉዙ እና ከ1000 ሜትር ጉድጓድ ውሃ 
ወደላይ ማውጣት የሚያስችሉ ማሽነሪዎች 
እና የሌሎች ወጭዎችን ገንዘብ እንዴት እና 
በማን ይሸፈናል? የስራው ክብደት እንዴት 
ይገለጻል?

አቶ ዲኒ፡- በኢትዮጵያ ካሉ ከተሞች የሐረርን 
ያህል የተወሳሰበ የኤሌክትሮ መካኒካል እቃዎች 
ያለበት የውሃ አገልግሎቶች ሰጪ ቢሮዎች  አሉ 
ብየ አላስብም። አንድ ሺህ ሜትር ወደላይ ውሃ 
ስትገፋ የኤሌክትሪክ ኃይል ፍጆታውም በጣም 
ከፍተኛ ነው። ከአንድ ሺህ ሜትር ጉድጓድ ውሃው 
ወደ ላይ የሚወጣው በአራት ቅብብሎሽ ነው።  
ይህም በገንዘብ እና በጉልበት ሲሰላ በጣም ውድ 
ነው።  ነገር ግን  ወደ ሐረር ከተማ በቂ ውሃ እየገባ 
ባለመሆኑ ምክንያት በከተማዋ ነዋሪዎች ላይ ጫና 
እንዳይደርስ  በማሰብ  የኤሌክትሪክ ኃይል ክፍያው 
ሙሉ በሙሉ የሚሸፍነው በክልላችን መንግስት 
ነው። 

በተጨማሪም ከውሃ ጋር ተያይዞ የሚወጣ 
ማንኛውም ወጭ የሚሸፈነው እና የሚደጎመው 
በክልላችን መንግስት ነው። ለምሳሌ እንደክልል 
አንድ ሜትሪክ ኪውቢክ ውሃ ከድሬደዋ ለማምጣት 
ከ104 ብር በላይ ይፈጃል። ነገር ግን የክልሉ 
መንግስት ከ104 ብር በላይ  ወጭ ያደረገበትን አንድ 
ሜትሪክ ኪውቢክ ውሃ   በ15 ብር ብቻ ለነዋሪዎች 
ይሸጣል።  ቀሪውን ገንዘብ የሚደጉመው የክልሉ 
መንግስት ነው። 

ከዚህ ውጭ የውሃ አገልግሎቱን የተሳለጠ 
ለማድረግ ዘመናዊ እና  ትልልቅ ኤሌክትሮ መካኒካል 
የሚባሉ ማሽኖችን፣ ፓምፖችን እና  ሞተሮችን 
ማሟላት ግድ ነው።  አሁን የምንጠቀምባቸው 
ማሽነሪዎች ደግሞ  ዲዛይን ጊዜያቸው  ያለቀ በመሆኑ 
የግድ መቀየር አለባቸው። እሱንም እየቀየርን ነው። 
ይህ ሁሉ ወጭ  የሚሸፈነው በክልላችን መንግስት 
ነው።  

አሁን ላይ የውሃ አገልግሎት እየሰጠን ያለነው 

ለከተማችን ብቻ ሳይሆን  ከድሬደዋ ሐረር መስመር 
ለሚገኙ አራት ከተሞች ጭምር ነው። የሐረር 
ከተማን ውሃ የምናጠጣው ደንገጎ፣ አዲሌ፣ ሀሮማያ 
እና አወዳይ ከተሞች ውሃ ካገኙ በኋላ ነው።  

በእነዚህ ከተሞች የሚኖረው ሕዝብ ከጊዜ 
ወደጊዜ እያደገ በመምጣቱ ምክንያት የከተሞቹ 
የውሃ ፍላጎት በከፍተኛ ሁኔታ እየጨመረ ነው። 
ይህ ደግሞ ወደ ሐረር የሚገባውን ውሃ በእጅጉ 
ይቀንሰዋል።  በዚህም ከፍተኛ የገንዘብ እና የጉልበት 
ወጭ አድርጋ ፕሮጀክቶችን ያስገነባቸውን ሐረር 
በእጅጉ እየጎዳት ይገኛል። ከተሞች የሚወስዱትን 
ውሃ ለመተካት ስንል በከፍተኛ ወጭ ትልልቅ 
ፕሮጀክቶችን እየሰራን ነው። 

አሁን ባለው ሁኔታ ሶስት ጉድጓችን ወደ ስራ  
እያስገባን ነው። ስለሆነ የውሃ ምርት ላይ  ብዙ 
ችግር የለብንም። ነገር ግን የተመረተውን የውሃ 
ምርት  ለማሕበረሰባችን ማድረስ እንዳንችል 
የኤሌክትሪክ መቆራረጡ  በጣም በከፍተኛ 
ሁኔታ ችግር እየፈጠረበን ነው።  በተደጋጋሚ 
የሚያጋጥመው የኤሌክትሪክ መቆራረጥ  የሐረርን 
ውሀ እጥረት አባብሶታል።  መብራት ከሌለ ንጹህ 
ውሃ አይኖርም። አንድ ሺ ሜትር ወደ ላይ ገፍትህ 
የወሰድከው ውሃ መብራት በጠፋ ጊዜ ወደኋላ 
ይመለሳል። ይህ ደግሞ በርካታ ችግሮች ያመጣል።  
አንደኛ የኃይል ብክነት ነው። ሁለተኛ ውሃው 
ሲመለስ በውድ ዋጋ የተገዙ  ማሽነሪዎችን ለብልሽት 
ይዳርጋል። በመሆኑም የመብራት መቆራረጡ 
በምንፈልገው ልክ ውሃ አምርተን ከተማ ውስጥ 
ማስገባት እንዳንችል ትልቅ እክል ፈጥሮብናል። 

ይህ ችግር ዛሬ ብቻ የተከሰተ ሳይሆን ባለፈውም 
ዓመትም በተደጋጋሚ ሲከሰት የነበረ ነው። ባለፈው 
ዓመት ብቻ ለ104 ቀናት መብራት አልነበረም።   

ይህም በ2015 የበጀት ዓመት 104 ቀናት ውሃ 
ማምረት እንዳልቻልን አድርጎናል። ይህም ከተማዋ 
ውስጥ ያለውን የውሃ ችግር በከፍተኛ ደረጃ 
አባብሷል። 

ይህንንም ችግር ለመቅረፍ በማሰብ የድሬደዋ 
ዲስትሪክ የኤሌክትሪክ ኃይል  አገልግሎትን ለውሃ 
ስራው ብቻ የሚሆን መስመር እንዲዘረጉልን 
ጠይቀን ነበር። ጥያቄ ስናቀርብ ፋብሪካ እንዳለው 
ማንኛውም ሰው ገንዘብ እንክፈል እና የኃይል 
መስመር ዘርጉልን ብለን ነበር። ጥያቄውን ስናቀርብ 
ከእኛ የሚጠበቅብን ሁሉ አሟልተን ነበር።  ነገር 
ግን የዲስትሪክቱ ኃላፊ ጥያቄያችንን ለመመለስ 
ፈቃደኛ ሊሆን አልቻለም። 

በመሆኑም ከፍተኛ የመንግስት የስራ ኃላፊዎች 
ሁሉ ችግሩ እንዲቀረፍ ቢጠይቁም እስከዛሬ ድረስ 
በድሬዳዋው ዲስትሪክት ኃላፊ ስራ ማጓተት  
ምክንያት ችግሩ ባለበት እንዳለ ነው። በመሆኑም 
አሁንም የሐረር ከተማ ለከፍተኛ ውሃ ችግር 
ተጋልጣ ትገኛለች።  

አዲስ ዘመን፡- አሁን የተጠናቀቀው 
ፕሮጀክት ከ50 በላይ የሚሆነውን የሕዝብ 
ፍላጎት ማሟላት እንደሚችል ይገለጻል። 
ለዚህ ፕሮጀክት የወጣው ወጭ ምን ያህል 
ነው?

አቶ ዲኒ፡-  የሐረርን የውሃ ችግር ለመቅረፍ 
በአጭር እና በመካከለኛ ጊዜ የሚጠናቀቁ 
ፕሮጀክቶችን ስንሰራ ቆይተናል። በመካከለኛ 
ጊዜ ሁለት ፕሮጀክቶች በእቅድ ተይዘው ነበር።  
አንደኛው የኤረር የመጠጥ ውሃ ፕሮጀክት 
ሲሆን  ሌላኛ ደግሞ ድሬደዋ ነው። ኤረር ላይ 
ለተከናወነው ፕሮጀክት ተጨማሪ ጉድጓዶችን ወደ 

“በተደጋጋሚ የሚያጋጥመው የኤሌክትሪክ መቆራረጥ  
የሐረርን ውሀ እጥረት አባብሶታል”

   አቶ ዲኒ ረመዳን 
 -የሐረሪ ክልል ውሃ እና ፍሳሽ ባለስልጣን ስራ አስኪያጅ

ተጠየቅ

ከገጽ 6 የዞረ

“በተደጋጋሚ የሚያጋጥመው የኤሌክትሪክ...
ስራ  ለማስገባት ተጨማሪ ኤሌክትሮ  መካኒካል 
ስራዎች ተከናውነዋል። ለዚህም  224  ሚሊዮን 
ብር በላይ ወጭ ተደርጎበታል። የድሬደዋው 
ድግሞ ተጨማሪ ሁለት ጉድጓችን ወደስራ 
የማስገባት እና የኤሌክትሮ መካኒካል ስራዎች 
ተከናውነዋል። በዚህም  100 ሚሊዮን  ብር 
በላይ ወጭ ተደርጎበታል። ጠቅለል ባለ መልኩ 
በመካከለኛ ጊዜ ታቅደው ለተከናወኑ የንጹህ 
መጠጥ ውሃ ፕሮጀክቶች በዘንድሮው ዓመት 
ብቻ   ከሶስት መቶ ሚሊዮን  ብር በላይ ወጭ  
አድርገናል። 

አዲስ ዘመን፡- በውሃ ፕሮጀክቶች ላይ 
ሕዝብ ተሳታፊ  እንዲሆን ከማድረግ አኳያ 
ምን አደረጋችሁ?  

አቶ ዲኒ ፡-  ከተማችን ላይ ያለው የውሃ 
ፍላጎት እና አቅርቦት በጣም ያልተጣጣመ 
በመሆኑ ምክንያት በተቻለ መልኩ ሕብረተሰቡ 
በራሱ በየአካባቢው ላይ በሚችለው የራሱን 
ጉድጓድ መቆፈር ይኖርበታል።  ከዚህ አንጻር 
እንደክልለ  ሕብረተሰቡን በማሳተፋ  በርካታ 
ስራዎችን አከናውነናል። ማህበረሰቡ የጉድጓድ 
ቁፋሮ በሚያከናውንበት ወቅት እኛ እንደ ቢሮ 
የቴክኒክ እና የማቴሪያል ድጋፍ እንዳርጋለን። ይህ 
ደግሞ የሐረርን የውሃ ችግር ከመቅረፋ አንጻር 
ትልቅ አስተዋጾ ይኖረዋል።   

ወደከተማችን ውሃ የሚመጣው በ15 ቀን 
አንድ ጊዜ ነው። አንድ አንድ ጊዜ ደግሞ እስከ 
አንድ ወር  የሚቆይበት ወቅት አለ። ብዙ ጊዜ 
ውሃ መቼ ይመጣል? የሚለውን የሚወስነው 
የኤሌክትሪክ መቆራረጡ ነው።  

ይህ በሚሆንበት ሰዓት ጉድጓድ ቆፍረው 
ውሃ ከሚጠቀሙ ሰዎች ማሕበረሰቡ 
ውሃ እዲያገኝ የማድረጉን ስራ ለመስራት 
ሕብረተሰቡ በራሱ ለማገዝ ጉድጓድ በየዓመቱ  
ፕሮጀክቶችን እየቀረጽን ድጋፍ የማድረጉን ስራ 
እንቀጥልበታለን።  

አሁን ላይ በግል ከሚቆፈሩ ጉድጓዶች  
በተጨማሪም ከአጋር ድርጅቶች ጋር በመተባበር 
የተለያዩ ተግባራትን አከናውነናል። ከላይ 
ለመጥቀስ እንደሞከርኩት የሐረር ሕዝብ  ውሃ 
የሚያገኘው በ15 ቀን አንድ ጊዜ ነው። አንድ አንድ 
ጊዜ ደግሞ  እስከ አንድ ወር  የሚቆይበት ወቅት  
በመሆኑም አቅም ያለው የማሕበረሰብ ክፍል 
ውሃው በታንከር ሰብስቦ  በመያዝ ይጠቀማል። 
በአንጻሩ አቅም የሌለው የማሕበረሰባችን ክፍል 
ደግሞ ለችግር  ሲጋለጥ ይስተዋላል። ይህን ችግር 
ለመቅረፍ የክልሉ መንግስት አጋር ድርጅቶችን 
በማስተባበር አቅም ደካማ ለሆኑ የክልልላችን 
ነዋሪዎች ውሃ መያዝ የሚያስችሉ “ሮቶዎች” እና 
በርሜሎችን ድጋፍ እያደረገ ነው። ባለፈውም 

ዓመት በዚህ ላይ በርካታ ስራዎችን ሰርተናል። 
ይህ ጥሩ ተሞክሮ ነው።  በሚቀጥለው ዓመት 
ይህን አማራጭ አጠናክረን የምንሰራው ይሆናል። 

አዲስ ዘመን፡- የውሃ ጉድጓችን 
ከመቆፈር ባለ ወንዞችን እና ምንጮችን 
ገድቦ ከመጠቀም አንጻር ምን የታሰበ ነገር 
አለ? 

አቶ ዲኒ፡-   እንደክልል የተፈጥሮ ሀብት 
ጥበቃ ስራዎችን  በየዓመቱ እናከናውናለን።  ይህ 
የተፈጥሮ ጥበቃ ስራ በተለይ እንደ ሐረሪ ክልል 
ከፍተኛ የሆኑ በጎ ተጽኖዎችን እያስገኘ ነው። 
ይህ የአካበቢ ጥበቃ  ስራ በገጠርም ሆነ በከተማ 
የውሃ ጉድጓድ ለሚቆፍሩ ሰዎች ከሕልውናቸው 
ጋር የተገናኘ ነው ። በመሆኑም  የአካባቢ ጥበቃ  
ስራውን   ከሌሎች ሴክተር መስሪያ ቤቶች ጋር 
በመሆን አጠናክረን  እንቀጥላለን። 

እነዚህ ስራዎች በተሰሩባቸው አካባቢዎች 
በተጨባጭ ከፍተኛ የሆነ ለውጥ መጥቷል። 
በዚህም ከፍተኛ የሆነ የጉድጓድ ወሃ ተገኝቷል።  
የበርካታ ሰዎችን የውሀ ችግር መቅረፍ ተችሏል። 

ወንዞችን እና ምንጮችን እንደ አማራጭ 
ከመጠቀም አንጸር ክልሉ በረጅም ጊዜ ለማከናወን 
በእቅድ ከያዛቸው  ፕሮጀክቶች  አንደኛው ነው። 
ከዚህ አኳያ  በአካባቢያችን ኤረር የሚባልን 
ወንዝ  ለመገደብ ጥናቶች እና የዲዛይን ስራዎች 
ተጠናቀዋል።   አሁን ስራው በይፋ ባለመጀመሩ 
ምክንያት ይህ ነው ብሎ መናገር አይቻለም።  
ነገር ግን ፕሮጀክቱ  በዘላቂነት ከተማችንን  
ለሚቀጥሉት 50 እና 60 ዓመታት የመጠጥ 
ውሃ ችግር የሚቀርፍ ነው። ይህ ስራ ተጀምሮ 
ሲጠናቀቅ አሁን የሚነሳውን  የንጹህ መጠጥ ውሃ 
ችግር ይፈታል።  ክልሉ ከገጸ ምድር የሚያገኘውን 
የንጹህ መጠጥ ውሃ  የሚጨምር ይሆናል።   

አዲስ ዘመን፡- የውሃ እጥረቱ 
በከተማዋ ውበት፣ ቱሪዝም እና አጠቃላይ 
እንቅስቃሴዎች የሚያሳድረውን  ጫና 
እንዴት ይግልጹታል? 

አቶ ዲኒ፡-   የውሃ መኖር እና አለመኖር 
በሁሉም መስሪያ ቤቶች ላይ የሚያሳድረው ተጽኖ 
ቀላል የሚባል አይደለም። ውሃ  በማይኖርበት ጊዜ 
በየትኛውም ኢንዱስትሪ ላይ ጉዳት ይደርሳል። 
በተለይም ሰርቪስ ሴክተሩ ላይ  በከፍተኛ ደረጃ 
ጉዳት ያድርሳል። በቱሪዝሙ፣ በጤና እና በሌሎች 
ላይ በተመሳሳይ ከፍተኛ ጫና ያሳድራል። 

አሁን ላይ በከተማችን ውስጥ በቂ የውሃ 
አቅርቦት ባለመኖሩ ምክንያት ከተማችን ማደግ 
ባለባት ደረጃ አላደገችም። ለከተማችን አለማደግ 
አንዱ ምክንያት ሆኖ ሊጠቀስ የሚችለው የውሀ 
እጥረት ነው። 

ይህን ችግር በመቅረፍ ከተማችንን እንደ 
ድሮው በግንባር ቀደምትነት የምትጠቀስ ከተማ 
ለማድረግ እየሰራን ነው።  አሁን በተለይም 

በቱሪዝም ሴክተሩ የተጀመረውን መነቃቃት 
በታሰበው ልክ  ለማስቀጠል በርካታ ስራዎችን 
እያከናወን ነው። 

አዲስ ዘመን፡- በውሃ ውስጥ የሚገኙ 
ማዕድናት መጠን መብዛት ለውሃና ኢነርጂ 
ቢሮዎች ፈተና ነው። ከዚህ አንጻር የሐረሪ 
ክልል ምን ገጠመው? 

አቶ ዲኒ፡-    ከድሬደዋ የምናመጣው ውሃ 
የካልሸም ይዘቱ ከፍተኛ ነው። ከኤረር የሚመጣው 
ደግሞ ለመጠጥ ለማዋል የሚከለክል ባይሆንም 
በተወሰነ ደረጃ የብረት እና ማንጋናይዝ ማዕድን 
ይዘቱ ከፍ ያለ ነው።  እንደክልል እነዚህን  ችግሮች 
ለመቅረፍ የሚያስችሉ ስራዎችን አጠናቀናል። 
ይህም ማዕድናት በማሽኖቻችን ላይ ሲያደርሱት 
የነበረውን ጉዳት ይቀንሰዋል። ነገር ግን እንደሌሎች 
አካባቢዎች ከፍ ያለ በጤና ላይ ጉዳት ሊያስከትል 
የሚችሉ የማዕድናት ብዛት የለም።  

አዲስ ዘመን፡- ከውሃ እና ማዕድን 
ሚኒስቴር፣ ከክልሉ መንግስት እንዲሁም 
መንግስታዊ ካልሆኑ ድርጅቶች ጋር ተባብሮ 
እና  ተናቦ ከመስራት አኳያ ምን እየሰራችሁ 
ነው? 

አቶ ዲኒ፡- የውሃ ችግር በአንድ መስሪያ ቤት 
ብቻ የሚፈታ አይደለም። የበርካታ መስሪያ ቤቶችን 
ትብብር እና መደጋገፍ የሚጠይቅ ነው።  ለምሳሌ 
ለሐረር ከተማ ውሃ የምናመጣው ከድሬደዋ ነው። 
በድሬደዋ  እና በሐረር ከተማ መካከል የኦሮሚያ 
ክልል አለ። እንደ ኢትዮጵያ ሶስት ክልሎችን አቋርጦ  
የመጠጥ ውሃ  መውሰድ ብዙ አልተለመደም ። 
ይህም ሐረር ላይ ለሚመጣው ውሃ በርካታ አካላት 
ተሳታፊ እና ተባባሪ  መሆናቸውን ያሳይል። 

የሐረርን የውሀ ችግር  በሚደረጉ የተለያዩ 
ክንውኖች  የሚኒስቴር መስሪያ ቤቱ ጥናቶችን 
በማካሄድ እገዛ እያደረገልን ነው። ኤረር ላይ ሊሰራ 
የታቀደውን ደግሞ የቆላማ አካባቢ እና መስኖ 
ሚኒስቴር ነው። 

 በነገራችን ላይ የሐረርን የውሃ ችግር 
የማያውቅ በየደረጃው የሚገኝ  የመንግስት አካል 
የለም።  የክልሉ መንግስት ደግሞ ከሁሉም በላይ 
ቅድሚያ ሰጥቶ እየሰራበት ነው። ከዚህ አንጻር 
ከበርካታ ሚኒስቴር መስሪያ ቤቶች እና ቢሮዎች 
ጋር በትብብር እየሰራን ነው። ወደፊትም አጠናክረን 
የምንቀጥል ይሆናል። 

አዲስ ዘመን ፡- ሐረር ቀደምት እና 
ባለታሪክ ከተማ ሆና ሳለ ይህን ያህል ዘመን 
የመጠጥ ውሃ ችግሯ ሳይፈታ እንዲቆይ 
ያደረገው አብይ ምክንያት ምንድን ነው? 

አቶ ዲኒ፡- እንደሚታወቀው የሐረር ከተማ 
በጣም ትልቀ ታሪክ ያላት ታሪካዊት ከተማ ናት። 
ከእንጦጦ ቀጥሎ የቧንቧ አገልግሎት የነበራት  
ከተማ ናት። የሐረር አቀማመጥ ከፍ ያለ ቦታ 
ላይ በመሆኗ  በቂ የሆነ የገጸ ምድርም ሆነ የከርሰ 

ምድር ውሃ  የላትም። ይሁን እንጂ ይህን ተያይዞ 
ሊፈጠር የሚችለውን የውሀ እጥረት ለመቅረፍ 
ዝግጅት ማድረግ ያስፈልግ ነበር።  ለምሳሌ 
የድሬደዋው  ፕሮጀክት የ10 ዓመት የአገልግሎት 
ጊዜውን ጨርሷል። ይህ ፕሮጀክቱ ከማለቁ በፊት 
ሌሎች ጥናቶች ተጠንተው ሌሎች ስራዎችን 
መስራት ነበረብን። ይህን አለማድረጋችን አንዱ 
የራሳችን ክፍተት አድርገን መውሰድ አለብን። 

 አሁን ለአጋጠመን የውሀ እጥረት አንዱ  
ምክንያት ዝግጅት አለማድረጋችን ነው ። ይህ 
ሲባል አመራሩ ከፍተኛ ጥረቶች አላደረገም 
ለማለት አይደለም። ለምሳሌ በድሬደዋ 14 
ጉድጓዶችን ቆፍረን ስራ በጀመሩ በ11 ወራት 
የደረቁ አሉ። በመሆኑም  ሌላ  ፕሮጀክቶችን 
ለመጀመር ተገደናል። ይህ በተቋሙ አቅም ሙሉ 
በሙሉ የተሰራ ነበር ። 

በነገራችን ላይ ድሬደዋ አካባቢ 
የምናስቆፍራቸው ጉድጓዶች በጣም ጥልቅ 
ናቸው። በትንሹ እስከ 500 ሜትር ውሃ 
እንቆፍራለን። የድሬደዋውን የውሃ ፕሮጀክት 
ለመቆጣጠር ከ130 በላይ ሰራተኛ አለን ። ይህም 
የክልሉ መንግስት በተቻለ መልኩ የሐረርን ሕዝብ 
ውሃ ለማጠጣት ማድረግ ያለበትን አማራጮች 
ሁሉ እያደረገ ስለመሆኑ ማሳያ ነው። 

ከአመራሩ በተጨማሪ የሐረር ከተማ 
ነዋሪዎችን ማመስገን እፈልጋለሁ።  የሐረር 
ከተማ ነዋሪዎች እንደማንኛውም የከተማ ሕዝብ 
በቂ ውሃ አግኝቶ መጠጣት እና ንጽህናውን  
መጠበቅ ይፈልጋል። ነገር ግን በፈለገው ልክ 
ሳይቀርብለት  በከፍተኛ የውሀ ችግር  ውስጥ 
ቢገኝም ላሳየን  ሆደ ሰፊነት እና ትዕግስት እጅግ 
አድርጌ አመሰግናለሁ። 

አዲስ ዘመን፡- ሐረማያ አሁን ላይ 
ውሃ እየያዘ ነው።  በሚቀጥሉት ዓመታት 
ከሀይቁ ውሃ ለመጠቀም የታያዘ እቅድ አለ? 

አቶ ዲኒ፡-  የሐረማያ ሐይቅ ከረጅም ጊዜ 
በኋላ ወደ ሀይቅነት የተመለሰው  አሁን ነው።  
አሁን ላይ የሀይቁን ውሃ መጠቀም ሳይሆን የሃይቁ 
ኢኮሎጂ እንዲጠበቅ ማድረግ ያስፈልጋል። 

በእርግጥ ከ30 ዓመት በፊት የሐረር፣ 
የሀሮማያ እና የአወዳይ ከተሞች ውሃ ያገኙ 
የነበረው ከሃይቁ ነበር። ሐይቁ ከደረቀ ወዲህ ግን 
አማራጭ መፈለግ ስለነበረብን  ወደ ድሬዳዋ እና 
የኤረር ፕሮጀክቶችን ገንብተናል።  ነገር ግን አሁን 
ተመልሰን የውሃ አገልግሎት ከሃይቁ ለማግኘት 
እቅድ የለንም። ሀይቁ ኢኮሎጂውን ጠብቆ 
እንዲሄድ ለማድረግ በሚሰሩ ስራዎች እኛም 
የምንችለውን እናግዛለን።  

አዲስ ዘመን፡-  ለነበረን ቆይታ 
አመሰግናለሁ።

አቶ ዲኒ ፡-  እኔም አመሰግናለሁ።

ነፃ ሃሳብ
ፖለቲካ እና ልዩ ልዩ 

ቴልጌልቴልፌልሶር (የኩሽ አሸክታብ)

በሰላም ስለሰላም መነጋገርና መፍትሄ ማምጣት 
ምናልባትም ዘመናዊነትና ስልጣኔ ከተሸከፈባቸው 
ሽክፎች መሀል ዋነኛው  ነው። ከዚህ ወግ በመነሳት 
ለሰው ልጅ መሰረታዊና እጅግ አስፈላጊ ሆነው 
ከተቀመጡ እውነታዎች መሀል ሰላም አንዱ ነው፤ 
ሰላም እሞግታለው። 

ፈጣሪ ሕይወትን ሲፈጥር አብሮ ሰላምን ፈጥሯል። 
የሕይወትና የሰላም ቁርኝት እንደልደትና ሞት ያለ 
ክስተት ነው። ሰው  ሕይወቱን በዋጋና በፍሬ፣ በራዕይና 
በጸጋ ለመኖር ከምንም በላይ ሰላም ያስፈልገዋል። 
ያለሰላም በተፈጥሮ በኩል  የተቀበልናቸውም ሆኑ 
ከዓለም የወሰድናቸው ጸጋዎቻችን አይጠቅሙንም።

እንደ ሰላም ያሉ አንዳንድ ነገሮች በዚህ ምድር 
ላይ ያለእኩያና አቻ ብቻቸውን የተፈጠሩ ናቸው። 
ከሄዱ የማይመለሱ ካመለጡ የማይተኩ ናቸው። 
ሄደው ቢመለሱ እንኳን በበቀልና በጥላቻ ቆሽሸው፣ 
በእልህና በቁጣ ጨቅይተው ነው። በሀገራችን እየሆነ 
ያለው የፖለቲካ ሽኩቻ፣ የትውልድ መቃቃር፣ የሕዝብ 
መፈራራት ትላንት ላይ ባመለጠን ሰላምና ሲመለስ 
በቀልና ጥላቻን ይዞ  በተመለሰ ሰላም ነው። 

 ሰላምን አጥብቆ መያዝ አብሮነትን ማስቀጠል፣ 
ለጋራ ታሪክ፣ ለጋራ እሴት ዋጋ መስጠት ነው። 
የሚመጣውን ካለው ጋር አስተሳስሮ በኢትዮጵያዊነት 
ወግ ማዕረግ ማስቀጠል ነው። እንደሀገር ለመቀጠልና 
ከእኔነት ተላቆ ትውልዱን በኢትዮጵያዊነት ለማድመቅ 
ያለን አንድ አማራጭ   ሰላም መር አስተሳሰብን 
መፍጠር  ነው።

እንደ ሀገር  ብዙ ችግሮችን ወርሰን የምንገዛገዝ  
ህዝቦች ነን።   እንደማህበረሰብ ይዘናቸው የምንጓዛቸው 
ልምዶቻችን  ስለሰላም ተግዳሮት የበዛባቸው ናቸው። 
በርግጥ ስለ ሰላም ብዙ በሚባልበት ሀገር  ውስጥ ሰላም 
ዋንኛ  ጥያቄ መሆኑ ብዙ የሚያነጋግር   ጉዳይ ነው።

ይህን ሀገራዊ  ችግር ለመሻገር  ትውልዱ 
ከአድማጭነት ወደተናጋሪነት መመለስ አለበት። 
ብዙዎች የፈለጉትን እየነገሩን እውነት ነው ብለን 
ስንቀበል የነበረው ማኅበራዊ ልምምድ ለምን? በሚል 
ምክንያት አዘል መጠይቅ መቀየር አለበት። ሰሚ ብቻ 
ሳንሆን እውነትን መርማሪ፣ ዋጋ ላለው ነገር ቅድሚያ 
ሰጪዎች ልንሆን ይገባል። ስለሰላም ዝም የማንል፣ 
ስለሀገር ግድ የሚለን፣ ስለትውልዱ የሚቆጨን ሆነን 
በአዲስ አእምሮና ልብ መሰራት መጪውን ግዜ 
መልካም የማድረጊያ ፍኖታችን ነው።

ለምንድነው ሰላም ያጣነው? ለምንድነው ለማንም 
በማይበጅ የወንድማማቾች ግፊያ ዋጋ እየከፈልን 
ያለነው? በእርቅና በምክክር መከራችንን መሻገር ለምን 
ተሳነን? የጋራ እሴቶቻችንና ማኅበራዊ ትውፊቶቻችን 
ለምን በምናምንቴ ተለወሱ? በብሄር ተቧድነን 
ኢትዮጶያዊነትን መከለል ምን ትርፍ ይሰጠናል? በላቀ 
ሀሳብ፣ በበላጭ እውነት ሰላማችንን መመለስስ ለምን 
አቃተን? በአንድ ሀገርና በአንድ ታሪክ ስር የብኩርና 
ግፊያ ምን የሚሉት ስልጣኔ ነው? እኚህ ጥያቄዎች 
ለነበርንበትና ላለንበት ሀገራዊ ውጥንቅጥ መልስ 
የሚሰጡን መጪውንም ለመቃኘት እድል የሚሰጡን  
ናቸው።

መጠየቅ ካልቻልን መልሱ ላይ አልደረስንበትም። 
ትልቁ ችግራችን ተናጋሪና አድማጭ ሆነን መኖራችን 
ነው። ምንነቱን ሳናውቅ የጥቂቶች የዓላማ አስፈጻሚዎች 
ሆነን ቆይተናል። በራሳችን ላይ ካራና ሾተል አንስተን 
መታረጃችንን ስንስል፣ መውደቂያችንን ስንቆፍር ነበር። 
ስለሰላም መመካከር አቅቶን ዓላማችንን በጦርነት 
ለማሳካት ስንሞክር ግማሽ ክፍለ ዘመን ተሻግረናል። 
ስለአንድነት የጋራ መርህ ሳናበጅ ከብሄር ሽኩቻ 
ሳንወጣ በብዙ ዋጋ መክፈል ውስጥ ሰንብተናል።

ያቺ የሰላም እናት፣ ያቺ የፍቅር ክበድ፣ ያቺ 
ሰላምን አምጣ ለዓለም መከረኞች መጽናኛ የሰጠች 
ሀገር ዛሬ ሰላም አጥታ ወንድም ከወንድሙ ተሰጋግቶ 
የሚኖርባት፣ ወጥቶ መግባት ብርቅ የሆነባት ሆናለች። 
ለምን ብንል ብዙ የምንለው አለ። እኔ ግን ለእርቅና 
ለምክክር ወገቡን ያሰረ ፖለቲከኛ ስለጠፋ፣ ለጊዜያዊ 
ጥቅም በለኮሱት እሳት ፍቅርም ጥላቻም የትውልድ 
ውርሶች ሆነዋል። 

እንደ እውነቱና ሚዛን እንደሚደፋው ሀቃችን 

ከሆነ ውርሳችን ፍቅር ነበር። ውርሳችን አብሮነትና 
ወንድማማችነት ነበር። ከአባቶቻችን የወረስነው፣ 
ካለፈው የተቀበልነው ብዙ የኢትዮጵያዊነትና 
የአብሮነት ውርስ ነበርን። ከዛ ወደዚህ በመጣ የጋራ 
ታሪክ፣ የጋራ ባህል፣ የጋራ ስርዐትና ማንነት ውስጥ 
ነበርን። ስልጥንና ይሁን ስይጥንና ባይታወቅም 
ወርቃችንን በፋንድያ ቀይረን፣ ሰላማችንን በጦርነት 
መንዝረን እዬዬ ባዮች ሆነናል። ይሄ በዚህ ዘመንና 
በዚህ ትውልድ ላይ የመጨረሻው የሰብዐዊነት 
ዝቅጠትና የታላቅ ሀገር አሁናዊ ውርደት ነው።

መነሻውን የረሳ ትውልድ ምን መድረሻ ይኖረዋል? 
መጀመሪያውን የዘነጋ ፖለቲካ ምን በጎ ፍጻሜ አለው? 
እንደ ሀገር መነሻችን ኢትዮጵያዊነት ነበር።  እንደ 
ትውልድ መጀመሪያችን ትስስብና ትቅቅፍ ነበር። 
በአንድነት ዳብረን፣ በኢትዮጵያዊነት ተሸልመን ከዛ 
ወደዚህ ስንመጣ በጋራ ታሪክና በጋራ እውነት ነበር። 
አሁን ላይ ወይበናል። ደማቅ ጸዳሎቻችን የብሄር ረኸጥ 
ጠብ ተደርጎባቸው ወይበዋል። አሁን ያለውን የእኔ 
እበልጥ እኔ ፖለቲካና የብሄር እሽቅድምድም በአንድ 
ቃል ብገልጸው በመርዝ እንደተለወሰ ዳቦ ነው።

ዳቦው በሕይወት ለመኖር ይጠቅመናል 
እንዳንበላው ግን መርዝ አለበት። እንዳንተወው ደግሞ 
ርሀብ ውስጥ ነን። በመኖርና ባለመኖር መሀል ያለ 
ሕላዊ ማለት እንዲያ ነው። የሀገራችንም ነባራዊ ሁኔታ 
እንደዛ ነው። በውስጧ የዘረኝነት፣ የእልህ፣ የጦርነት 
መርዝን ታቅፋ እንዳንኖርባት ስጋትን እንዳንተዋት 
እናት ሀገር ሆናብናለች። ዳቦውን ለመመገብ ሁለት 
አማራጭ ብቻ አለን።

 መጀመሪያው መርዙን ከዳቦው ውስጥ ማውጣት 
ሲሆን ሁለተኛው ደግሞ መርዙን የሚሽር መድሃኒት 
መፍጠር ነው። በሀገርም ላይ እንዲሁ ነው..ትውልዱን 
ለመታደግ የሀገር መርዝ ሆነው በእያንዳንዳችን መሀል 
የተሰገሰጉትን እንደብሄር፣ እንደጎጠኝነት፣ እንደ እልህና 
ይዋጣልን ያሉ አስተሳሰቦችን ማስወገድ አሊያም 
በምክክር መርዙን ማብረሻ የእርቅና የአብሮነት መላ 
መዘየድ ይኖርብናል።

እንዲህ ካልሆነ ሁሉም ነገር ውስብስብና አስቸጋሪ 
ነው። ብሔራዊ የእርቅና የምክክር መድረክ ብለን 
ስናወራ መነሻችን ይሄ እውነታ ነው። በበላጭ ሀሳብ 
በመካከላችን ያሉ ያለመግባባት ጽንሶችን ማስወረድ፣ 
የጦርነት ሽሎችን ማጨንገፍ ተቀዳሚ ሚናው ነው። 
ያለሕዝብ ተሳትፎ ብሔራዊ ምክክር አቅመቢስ ነው።

 ሰላሞቻችን ከእኛ መንጭተው ለእኛ የሚፈሱ 
የበረከት ወንዞቻችን ናቸው። ከእኛ ያልመጣ የትኛውም 
ነገር አያሽረንም። ሰላም ፈላጊዎች ነን ስለሰላም 
እንምከር ብለን በመንግስትም ሆነ በሌላ አካል በኩል 
ጥያቄ ሲነሳ ወደማንም የምንቀስረው ጣት የለንም። እኔ 
ስለን ከራሳችን ጀምረን በራሳችን የምንጨርሰው ነው።

በጋራ ሀሳብ ካልሆነ ሰላም እንዳይደረስ ሆኖ የተሸሸገ 
ነው። ለራሳችን አንሰን አናውቅም። በወንድማማችነት 
ስም ለብቻችን ተራምደን የወጣናቸው የበዙ አቀበቶች 
አሉ። በእኛ ካልሆኑ በማንም ያልተቻሉ የታሪክ ፋና 
ወጊዎች እኛንና ኢትዮጵያዊነትን ለብሰው ዛሬም ድረስ 
በክብር እየተጠሩ በዓለም አደባባይ አሉ። አቀበቱ 
የከበደን ለብቻችን ለመሻገር ስለተነሳን ነው። ሰላም  
የራቀን፣ ከእዬዬ ያልወጣነው አብሮነትን ሽረን በእኔነት 
ስለተጠመድን ነው።

መፍትሄው..ለገዘፈች ሀገር የሚመጥን የገዘፈ 
የሀሳብ መድረክ ማዘጋጀት፣ በዛ መድረክ ሁሉም 
ተናጋሪ፣ ሁሉም የመፍትሄ ሰው ሆኖ ስለሰላሙ 
ጠጠር ማዋጣት፣ ከጥላቻ ውርስ ወደፍቅር ውርስ 
የሚያሸጋገር የእርቅና የይቅርታ ድልድይ መገንባት፣ 
ድልድዩ በማንም መቼም የማይሰበር የኢትዮጵያዊነት 
አሻራ የታተመበት እንዲሆን፣ ብሔርና ዘረኝነት 
መልካቸው ወይቦ ሕብረብሄራዊነት እንዲያብብ 
ሁሉም በኃላፊነት እንዲቆም፣ ፖለቲካው በምክክር 
በእንዲሽር፣ ፖለቲከኞቻችን በውይይት እንዲታከሙ 
ማድረግ።

  ትውልዱ ከመገፋፋት   ወደተመተቃቀፍ 
እንዲመጣ ኢትዮጵያዊነትን ማስጠናት፣ በጠባቦች 
የጠበበውን የፖለቲካ ምህዳር ለኢትዮጵያዊነት 
እንዲመጥን በሀሳብ ማስፋት፣ ከጦርነት በፊት እርቅ 
በሚል መርህ ዋጋ መክፈልን የሚያስቀር የመነጋገር 
ባሕልን ማዳበር፣ ልጆች በቤተሰባቸው፣ በትምህርት 

ቤት ስለግብረገብነት እንዲያውቁ፣ ሰላም በዘር በቡዳኔ 
ሳይሆን በአብሮነት ቡዳኔ እንደሚመጣ መረዳት፣ 
ፖለቲከኞቻችን ከጥላቻ ስብከት ወደእርቅ ስብከት 
እንዲመለሱ፣ ወጣቱ ለእኩይ ዓላማ ከመሰለፍ 
ለአንድነት ዋጋ መክፈልን እንዲያውቅ በማድረግ 
ሰላማችንን መመለስ መቻል።

 የጥላቻ ውርስ የደም ውርስ ነው። የቂም በቀል፣ 
የሰጣ ገባ ውርስ ነው። ይሄን ለበርካታ ጊዜ ኖረንበት 
አበባችንን ከማጠውለግና ፍሬአችንን ከማርገፍ ባለፈ 
ሀገራዊ ልምላሜ አልሰጠንም። እናም አቅጣጫ መቀየር 
ግድ በሚለን ጊዜ ላይ ነን። ስለፍቅር በምንዘምርበት፣ 
ስለኢትዮጵያዊነት በምንቧደንበት ጊዜ ላይ ነን። 
ጦርነት በቃን ስንል ስለሰላም ዋጋ የምንከፍልበት፣ 
ስለወንድማማችነት የምናወጋበት ዘመን ላይ ነን።

  ለግጭትና ለጦርነት በተመቸ ስነልቦና ውስጥ 
ሰንብተናል። ይሄ አይነቱ ልምምድ ደግሞ ወትሮም 
በድህነት ስሟን ላላደሰችው ሀገራችን በእንቅርት ላይ 
ጆሮ ደግፍ የሆነ ነው። ስለሰላም ዋጋ መክፈል እንጂ 
በእንቅርት ላይ ጆሮ ደግፍ ግንዛቤና ልምምድ ሀገር 
አይሰጠንም። እርቅና ፍቅር የመከናነባቸው ሀሳቦቻችን 
ጦርነትን እየወለዱ የነበረውን ከመሻር ባለፈ ባለው ላይ 
ቤንዚን እያርከፈከፉ መጪውን እንድንፈራ ሲያደርጉን 
እናውቃለን።

 በመሸ ሰማይ ላይ ከዋክብት አጥተን፣ በገዘፈ ታሪክ 
ውስጥ አብሮነትን ገፍተን ጫፍ በሌለው ውንብድና 
ከወደቅን ሰነባብተናል። ስለፍቅር ዝም ብለን፣ 
ስለአብሮነት ተለጉመን ለክፉዎች ድንጋይ ስናቀብል 
ነበር። እኚህ ሁሉ ግን አልበጁንም። ስለፍቅር አፋችንን 
ከፍተን፣ ስለኢትዮጵያዊነት ልባችንን አስፍተን ለእርቅ፣ 
ቀመጥ አለብን።

ስልጣኔና ስይጥንና ሁለት መልክ ቢኖራቸው 
አንዱ ለሰላም ዋጋ መክፈል ሌላው ደግሞ ለጦርነት 
ዋጋ መክፈል ይሆናሉ። ከዚህ ውጪ በምንም ቢገለጹ 
ልክ አይመጡም። በማያሻማ መልኩ ጎራችን ከየት 
በኩል እንደሆነ አይጠፋንም። ለጦርነት ዋጋ ከፋዮች 
ሆነን የሰላምን መንገድ ዘግተን በራሳችን ላይ መከራን 
ስናውጅ ነበር።

 ሰው ሀገርና ትውልድ በሰላም በኩል የሚያንጸባረቁ 
ጸሀዮች ናቸው። ጦርነት ደግሞ ይሄን ጸሀይ የሚሰውር 
የሞት ጥላ ነው። ለእኛም ሆነ ለመጪው ስንል ለሰላም 
ዋጋ በመክፈል ሀገራችንን ከመከራ መታደግ ይገባናል።

ሰላም የሰው ልጅ በተፈጥሮ በኩል የተሰጠው 
ተፈጥሮአዊ መልኩ ሲሆን እንደጦርነት ያሉ የመከራ 
መብቀያዎች ደግሞ ከአለም የቃረምናቸው የትዕቢት፣ 
የእልህ፣ የማንአለብኝነት፣ የራስወዳድነት፣ የእኔነት፣ 
ያለመነጋገር፣ ያለመደማመጥ፣ ያለመስከን፣ ያለመብሰል 
ነጸብራቆች ናቸው። ታላቁ መጽሀፍ ቅዱስ ‹ከሰው ሁሉ 
ጋር በሰላም ኑሩ› ብሎ ሲያዘን ሰላም ከህይወት ጋር 
ያለውን ጥብቅ ቁርኝት እየነገረን ነው። 

ሰላም እኩያና አቻ የለውም። ሰው በፈጣሪ በኩል 
ለልዕለሰቡ የተሰጠው የሕይወት ስጦታው ነው። ልክ 
እንደሰው ሁሉ ዓለምም ከሰላም ውጪ ሁሉን አጥታ 
መኖር እንድትችል አቅም አላት። ምግብ መጠለያና 
ልብስ በሰው አምሳል ለተፈጠረ ለየትኛውም ፍጠር 
አስፈላጊ ሆነው በሳይንስ ሲረጋገጡ መነሻቸው ሰላም 
መሆኑ ሳይረሳ ነው። 

የትኛውም ውብ ነገር፣ የትኛውም ውድ ነገር ሰላም 
በሌለበት የማይረባ ነው። ሰላም በሌለበት ሁኔታ 
ውስጥ የትኛውም አስፈላጊና ጠቃሚ ነገር ርካሽ ነው። 
ፍቅርና አብሮነት በሌለበት ሁኔታ የትኛውም ምድራዊ 
እድል መርገምት ነው። ብዙ ኖሮን ያላተረፍነው ለምን 
ሆነና? እልፍ ተሰጥቶን ያረካነው በምን ሆነና?

ሀገር እንደሰላም የክብር ዘውድ የላትም። ትውልድ 
እንደአብሮነት ሸጋ ሽርጥ የለውም። እንደአንገት ላይ 
አልቦና ድሪ ሰላም የሀገርና ውበት የሕዝብ አሸክታብ 
ነው። በምንም ይጠራ፣ የቱንም ያክል በሕይወት 
ውስጥ ያለነገር ሁሉ በሰላም ስም ያማረ ነው። በጦርነት 
መታወቅና በሰላም መታውቅ እንደስልጥንናና ስይጥንና 
ሁለት የተራራቁ ማንነቶች ናቸው። ስለሰላም ዝም 
አልልም የሚል መንግስት፣ የሚል ፖለቲከኛ፣ የሚል 
ትውልድ ማፍራት አሁን ያሉብንን የወገንተኝነት 
እሳቤዎች የምናጸዳበት፣ ሀገራችንን ከዝቅታ 
የምንታደግበት እጅግ ምርጡ አማራጫችን ነው።

ስለሰላም…

 ለግጭትና ለጦርነት 
በተመቸ ስነልቦና ውስጥ 

ሰንብተናል። ይሄ 
አይነቱ ልምምድ ደግሞ 

ወትሮም በድህነት 
ስሟን ላላደሰችው 

ሀገራችን በእንቅርት 
ላይ ጆሮ ደግፍ የሆነ ነው

 ኢኮኖሚ

ንግድና ግብይት 

ማህሌት አብዱል 

ኢትዮጵያ ከሰሞኑ  ‘ቢግ 5 ኮንስትራክት 
ኢትዮጵያ 2024’ የተሰኘውን ዓለም አቀፍ የንግድ 
አውደ ርዕይ ማካሄዷ ይታወቃል። ለአምስተኛ 
ጊዜ በተዘጋጀው በዚሁ አውደ ርዕይ ላይ 
እንደተገለፀው፤ አውደ ርዕዩ የሃገር ውስጥ ግንባታ 
እና መሰረተ ልማት ችግሮችንና መፍትሄዎችን 
ማመላከት እንዲሁም  የኮንስትራክሽን ኢንዱስትሪ 
ተዋናዮችን  አንድ በማድረግ በኢትዮጵያ 
የኮንስትራክሽን ዘርፍ  እድገትን፣ ተግዳሮቶችን እና 
እድሎችን እንዲገነዘቡ የማድረግ ዓላማ አለው። 
የኢንዱስትሪውን  አቅም ለመገንዘብ የዲዛይንና 
ግንባታ እንዲሁም  የግንባታ ጥገና እና ፋሲሊቲ 
አስተዳደር ባለሙያዎችን ጨምሮ የኢንዱስትሪ 
ውሳኔ ሰጪዎች  ሃሳቦችን ማሰባሰብንም  ያለመ 
ነው።  

ከግንቦት 22 እስከ 24  ቀን 2016 በተካሄደው 
በዚሁ አውደ ርዕይ ላይ አጠቃላይ የኮንስትራክሽን 
ኢንዱስትሪው የግንባታ አገልግሎቶችና  የስማርት 
ኮንስትራክሽን ቴክኖሎጂዎች  ቀርበውበታል። 
በመድረኩ 156 ዓለም አቀፍ እና ሃገር በቀል 
ድርጅቶች  የተሳተፉ ሲሆን፣ ከእነዚህም ውስጥ 
115ቱ ዓለም አቀፍ ፣ 41ዱ ደግሞ ሃገር በቀል 
መሆናቸውን ያገኘነው መረጃ ያሳያል። 

አዲስ ዘመን ጋዜጣም ዓውደ ርዕዩን አጠቃላይ 
እንቅስቀሴ ምልከታ ያደረገ ሲሆን፣ በዓውደ ርዕዩ 
የተሳተፉ አካላትንም አነጋግሯል። ተሳታፊዎቹ 
አንዳሉት፤ ባለፉት ዓመታት የተካሄዱት የቢግ 5 
አውደ ርእዮች ከተለያዩ ሀገሮች ጋር በኮንስትራክሽን 
ዘርፉ የሚካሄዱ ግንኙነቶች እያደጉ እንዲመጡ 
አስችሏል።  

አቶ ታሪኩ ተክሉ ከርቢ ስቲል ስትራክቸር 
የተባለ ድርጅትን ወክለው ነው በአውደ ርእዩ 
የተሳተፉት። ድርጅታቸው በዋናነት የሚያመርተው 
ተገጣጣሚ ህንፃ ሲሆን፣ በአጭር ጊዜ ለመገንባት 
እና ለመጋዘን፤ ለሞል፤ ለመጋዘን /ዌር ሃውስ/ና 
ለፋብሪካዎች መስሪያ የሚያገለግሉ ግብዓቶችን 
ለተጠቃሚዎች ያቀርባሉ። የድርጅቱ ዋና መስሪያ 
ቤት ዱባይ የሚገኝ ሲሆን፣ ኢትዮጵያ ውስጥም 
እነዚህን ምርቶች በማቅረብ ከ16 ዓመታት በላይ 
ይታወቃል። በዋናነትም ከኢንዱስትሪ ፓርኮች 
ጀምሮ ከ600 በላይ በሚሆኑ ፕሮጀክቶች ላይ 
በመሳተፍ ለሃገር እድገት ወሳኝ ሚና ተጫውቷል። 

ቢግ ፋይፍ ከተጀመረ አንስቶ በአምስቱም 
ዓውደ ርዕዮች ላይ ድርጅታቸው መሳተፉን አቶ 
ተክሉ ይናገራሉ። ድርጅታቸው በግንባታው ዓለም 
ትልቅ ስም ያለው ቢሆንም፣ በዓውደ ርዕዩ ላይ 
መሳተፉ ተጨማሪ የገበያ እድሎችን ለማግኘትና 
ደንበኞችን ለማፍራት እያገዘ ነው ይላሉ።  
‹‹ባለፉት አምስት ዓውደ ርዕዮች ላይ መሳተፋችን 
ይበልጥ እንድንታወቅና ገበያችንንም ለማስፋፋት 
ጠቅሞናል›› ሲሉም ነው ያስታወቁት።

በተጨማሪ አዳዲስ ቴክኖሎጂዎችን 
ለማወቅም እድል እንደተፈጠረለት ተናግረው፤ 
ድርጅቱ ባለው ምርት ላይ ዘመኑ በሚጠይቀው 
ልክ አሻሽሎ በገበያው ላይ ተወዳዳሪ እንዲሆን 
መነሳሳት የፈጠረለት መሆኑንም ያስረዳሉ። 
ዘንድሮ ደግሞ ከሌላው ጊዜ በተለየ ትልልቅ እና 
በዘርፉ የካበተ ተሞክሮና አቅም ያላቸው ዓለም 
አቀፍ ድርጅቶች መሳተፋቸውን አመልክተው፣ 
ይህም የበለጠ የልምድና የቴክኖሎጂ ሽግግር 
መፍጠር እንዳስቻለው ይናገራሉ። ከብዙዎቹ 
ጋርም ቀጣይነት ያለው የገበያ ትስስር ለመፍጠር 
ከስምምነት ላይ መድረሱን ገልጸዋል። 

እንደ እርሳቸው ገለፃ፤ ከኮቪድ መከሰት ጋር 
ተያይዞ የኮንስትራክሽን ኢንዱስትሪው መቀዛቀዙ 

የእቃ አቅራቢ ነጋዴዎችም የንግድ እንቅስቃሴ 
ተዳክሞ እንዲቆይ አርጎታል። ከሁለት ዓመታት 
ወዲህ ግን በተለይ ትላልቅ ሃገር አቀፍ ፕሮጀክቶች 
መጀመራቸውን ተከትሎ እንዲሁም የግሉ ዘርፍ 
ሥራ መልሶ እያንሰራራ መምጣቱ የእነሱም የንግድ 
እንቅስቃሴ ወደ ቀድሞ ሁኔታ ተመልሷል። ከዚህ 
ባሻገር ደግሞ እንዲህ አይነት ትላልቅ ዓለምአቀፍ 
አውደርዕዮች እየተስፋፉ በመምጣታቸው 
የሃገር ውስጥ ብቻ ሳይሆን ከተለያዩ ሃገራት 
ጋር የሚደረገው የንግድ ልውውጥ እየጎለበተ 
መጥቷል። 

በንግድ አውደ ርዕዩ ላይ ትላልቅ ዓለም አቀፍ 
ድርጅቶች መሳተፋቸው በሃገሪቱ ያለውን ምቹ 
የንግድና ኢንቨስትመንት አካባቢ ለማየት እድል 
እንደሚሰጥ ተናግረው፣ ይህንን ታሳቢ ያደረገ 
የገፅታ ግንባታ ስራ በስፋት ሊሰራ እንደሚገባም 
አቶ ታሪኩ ያስገነዝባሉ። 

የሃገር ውስጥ የንግዱ ዘርፍ ተዋናዮችም ያንን 
በሚመጥን መልኩ ራሳቸውን ማዘጋጀትና ማዘመን 
ይገባቸዋል ሲሉም ይናገራሉ። በሌላ በኩል 
በአውደ ርዕዩ ላይ የተገኙ ጎብኚዎች ከመቼውም 
ጊዜ በላይ የመግዛት ፍላጎት ማሳየታቸውን 
ጠቅሰው፤ የመግዛት አቅሙ ግን ውስን መሆኑን 
አስታውቀዋል፤ ለዚህ ደግሞ ምክንያቱ ካለው 
የውጭ ምንዛሬ እጥረት ጋር እንደሚያያዝ 
ገልጸዋል፤ ከዚህ ጋር ተያይዞ የእቃዎች ዋጋ 
የናረበት ሁኔታ መታየቱን ጠቁመዋል። 

  የሚመለከተው አካል ዘርፉን ለሚያንቀሳቅሱ 
አካላት የተለየ ድጋፍ ሊያደርግ እንደሚገባም 
አመልከተዋል። ከአዲስ አበባ ውጭ ባሉ 
አካባቢዎች የኮንስትራክሽን ዘርፍ የማደግ ተስፋ 
እንዳለው ጠቅሰው፣ ካለው የፀጥታ ችግር ጋር 
ተያይዞ በአካባቢዎቹ በሚፈለገው ልክ እንቅስቃሴ 
ለማድረግ ያዳግታል ብለዋል። ዘርፉ እንደሃገር 
እንዲያድግና ሃገርም በዛው ልክ እንድትበለፅግ 
ለማድረግ የፀጥታው ችግር እንዲፈታ ሁሉም 
መረባረብ አንዳለበት አስታውቀዋል። 

ወይዘሪት ሌሊሴ ወርቅነህ ደግሞ  ኢንጪኒ 
ሜንቴናስ ኢንጅነሪንግን ወክላ ነው  በአውደ ርዕዩ 
ላይ የተሳተፈችው። ሌሊሲ እንደምትናገረው፤ 
ድርጅታቸው በዋናነት ስካፍሆልዲንግ የተባሉ 
ለሕንፃ ግንባታና የማጠናቀቂያ (ፊኒሺንግ) 
ሥራዎች የሚያገለግሉ የተለያዩ መሳሪያዎችን 
እያመረተ ይሸጣል፤ ያከራያል፤ የዲናሞና መሰል 
ማሽኖች ጥገና ሥራዎችንም ይሰራል። 

ድርጅታቸው በአውደ  ርዕዩ ላይ ሲሳተፍ 
ለሶስተኛ ጊዜ መሆኑን ጠቁማ፤  በተመሳሳይ 
ዘርፍ የተሰማሩ የውጭ ኩባንያዎችን እንዲሁም 
የላቀና የረቀቀ  የኮንስትራክሽን ዘርፉ መሳሪያዎችን 
ከሚያመርቱ ስም ያላቸው ዓለምአቀፍ ድርጅቶች 
ጋር ተቀራርቦ የመስራት እድል እንደተፈጠረላቸው 
ታስረዳለች።   ያለምንም ወጪና ሩቅ መሄድ 
ሳያስፈልግ እዚሁ ድረስ በዘርፉ ትልቅ ደረጃ 
ከደረሱ ዓለም አቀፍ ድርጅቶች ልምድ 
መቅሰም መቻላቸው ተጠቃሚ እንዳደረጋቸው 
ታብራራለች። ‹‹ትራንስፖርት ሳናወጣና ሌላ ሃገር 
መሄድ ሳይጠበቅብን አዳዲስ ቴክኖሎጂዎችን 
ማግኘትና ልምድ ለመቅሰም አስችሎናል›› ትላለች። 

በእነዚህ ሶስት ዓመታት በርካታ  ደንበኞችን 
ማፍራት መቻላቸውን ተናግራ፤  ወደፊትም 
ግንኙነታቸውን አጠናክረው ለመቀጠል እቅድ 
እንዳላቸው  ትገልፃለች። መንግስት መሰል ዓለም 
አቀፍ የንግድ ትርዒቶችን በዓመት አንድ ጊዜ ብቻ 
ሳይሆን ሁለትና ሶስት ጊዜ  በማዘጋጀት ዘርፉ 
ይበልጥ እንዲጎለብት እንዲያደርግ ነው ወይዘሪት 
ሌሊሴ ያስገነዘበችው።  

አቶ ጆባኒ ባፍራንቾኒ ቫልፒንት የተባለ 

የጣሊያን ቅንጡ ቤቶች ቀለም አምራች ኩባንያ 
አስተባባሪ ናቸው። አንኮላ በተሰኘ የጣሊያን ከተማ 
ውስጥ  ያለው ድርጅቱ በተለይም ውድና ዘመነኛ 
የሆኑ ቀለሞችን በማምረትና በተለያዩ ዲዛይን 
ቅቦቹ በዓለም አቀፍ ገበያ ውስጥ ይታወቃል። 

‹‹ምርቶቻችንን በዋናነት ቅንጡ ሆቴሎችና 
ሪልስቴቶች ናቸው የሚጠቀሙት›› የሚሉት 
አቶ ጆባኒ ፣ ድርጅቱ በተለይ በአውሮፓ ገበያ 
ከፍ ያለ ስም እንዳለው ያስረዳሉ።  ቢግ ፋይፍ 
የኮንስትራክሽን ባዛር ላይ ሲሳተፍ ዘንድሮ ለሁለተኛ 
ጊዜው መሆኑን ጠቅሰው፤ በእነዚህ ጊዜያት 
ኢትዮጵያ የአፍሪካ መዲና እንደመሆንዋ የአፍሪካን 
ገበያ ለመቀላቀል ሰፊ እድል እንደተፈጠረላት 
ያብራራሉ።

‹‹የኢትዮጵያ ሕዝብ ጥራት ያለውን ምርት 
ያውቃል፤ ይመርጣልም›› የሚሉት አቶ ጆቫኒ፣ 
በመጀመሪያው የባዛሩ ተሳትፎ ተስፋ ሰጪ  ነገር 
መታየቱን ይጠቅሳሉ።  በሌላ በኩል ከተለያዩ 
ሃገራት ከመጡ ተሳታፊዎች ጋር በመቀራረብ 
ቀጣይነት ያለው የንግድ ትስስር ለመፍጠርም 
ሆነ የልምድ ልውውጥ ለማድረግ እንዳስቻላቸው 
ያመለክታሉ። በተጨማሪም ኢትዮጵያ ውስጥ 
ያሉ የዘርፉ ተዋናዮች የደረሰበትን ቴክኖሎጂ  
ለማወቅም ሆነ ሽግግር ለማድረግ ያግዛል የሚል 
እምነት አላቸው። 

 ‹‹እርግጥ እንደ ኢትዮጵያ ታዲጊ በሆኑ ሃገራት 
ላይ መሰራትም ሆነ የንግድ ልውውጥ ማድረግ 
ከመሰረተ ልማትም ሆነ ከውስብስብ አሰራር ጋር 
ተያይዞ ፈታኝ ነው፤ በተለይ የጉምሩክ አሰራሩ 
ምቹ ካለመሆኑ የተነሳ የውጭ ኩባንያዎች በስፋት 
ዘልቀው ለመግባት ብዙ አይጋብዛቸውም›› ይላሉ። 

በመሆኑም  የውጭ ባለሃብቶችን ወደ 
ኢትዮጵያ ለመጋበዝም ሆነ ዓለም አቀፍ የንግድ 
ትስስሩ እንዲያድግ ከተፈለገ እንደ ኬኒያና ኡጋንዳ 
ካሉ ሃገራት ተሞክሮ በመውሰድ  የጉምሩክ 
አሰራሩን ማሻሻል ወሳኝ እንደሆነም ያስገነዝባሉ። 
‹‹በጎረቤት ሃገራት መዋለንዋያቸውን ለማፍሰስ 
ለሚመጡ የውጭ ባለሃብቶች የተለየ ማበረታቻ 
ይሰጣቸዋል፤ በኢትዮጵያም የውጭ ምንዛሬ 
የሚገኝበት ዘርፍ እንደመሆኑ ለተዋናዮቹ ቅድሚያ 
የሚሰጥበት ሁኔታ ሊፈጠር ይገባል›› ብለዋል።

አቶ ጆቫኒ እንደሚሉት፤ ከውጭ በርካሽ ገንዘብ 
የተገዛ ማንኛውም ቁስ እዚህ ሲመጣ የሚጣልበት 
ቀረጥ ከተገዛበት ዋጋ በብዙ እጥፍ ከሆነ በተለይ 
በወጭ ንግድ ላይ ለተሰማሩ ሰዎች አያበረታታም። 
በሌላ በኩል አስመጪው ቀረጡ በጨመረበት 
ቁጥር ተጠቃሚው ላይ ያልተገባ ዋጋ የሚጭንበት 
ሁኔታ ይፈጠራል። ከዚህ ባሻገር ደግሞ ጥቂት 
የማይባሉ አስመጪ ድርጅቶች ቀረጡን ስለሚፈሩ 
ብቻ በዝቅተኛ ዋጋ ጥራቱ በጣም የወረደ እቃ 

የኮንስትራክሽን ግብዓቶች ንግዱን ያነቃቃው 
 ዓለም አቀፍ አውደ ርዕይ

የሚያስገቡበት ሁኔታ ይስተዋላል።. 
 አሰራሩ ከተሻሻለ ከውጭ ምንዛሬ ግኝቱ 

ባሻገር ለበርካታ ዜጎች የስራ እድል እንደሚፈጥር 
ጠቅሰው  ይህንን ከግምት ውስጥ ያስገባ ስራ 
ሊሰራ እንደሚገባ ያስገነዝባሉ። አሁን ባለው ሁኔታ  
ኢትዮጵያ በተለይ ለቀጠናው ሃገራት ማዕከል 
እንደሆነች ጠቅሰው፣  ኩባንያው ያለውን የንግድ 
ትስስር ይበልጥ ለማጠናከር ማቀዱን  ያስረዳሉ። 
ይህንን ምቹ ሁኔታ በመጠቀም መንግስትም 
በንግድ ስርዓቱ ላይ የሚታየውን ማነቆ እንዲፈታ 
ጠይቀዋል። 

አባይ ቀለም ፋብሪካም በዓአለም አቀፍ 
የንግድ አውደ ርዕዩ ላይ ከተሳተፉ ድርጅቶች 
አንዱ ነው። በድርጅቱ በሽያጭ ሰራተኝነት 
ላይ የምትሰራው ወይዘሪት ቤተልሄም አለኸኝ 
እንደምትለው፤ ፋብሪካው የብረት፤ የእንጨት፤ 
የመኪና፤ የመስታወት፣ ለስነ ጥበብ ሥራዎችና 
ለተለያዩ አገልግሎቶች የሚውሉ ዘመኑን የሚዋጁ 
ቀለሞችንና ኮርቲዞችን ያመርታል። በተጨማሪም 
ባክቴሪያ የሚከላከል ለሆስፒታሎች የሚያገለግል 
ቀለምም በማምረት ለተጠቃሚዎች ያቀርባል።    

‹‹ድርጅታችን ቢግ ፋይፍ ኢትዮጵያ ውስጥ 
መካሄድ ከጀመረ አንስቶ በመሳተፍ ብቻ ሳይሆን 
አጋርም በመሆን የበኩሉን ሚና ሲጫወት ቆይቷል›› 
የምትለው ወይዘሪት ቤተልሄም፤ እነዚህ ዓመታት 
በአውደ ርዕዮ ላይ የተሳተፉ የተለያየ አይነት 
ባህሪና አቅም ያላቸው ኩባንያዎችን የማግኘት 
እድል ገጥሞታል›› ትላለች። ይህም በዚያው ልክ 
የንግድ ዕይታውንም ሆነ መዳረሻውን እንዲያሰፋ 
አድርጎታል ባይ ነች።

 የእነሱ ድርጅት በአውደ ርዕዩ ላይ 
የሚያቀርባቸውን ምርቶች  የተመለከቱ ብዙዎቹ 
የውጭ ድርጅቶችም ሆነ ከውጭ የሚያስመጡ 
የኮንስትራክሽን ዘርፉ ተዋናዮች ምርቶቹ ኢትዮጵያ 
ውስጥ ይመረታሉ ብለው እንዳልገመቱም ጠቅሳ፣ 
አብረው ለመስራት ፍላጎት ያሳዩበት ሁኔታ 
እንዳለም ታስረዳለች። 

‹‹በተለይ በከፍተኛ የውጭ ምንዛሬ 
ከተለያዩ ሃገራት ያስገቡ የነበሩ ኮንትራክተሮችና 
የአርክቴክቸር ሰዎች አብረውን ለመስራትም ሆነ 
ምርቶቻችንን ለማግኘት ፍላጎት አሳድረዋል›› ስትል 
ትገልፃለች።  መሰል አውደ ርዕዮች መዘጋጀታቸው 
አምራች፤ አቅራቢና ሸማችን ለማገናኘት ምቹ ሁኔታ 
የሚፈጥሩ በመሆናቸው በላቀ ሁኔታ ሊስፋፉና 
ተጠናክረው መቀጠል እንዳለባቸው አስገነዘባለች። 

አውደ ርእዩ በሕዝብ ተወካዮች ምክር ቤት አፈ 
ጉባኤ ታገሰ ጫፎን፣ ምክትል ጠቅላይ ሚኒስትር 
ተመስገን ጥሩነህን፣ የከተማና መሰረተ ልማት 
ሚኒስትር ወይዘሮ ጫልቱ ሳኒን ጨምሮ በሌሎች 
ከፍተኛ የመንግስት ባለስልጣናት ተጎብኝቷል። 



ዋለልኝ አየለ

‹‹ጃፓን እንደምን ሰለጠነች? ዱባይ እንደምን 
ሰለጠነች? አሜሪካ እንደምን ሰለጠነች?›› የሚሉ 
በመጽሐፍ መልክም ሆነ በመጣጥፍ መልክ ወይም 
በመድረክ ላይ የሚነገሩ ብዙ ሰርቶ ማሳያዎች 
(ሞዴሎች) አሉ። የሥልጣኔ ማማ ላይ ናቸው 
የተባሉት ሀገራት እንዴት እንደሰለጠኑ ይነገር ቢባል 
ከአንድ መጽሐፍ በላይ ዝርዝር ይወጣዋል። በአጭሩ 
በአንድ ዓረፍተ ነገር ሲገለጽ ግን፤ ከቁስ አካል በፊት 
በአዕምሮ ስለሰለጠኑ ነው። ምክንያቱም ቁስ አካልን 
የሚሰራው አዕምሮ ነው። የተሰራውን እንዳይበላሽ 
የሚያደርገው የሰለጠነ አዕምሮ ሲኖር ነው። ስለዚህ 
እኛ ኢትዮጵያውያን ከቁስ አካል ሥልጣኔ በፊት 
የአስተሳሰብ ሥልጣኔ ላይ ልንረባረብ ይገባል። 

ሰሞኑን ‹‹ኢትዮጵያ እየመከረች ነው›› በሚል 
መሪ ሀሳብ ሀገር አቀፍ የምክክር መድረክ እየተካሄደ 
ነው። በምክክሩም የተለያዩ የኅብረተሰብ ክፍሎች 
አጀንዳቸውን እየሰጡ አጀንዳ እየተለየ ነው። ምክክር 
በሃሳብ ለመከራከር አንዱ የመሰልጠን ምልክት ነውና 
አንድ እርምጃ ጀምረናል ማለት ነው። 

እዚህ ላይ ግን አንድ በትልቁ የምታዘበው ነገር 
አለ። ኢትዮጵያን ሰላምና ዴሞክራሲ ያላት ሀገር  
ለማድረግ፣ የሰለጠነች ሀገር ለማድረግ፣ በኢኮኖሚ 
የበለጸገች ለማድረግ ከድሮ ጀምሮ ዛሬ ድረስ እየመሩ 
ያሉ መንግሥታትን የሚቃወሙ ኃይሎች አሉ። ይህንን 
ስል የግድ በፓርቲ ደረጃ ያሉትን ብቻ አይደለም። 
በግለሰብ ደረጃ በተለይም በዘመኑ የዲጂታል ትግል 
‹‹አክቲቪስት›› የሚባሉትን የበለጠ ይመለክታል፤ ያም 
ሆኖ ግን ትዝብቴ በሕጋዊ ፓርቲ ውስጥ ያሉትንም 
ይመለከታል። 

ዓለም አቀፍ

መዝናኛ

ማረፊያ/ትዝብት
የምር እነዚህ እየታገሉ ያሉ ወገኖች ሀገራቸውን 

ይወዳሉ? የሀገር ፍቅር አላቸው? የሀገር ፍቅር ማለትስ 
ምን ማለት ነው?

ፍቅር ማለት ከራስ በላይ ለሚወዱት ማሰብ 
ነው። የሀገር ፍቅር ሲሆን ደግሞ ከፆታዊ ፍቅርም ሆነ 
ከቤተሰብ ፍቅር በላይ ነው፤ እሱ እንኳን ቢቀር ቢያንስ 
ለግለሰቦች ካለን ፍቅር ማነስ የለበትም። ትክክለኛ 
ፍቅር ሲኖር ከራስ በላይ የሚታሰበው ለተፈቀረው 
አካል ነው። 

እውነታው ይህ ሆኖ ሳለ ግን እየታገልን ነው 
የሚሉ አካላት የሀገር ፍቅር ያላቸው አይመስልም። 
ምክንያቱም ብዙዎቹ የራሳቸው የግል ክብር 
የሚበልጥባቸው ናቸው። መጥፎ ነገርም ቢሆን እነርሱ 
የተናገሩት ይሳካ ዘንድ የሚጥሩ ናቸው። ‹‹እገሌ ተናግሮ 
ነበር›› ለመባል የሚሰሩ ናቸው። ለዚህም ነው በጥላቻ 
የተተበተቡ የሆኑት። አንድ ምናባዊ ምሳሌ እንጠቀም።

ከበደ የተባለ ሰው ‹‹አንድን የፖለቲካ ቡድን 
ከምድረ ገጽ መጥፋት አለበት›› አለ እንበል። 
በኢትዮጵያ ፖለቲከኞች ዓውድ የዚህ ሰው ጥረት 
እሱ የተናገረው ይሳካ ዘንድ ጥረት ማድረግ ብቻ 
ነው። ከዚያ ‹‹መጥፋት አለበት!›› ካለው ቡድን ጋር 
ድርድር ተደርጎ ስምምነት ላይ ተደርሶ ሰላም ተፈጠረ 
እንበል። ይህ ሰው እንኳንም ሰላም ሆነ ከማለት ይልቅ 
እሱ ፎክሮ የነበረው ፉከራ ስላልተሳካ ብቻ የሰላም 
ስምምነቱ ትክክል እንዳልሆነ አድርጎ ይከራከራል 
ማለት ነው። 

ይህ ሰው ፈሪ ነው ማለት ነው። ‹‹እንዲህ 
ብለህ ነበር፣ ያኔ ፎክረህ ነበር…›› ላለመባል ሲል 
የሚደረገው የሰላም ስምምነት ትክክል አይደለም ብሎ 
ይከራከራል። ይህ ሰው ከሚሊዮኖች ሕይወት ይልቅ 
የእርሱ የግል ክብር ይበልጥበታል። የእርሱ የግል ክብር 

ማለት በእርሱ የግል ፍላጎት መጥፋት አለበት ያለው 
ቡድን ሲጠፋ ነው።  እርሱ የተናገረው ነገር ይሳካ 
እንጂ ሀገሪቱ ብትፈራርስ አያሳስበውም። ይህ እልም 
ያለ የፈሪ ሰዎች አቋም ነው። 

ጀግና ግን ከራሱ በላይ ለሌሎች ነው የሚኖረው፤ 
አፍቃሪም ከራሱ በላይ ላፈቀረው አካል ነው 
የሚኖረው። ሀገሬን እውዳለሁ የሚል ሰው ከራሱ የግል 
ፍላጎት ይልቅ የሕዝቦች ሰላም ሊያሳስበው ይገባል። 
ስለዚህ አንድ ጀግና ሀገር ወዳድ የሚከተለውን 
ያደርጋል ማለት ነው።

በወቅቱ በነበረው አቋም ወይም በሆነ ስሜት 
ወይም በሆነ አረዳድ ‹‹እገሌ›› የሚባል ቡድን መጥፋት 
አለበት አለ እንበል። በዚህም ምክንያት ጦርነት ተፈጠረ 
እንበል። የተፈጠረው ጦርነት ብዙዎችን እያረገፈ ነው፣ 
ንብረት እየወደመ ነው። ስለዚህ ይህ ጀግና ሰው ምን 
ያደርጋል? እኔ ልዋረድ፣ እኔ ልሰደብ፣ እኔ መሳቂያ 
ልሁን ብሎ በማሰብ ሕዝቡን ያድናል። ይህን የምለው 
በግለሰቦች ደረጃ ያለውን ነው። በቡድን (በፓርቲ) 
ደረጃ ሲሆን ደግሞ ሕዝብን ለማዳን ፖለቲካዊ ውሳኔ 
ይወሰናል ማለት ነው። ይህ እንደ ፍርሀት ሳይሆን 
እንደ ጀግንነት መታየት አለበት። ምክንያቱም ጀግንነት 
ማለት ከራስ የግል ክብር በላይ ለሌሎች ማሰብ ነው።

ይህን ምናባዊ ምሳሌ የጠቀስኩት በገሃዱ ዓለም 
የሚታየው የዚህ ቀጥተኛ ነፀብራቅ ስለሆነ ነው። 
ትልልቅ ፓርቲዎችን ይመሩ የነበሩ፣ ዕድሉን ቢያገኙ 
ሀገር ሊመሩ የነበሩ፣ ተደራራቢ የትምህርት ደረጃ 
ያላቸው… ትልልቅ ሰዎች በግለሰብ ደረጃ ባላቸው 
ልዩነት ምክንያት ጥፋት ሲመኙ ይሰማል። እነርሱ 
በግለሰብ ደረጃ የጠሉት ሰው ይጎዳ ዘንድ ሀገራዊ 
ጥፋትን ሲደግፉ ይታያል። ለዚያ በግል ጥላቻ ብቻ 
ለጠሉት ሰው ሲሉ ትልልቅ ሀገራዊ ጉዳዮችን ጭምር 

ሊቃወሙ ይችላሉ። 
አንድ 20 ዓመት በላይ በተቃዋሚ ፓርቲ ውስጥ 

ያሉ ታዋቂ የሀገራችን ፖለቲከኛ በአንድ የቴሌቪዥን 
መዝናኛ ፕሮግራም ላይ ቀርበው አንድ የሌላ ተቃዋሚ 
ፓርቲ አመራር በአሁኑ ጊዜ የሚመራውን ተቋም 
ሲወቅሱ ሰማሁ። ይህ የሚወቅሱት ሰው ደግሞ 
በጻፈው መጽሐፍ እርሳቸውን ይወቅሳል። ይህን 
የግለሰብ ጉዳይ ወደ ተቋም ወሰዱት ማለት ነው። 
የተቋሙን ፖሊሲና ስትራቴጂ፣ በተቋሙ እየተሰሩ 
ያሉ ነገሮችን መተቸት ሲገባቸው የግል ቂም መሆኑን 
በሚያስነቃ ሁኔታ ይወቅሳሉ። 

እነዚህ ችግሮች የሚፈጠሩት ከሀገር በላይ 
የግል ወይም የቡድን ጥቅምን በማስቀደም ነው። 
እኔ የተናገርኩት ውድቅ ከሚሆን እኔ የተናገርኩት 
ተተግብሮ የጠፋው ይጥፋ ከሚል ስሜት ነው። ጀግና 
እና ሀገር ወዳድ የሆነ ሰው ግን ከራሱ የግል ክብር 
ይልቅ እሱ ተዋርዶ (መዋረድ ከተባለ) የሕዝቡን ሰላም 
ያስቀድማል። 

ሀገራዊ የምክክር ሂደቱ እንዲህ አይነት 
ልማዶቻችንን የሚቀርፍ ባህል መፍጠር አለበት። የሀገር 
ጉዳይ የሚያሳስባቸው ሰዎች፣ የሀገር ፍቅር አለን የሚሉ 
ሰዎች ከግልና ከቡድን ፍላጎት ሊላቀቁ ይገባል። እንዲህ 
ብለን ስለነበር ‹‹ምነው ተንሸራተታችሁ?›› እንባላለን 
የሚል ግትር አቋም መያዝ ጀግንነት ሳይሆን ፈሪነት 
ነው። ነገሮች በተለያዩ አስቻይ ሁኔታዎችና በነባራዊ 
ዓውድ ይቀያየራሉ። ይህን መረዳትና ለሀገርና ለሕዝብ 
በሚጠቅም መንገድ አቋምን መቀየር ዘመናዊነትና 
አርቆ አስተዋይነት እንጂ ፍርሀት አይደለም። 
አለበለዚያ የግል ክብር ፍለጋ ነው የሚሆነው። የግል 
ክብርን ለማስጠበቅ ሲባል ሀገርና ሕዝብን የሚጎዳ ነገር 
ላይ ግትር የሚሉ ግን እውን ሀገራቸውን ይወዳሉ?

እውን ሀገራቸውን ይወዳሉ?

በጋዜጣው ሪፖርተር

የመንኮራኩሯ ከጨረቃ ናሙና ይዛ መነሳት ቻይና 
ከሩቅ የጨረቃ ክፍል ናሙና በማምጣት የመጀመሪያ ሀገር 
ለመሆን እንድትቀርብ አድርጓታል።

ቸንጅ-6 የተባለችው የቻይና መንኮራኩር ሩብ 
ከተባለው የጨረቃ ክፍል ሉናር ሮክስ ወይም የድንጋይ 
ናሙናዎችን ይዛ ወደ መሬት ጉዞ መጀመሯን የቻይና 
ብሔራዊ የስፔስ አጄንሲ አስታውቋል።

የመንኮራኩሯ ከጨረቃ ናሙና ይዛ መነሳት ቻይና 
ከሩቅ የጨረቃ ክፍል ናሙና በማምጣት የመጀመሪያ ሀገር 
ለመሆን እንድትቀርብ አድርጓታል።

በሀገሪቱ ሰአት አቆጣጠር ከጠዋቱ 7:38(23:38 
ጂኤምፒ) ጉዞዋን የጀመረችው መንኮራኩር በፈረንጆቹ 
ከሰኔ 1-2 በተሳካ ሁኔታ ናሙና የመሰብሰብ ስራዋን 
አጠናቃለች።

የቻይና ብሔራዊ የስፔስ ኤጀንሲ ባወጣው መግለጫ 
ቸንጅ-6 “በጨረቃ የሩቅ ክፍል የነበረውን ሙቀት 
መቋቋም ችላለች።”

ቸንጅ-6 ከቅርብ የጨረቃ ክፍል ናሙና ይዛ 
ከመጣችው ቸንጅ-5 መንኮራኩር ጋር ሲነጻጸር ከመሬት 
ከሚደረግ ግንኙነት ውጪ ለመቆጣጠር አስቸጋሪ 
መሆኑን ኤጀንሲው ገልጿል።

በዚህም ምክንያት መንኮራኩሯ ለምታደርገው 

የቻይናዋ መንኮራኩር ከጨረቃ ናሙና ይዛ ወደ መሬት ጉዞ ጀመረች

በጋዜጣው ሪፖርተር

የዓለማችን ቁጥር አንድ የዲፕሎማሲ ማዕከል 
የምትባለው ኒዮርክ በሐይቋ ዙሪያ ሰዎች ውድ ዋጋ 
ያላቸው ንብረቶችን ሲፈልጉ ማየት እየተለመደ መጥቷል። 

ቢቢሲ እንደዘገበው ከሆነ ብዙ ሰዎች አሳ ለማጥመድ 
በሚመስል መልኩ ወደ ሀይቁ ሲሄዱ ቢስተዋልም ከባድ 
እቃዎችን ማንሳት የሚችሉ ማግኔቶች ወደ ሀይቁ እየተጣሉ 
ናቸው። 

በዚህ በሀይቁ ውስጥ ለበርካታ ዓመታት የተጣሉ እና 
ማንነታቸው ባልታወቁ ሰዎች የተጣሉ ውድ እቃዎችን 
ጨምሮ ሌሎች ጠቃሚ እና አውዳሚ ቁሳቁሶች እየተገኙ 
ነውም ተብሏል። 

በማግኔቶቹ ከሚወጡ ቁሳቁሶች መካከል በሁለተኛው 
የዓለም ጦርነት ወቅት ጥቅም ላይ ውለው የነበሩ አውዳሚ 
ቦምቦች፣ የታሸጉ ውድ ቁሳቁሶች፣ ወርቅ እና ሌሎችም 

ውድ እቃዎችን እና ቦምቦችን ጨምሮ ቅንጡ እቃዎች የሚገኝበት ሐይቅ

ንብረቶች ተጠቅሰዋል። 
አንድ ባልና ሚስት በዚሁ የኒዮርክ ሀይቅ ውስጥ 

በላኩት ማግኔት አማካኝነት 100 ሺህ ዶላር ዋጋ ያላቸው 

ግንኙነት ባለፈው ሚያዝያ ወር ወደ ህዋ የተላከችውን 
ኪውኪያዎ-2 ሳላይትን ተጠቅማለች።

መንኮራኩሯ ከጨረቃ ገጹ ስር ያለ ናሙና ያወጣችው 
ድሪል እና ሮቦቲክ ክንድ ተጠቅማ መሆኑን ሮይተርስ 
ሽንዋን ጠቅሶ ዘግቧል።

መንኮራኩሯ ናሙና ከወሰደች በኋላ የቻይናን 
ሰንደቅ አላማ ለመጀመሪያ ጊዜ በጨረቃ የሩቅ ክፍል ላይ 
አውለብልባለች።

ኤጀንሲው መንኮራኩሯ አሁን ላይ በጨረቃ 
ምህዋር ውስጥ እንደሆነች እና ከልላ መንኮራኩር ጋር 
እንደምትገናኝ ገልጿል። ናሙና የያዘችው መንኮራኩር ሰኔ 
25 አካባቢ መሬት እንደምትደርስ ይጠበቃል።

ውድ ቁሳቁሶች ማግኘታቸው ተገልጿል። 
ጀምስ ኬን እና ባርቤ አጎስቲኒ የተሰኙት ጥንዶቹ 

ከሀይቁ ውስጥ ያገኙትን ንብረት ለፖሊስ ቢያስረክቡም 

የኒዮርክ ፖሊስ ንብረቱ የሌላ ሰው መሆኑ ባለመመዝገቡ 
ምክንያት እንዲጠቀሙበት መልሶ ሰጥቷቸዋል ተብሏል። 

የኒዮርክ ፖሊስም በተደጋጋሚ ሰዎች ከሀይቁ ውስጥ 
ብዙ ንብረቶችን እያወጡ ነው። አንዳንዶቹ ውድ ዋጋ 
ያላቸው ናቸው የተወሰኑት ደግሞ በውሃ የተጎዱ ይሆናሉ 
ሲል አስታውቋል። 

ከሀይቁ ውስጥ የሚገኙ ንብረቶች ባለቤትነታቸው 
ባለመታወቁ እና ባለመመዝገባቸው ምክንያት ያገኟቸው 
ሰዎች ንብረቶቹን እንዲወስዱ እያደረግን ነውም ብሏል። 

ኮሮና ቫይረስ ወረርሽኝ ከተከሰተበት ጊዜ ጀምሮ 
በዚህ ሀይቅ ላይ ማግኔት መላክ እንደጀመሩ የሚናገሩት 
እነዚህ ጥንዶች የጦር መሳሪያ፣ ቦምብ እና የተሟላ ሞተር 
ሳይክል ማግኘታቸውን ተናግረዋል። 

እነዚህ ንብረቶች መቼ፣ ለምን እና በማን ወደ ሀይቁ 
እንደገቡ እስካሁን በቂ መረጃ እንዳልተገኘ በዘገባው ላይ 
ተጠቅሷል። 



ቤት ማስረከባቸውን ይፋ አድርገዋል።  
የመድረኩ ዋነኛ አላማ የነበረውን አጀንዳ የማሰባሰብ 

ተግባር በያገባኛልና ኃላፊነት መንፈስ መካሄዱን ጠቁመዋል።
የአጀንዳ መረጣ ሂደቱ ኢትዮጵያውያን እድሉን ካገኘን 

ለሃሳብ ለልዩነቶቻችንና አለመግባባቶቻችን መንስኤ የሆኑ 
ምክንያቶችን በሰከነ፣ በመከባበርና መደማመጥ በሰፈነበት 
ሁኔታ መመካከር እንደምንችል  ያሳየ ነው ሲሉ ተናግረዋል።

በችግሮቻችን ምንጮችና መፍትሔዎች ዙሪያ 
ለመግባባት እንደማይገደን በሂደቱ የተሳተፉ ባለድርሻ 
አካላት ሁሉ ያስተዋሉት ጉዳይ ነው  ብለዋል፡፡  

በየመድረኮቹ ሃሳቦች ያለገደብ መንሸራሸራቸውን 

አንስተው፤ ተሳታፊዎች የወከሏቸውን የኅብረተሰብ 
ክፍሎችና ባለድርሻ አካላት ድምጽና ፍላጎት ለማሰማት 
ከፍተኛ ጥረት ማድረጋቸውን ገልጸዋል።

አጀንዳዎቹ ሲጠቃለሉም ሃሳቦች እንዳይዋጡ፣ ወይም 
ሳይካተቱ እንዳይቀሩ ለማድረግ የነቃ ተሳትፎ መደረጉን 
ጠቁመዋል።

በሂደቱ የተለያየ አመለካከትና ሃሳብ ያላቸው ወገኖች 
በአንድ አዳራሽ፣ በአንድ ክብ ጠረጴዛ ዙሪያ መገናኘትና 
ሃሳባቸውን መለዋወጥ ችለዋል ብለዋል፡፡ ይህም 
አለመግባባቶችንና የሃሳብ ልዩነቶቻችንን በመመካከር 
የመፍታት ባሕል ለማዳበር ለምናደርገው ረዥም ጉዞ አንድ 
እርምጃ ሊሆን እንደሚችል ይታመናል ሲሉ ዋና ኮሚሽነሩ 

ተናግረዋል።
ለአዲስ አበባ ከተማ አስተዳደር፣ ለሚዲያ ተቋማት 

አመራሮችና ባለሙያዎች፣ ለሀገራዊ ምክክር የሚዲያ ፎረም 
አባላት፣ ለጸጥታ አካላት፣ ለዓድዋ ድል መታሰቢያ ሙዚየም 
አመራሮችና ሠራተኞች እንዲሁም ለሌሎችም በሂደቱ 
ለተሳተፉ ተቋማትና ግለሰቦችም ምስጋና አቅርበዋል፡፡ 

ሂደቱ ግልጽ እንዲሆንና ሕዝቡና ባለድርሻ አካላትም 
ወቅታዊ መረጃዎችን ማግኘታቸው ወሳኝ ጉዳይ እንደመሆኑ 
መጠን በየጊዜው መረጃዎችን ተደራሽ ለማድረግና በሂደቱ 
ዙሪያ ግንዛቤ ለመፍጠር የተደረገው ጥረት ከፍተኛ ነበር፡፡ 

ኮሚሽኑ በአዲስ አበባ ያካሄደውን መድረክ 
በመገምገምና በቀጣይ ሊሻሻሉ የሚገባቸውን አፈጻጸሞች 

በማሻሻል የአጀንዳ ማሰባሰብ የምክክር ምዕራፉ በተመሳሳይ 

መልኩ በድሬዳዋ ከተማ አስተዳደርና በ12ቱ ክልሎች 

እንዲሁም በፌዴራልና በዲያስፖራ ደረጃ እንደሚቀጥል 

አስታውቀዋል።

ሁሉም አጀንዳዎች ከተሰበሰቡ በኋላ የኮሚሽኑ ምክር 

ቤት በአዋጅ በተሰጠው ተግባርና ኃላፊነት መሠረት 

አጀንዳዎችን የመቅረጽ ተግባር ያከናውናል ያሉት 

ፕሮፌሰሩ፤ ይህ ሂደት ሲጠናቀቅ በሀገራዊ ጉባዔው ላይ 

ምክክር የሚደረግባቸውን አጀንዳዎች ለሕዝብና ለባለድርሻ 

አካላት ይፋ እንደሚደረግ አመላክተዋል። 

ዜና

      አዲስ ዘመን   ረቡዕ ግንቦት 28 ቀን 2016 ዓ.ምገጽ 11

ከ1ኛው ገጽ የዞረ

ከ1ኛው ገጽ የዞረ
ከ1ኛው ገጽ የዞረ

ከ1ኛው ገጽ የዞረ

አጀንዳዎች መለየታቸው...

ይልቁንም በሕገ ወጥ መንገድ በአመጽ፣ በኃይል 
ሲንቀሳቀሱ የነበሩ ቡድኖች ወደ ሕጋዊና 
ሰላማዊ የፖለቲካ እንቅስቃሴ እንዲገቡ 
ሁኔታዎችን ማመቻት ነው። 

በዋናነትም አሁን እየተደረገ ካለው ሀገራዊ 
ምክክር እና  እንደ ሀገር  ያለውን ሰላም 
ለማጽናት ለሚደረገው ጥረት እንቅፋትና 
አዳጋች ለሆነው ጉዳይ  መፍትሔ ለመስጠት 
ጥረት እየተደረገ መሆኑ ከግንዛቤ ሊገባ  ይገባል 
ያሉት ሚኒስትሩ፤ እነዚህ አካላት ከተመለሱ 
በኋላ ግን  እነሱም ሆኑ ማንኛውም ሌላ አካል 
በግጭት አውድ ውስጥ ለፈጸሟቸው ጉልህ 
የሕግ ጥሰቶች እንዴት መጠየቅ እንዳለባቸው 
በቅርቡ በጸደቀው የሽግግር ፍትሕ ፖሊሲ 
እንደሚወሰን ተናግረዋል።

 በዚህ ፖሊሲ መሠረት  ለምክር ቤቱ 
የሚቀርቡና ውይይት ተደርጎባቸው  የሚጸድቁ 
የሕግ ድንጋጌዎች እንደሚኖሩ ጠቁመው፤ 
በዚህም ተጠያቂነት  እስከምን ድረስ፤ በምን 

አግባብና በምን ቅድመ ሁኔታ ምህረት ሊደረግ 
ይችላል? እንዲሁም ተበዳዮች እንዴት 
ይካሳሉ? የሚሉትን በፖሊሲው ማዕቀፍና 
በዛ ስር በሚጸድቁት ሕጎች የሚወሰን ይሆናል 
ብለዋል።

 የሰላም ስምምነትን በተመለከተ ከሕወሓት 
ጋር ብቻ ሳይሆን በቤኒሻንጉል ጉሙዝ፣ 
በኦሮሚያ፣ በአማራና በሌሎች ክልሎችም 
ታጥቀው ከሚንቀሳቀሱ አካላት ጋር  ንግግርና 
ውይይት  ለማድረግ ጥረት ሲደረግ መቆየቱን 
አውስተው፤ አሁንም ይህ አዋጅ  በትግራይም 
ሆነ በሌሎችም ግጭት በሚስተዋልባቸው 
ክልሎች  ያሉ ቡድኖችና ድርጅቶች ወደ ሀገራዊ 
የምክክር መድረኩና ወደ ሰላማዊ እንቅስቃሴ 
ለመምጣት ቢፈልጉ በር ለመክፈት የተደረገ 
መሆኑን አብራርተዋል።   

በሕገ ወጥ መንገድ በአመጽ፣ በኃይል 
ሲንቀሳቀሱ የነበሩ ቡድኖች በፓርቲነት 
ተመዝግበው በሰላማዊ መንገድ ለመንቀሳቀስ  

መስማማታቸውንና ለመተግበር መቻላቸውን 
የሚመለከተው የመንግሥት አካል 
የሚቆጣጠርና የሚከታተል መሆኑን  በአዋጁ 
ተቀምጧል።  ይህንንም ተከትሎ ጉልህ  የሕግ 
ጥሰት የፈጸሙ ከሆነ ቦርዱ የተለየ አካሄድ 
ሳይከተል የፓርቲውን ምዝገባ የመሰረዝ 
ስልጣን ይኖረዋል ሲሉ አብራርተዋል። 

  የኢትዮጵያ የምርጫ፤ የፖለቲካ 
ፓርቲዎች ምዝገባና የምርጫ ሥነ ምግባር 
አዋጅ ማሻሻያ  በትናንትናው እለት በሁለት 
ተቃውሞ በአንድ ድምጸ ተአቅቦ  ጸድቋል።  
አዋጁ  ከሕጋዊና ሰላማዊ  የፖለቲካ እንቅስቃሴ 
ማዕቀፍ ውጪ ሲንቀሳቀሱ የቆዩ የፖለቲካ 
ቡድኖችን  በሰላማዊ መንገድ ለመንቀሳቀስ 
የሚያስችል መሆኑን ተጠቁሟል።  በዚህም  
ለዲሞክራሲ ሥርዓት ግንባታ  የበኩላቸውን 
አስተዋጽኦ እንዲያበረክቱ በር የሚከፍት  
መሆኑን  የመንግሥት ተጠሪ ሚኒስትር  አቶ 
ተስፋዬ በልጅጌ  ገልጸዋል። 

“የአዋጁ ዓላማ ምህረት...
ሲሆን፤ ይህም የጋራ እድገትን መሠረት ያደረጉ ዘርፈ ብዙ 
ሥራዎች ለመሥራት ያለመ ነው  ሲሉ አስረድተዋል። 

ኢትዮጵያ በምግብ ራስን የመቻል፣ በአየር ንብረት 
ለውጥ፣ በኤሌክትሪክ ኃይል ዘርፍ ያለውን ችግር 
ለመፍታት ጠንክራ  እየሠራች ነው ያሉት ጠቅላይ 
ሚኒስትሩ፤ በስንዴ ልማትና በአረንጓዴ አሻራ በርካታ 
ውጤቶች ማስመዝገቧን ጠቁመዋል።  

በአፍሪካ ኅብረት የተቀመጠው የግብርና 
ለውጥ አጀንዳ እውን ለማድረግ ኢትዮጵያ ጠንካራ 
ሥራዎችን እየሠራች ነው፤ በዚህ ረገድ የአፍሪካ- ኮሪያ 
ግንኙነት የተሻለ ውጤት ለማስመዝገብ እንደሚያግዝ 
አመላክተዋል። 

በተያያዘ ቀዳማዊት እመቤት ዝናሽ ታያቸው 
በበኩላቸው፤ ትናንት በደቡብ ኮሪያ የሚገኘውን ሲላኦም 
ማዕከል ለዓይነ ስውራን በተባለው ተቋም ተገኝተው 
ለዓይነ ስውራን ተማሪዎች በዘመናዊ ቴክኖሎጂ በመታገዝ 
የሚሰጡትን ስልጠናዎች መመልከታቸውን ገልጸዋል።

እነዚህን ስልጠናዎች በኢትዮጵያ ተግባራዊ ለማድረግ 
ከተቋሙ ኃላፊዎች ጋር ውይይት ማድረጋቸውን 
የቀዳማዊት እመቤት ጽሕፈት ቤት   አስታውቋል። 

የአፍሪካ - ኮሪያ ግንኙነት...

ባለሀብቶች ጋር በትናንትናው እለት ውይይት ተካሂዷል፡፡ 
በወቅቱ በኢንዱስትሪ ሚኒስቴር የአምራች ኢንዱስትሪ 

ልማት ኢንስቲትዩት ምክትል ዋና ዳይሬክተር ስለሺ ለማ 
እንደተናገሩት፤ ከ60 በመቶ በላይ  መሠረታዊ የቆዳ ምርት 
ግብአቶች ከውጪ ሀገራት መግባታቸው ለዘርፉ ትልቅ 
ችግር ሆኗል።

ለቆዳ ምርት የሚያገለግሉ ኬሚካሎችና ሌሎች 
ውድ ግብዓቶች ከውጭ እንደሚገቡ አስረድተው፤ ተኪ 
ምርቶችን በስፋት መጠቀም እንደሚገባ አመላክተዋል።  

በተጨማሪ የጥራት ችግር፣ የውጭ ምንዛሬ እጥረት 
እንዲሁም በዓለም ላይ ተወዳዳሪ ለመሆን የሚወጣው 
መስፈርት ያለማሟላት ችግር ዋነኛ የዘርፉ ማነቆዎች 
መሆናቸውን ጠቁመዋል።

የቆዳው ኢንዱስትሪ ዘርፉ የውጭ ምንዛሪ በማስገኘት 
እንዲሁም የሥራ እድል በመፍጠር ትልቅ ሚና ቢኖረውም 
በተለያዩ ችግሮች ሳቢያ ካለው ሀብት አንጻር በቂ የሚባል 
ሥራ አልተሠራበትም ብለዋል፡፡ 

የኢንዱስትሪ ሚኒስቴር የቆዳ ስትራቴጂ በመንደፍ 
በዘርፉ ያሉ እድሎች እንዲሁም ተግዳሮቶች ለይቶ  
ክህሎትን መሠረት ያደረጉ ስልጠናዎች ለባለሙያዎች  
እንዲሁም ለባለሀብቶች እየሰጠ እንደሚገኝ ተናግረዋል፡፡ 

የኢትዮጵያ ቆዳና ሌጦ በዓለም አቀፍ ደረጃ  በስፋት 
ተደራሽ ለማድረግ ከተለያዩ የልማት ድርጅቶች ጋር 
እየተሠራ መሆኑን አንስተዋል።  

ምክትል ዋና ዳይሬክተሩ፤ በኢትዮጵያ በተለየ መልኩ 

የደጋ አካባቢ እንስሳት ቆዳዎች በጥራት እንዲሁም 
በምቾት  በዓለም አቀፍ ደረጃ ተፈላጊ መሆናቸውን 
ጠቁመው፤ በደጋ አካባቢ የቆዳ አይነቶች  ላይ በስፋት 
በመሥራት ወጪ ንግድ ምርትን ለማሳደግ እየተሠራ 
መሆኑንም ተናግረዋል።  

በውይይቱ ላይ ተሳታፊ የነበሩት በቆዳ ምርቶች 
ላይ የተሰማሩት ሚስተር ጃን ሪቼልማን በበኩላቸው 
እንደገለጹት፤ ኢትዮጵያ በዓለም በቆዳ ምርት ከሚታወቁ 
ሀገራት በላይ  ጥራት ያለው የቆዳ ሀብት ያላት ሀገር 
ብትሆንም በስፋት ጥቅም ላይ አላዋለችውም ብለዋል።  

በቆዳ ምርት ለመሰማራት ዋና ዋና የሚባሉ መሠረተ 
ልማቶች አለመመቻቸታቸውን  ጠቅሰው፤  በዘርፉ ያሉ 
ባለሀብቶችን በመደገፍ ምርቱን የበለጠ ለዓለም ገበያ 
ተደራሽ ማድረግ ያስፈልጋል ሲሉ አመላክተዋል።

ሌላኛው በውይይቱ ላይ ተሳታፊ የነበሩት የኮትኬት 
ትሬዲንግ ሥራ አስፈጻሚ ዳንኤል ታደሰ በበኩላቸው፤ 
በኢትዮጵያ ያለው የቆዳ አሰባሰብ ፣የእንስሳት ጤና 
አጠባበቅ እንዲሁም የቆዳው ደህንነት አጠባበቅ ላይ 
ከፍተኛ ችግሮች መኖራቸውን ጠቁመው፤  እነዚህን 
ችግሮች በመፍታት ሀገሪቷ የውጭ ምንዛሬ የምታገኝበትን 
መንገድ ማመቻቸት እንደሚገባ ጠቅሰዋል፡፡ 

በኢትዮጵያ  የደጋ የቆዳ አይነት በገበያ ተፈላጊ 
መሆኑን ገልጸው፤ በዚህ የቆዳ አይነት የሚመረቱ የምርት 
አይነቶችን በማቅረብ  በዓለም ገበያ በሰፊው ተወዳዳሪ 
ሆኖ መቅረብ ይቻላል ብለዋል፡፡ 

የቆዳ ኢንዱስትሪው...

ዘላለም ግዛው 

አዲስ አበባ:-  በሙስና እና ሌብነት የተመዘበረ ሀብት 
ማስመለስ እና የሕግ ማስከበር ሥራዎች ተነጣጥለው 
እንዲተገበሩ የሚያስችል የሥነ ምግባር ግንባታ እና ሙስና 
መከላከል ረቂቅ ፖሊሲ እያዘጋጀ መሆኑን የፌዴራል የሥነ 
ምግባርና ፀረ ሙስና ኮሚሽን ገለጸ፡፡  

ኮሚሽኑ ከሚዲያ ተቋማት ኃላፊዎችና ባለሙያዎች ጋር 
እያዘጋጀ ባለው ረቂቅ ፖሊሲ ዙሪያ ባካሄደው ውይይት፤ 
ረቂቅ ፖሊሲው በሀገር ደረጃ እየተስተዋለ በሚገኘው 
ሙስናና  ብልሹ አሠራርን ለመከላከል የተቋማትን ድርሻ 
ለማሳደግ እንደሚያስችል ተገልጿል፡፡ 

የሥነ ምግባርና ፀረ ሙስና ኮሚሽን ጽሕፈት ቤት 
አማካሪ አቶ መስፍን በላይነህ የተዘጋጀውን ረቂቅ 
ፖሊሲ አስመልክቶ በሰጡት ማብራሪያ፤የተመዘበረ 
ሀብት ማስመለስና የሕግ ማስከበር ሥራዎች ተነጣጥለው 
እንዲሠሩ ቢደረጉ ትግሉ ጠንካራ መሠረት እንዲይዝ 
ያስችለዋል ሲሉ አስገንዝበዋል፡፡   

ተወያዮቹ በተለይም መረጃ ማግኘት አስቸጋሪ 
መሆኑንና ፖሊሲው ይህንን ችግር የሚፈታ ሊሆን 
እንደሚችል ተስፋቸውን በመግለጽ፤ ጉዳዩ በአግባቡ 
ተብራርቶ በሰነዱ ሊቀመጥ እንደሚገባ ተናግረዋል፡፡

 የሙስና ትግሉ የሚገባውን ደረጃ እንዲይዝ ከፖለቲካ 
ጣልቃ ገብነት ነጻ በሆነ መልኩ የሚደራጅበት ሁኔታ 
እንዲመላከትም ጠቁመዋል፡፡    

በሚዲያ ተቋማት የምርመራ ዘገባ መስራት አስቸጋሪ 
ሆኗል፣ በየጊዜውም አቤቱታ በርክቷል፣ የዘርፉ ባለሙያዎች 
እየተሸማቀቁ ይገኛሉ ያሉት የሚዲያ አመራሮች፤ 
ፖሊሲው የምርመራ ዘገባ ላይ ለሚሳተፉ ባለሙያዎች 
ከለላ የሚሰጥበት ማዕቀፍ ሊያካትት እንደሚገባም ነው 
የተናገሩት፡፡           

በውይይቱ እንደተገለጸው፤ የሥነምግባር ግንባታ እና 
ሙስና መከላከል ፖሊሲ፣ ሌብነት እና ብልሹ አሠራርን 
በመቀልበስ ዜጎች በመልካም ስብእና እንዲታነጹ፣ 
ተጠያቂነት እንዲሰፍን እና  የተመዘበረ ሀብት እንዲመለስ 
ያስችላል፡፡

ለፀረ-ሙስና ትግሉ ተቋማዊ አቅም ግንባታ ጉልህ 

አስተዋጽኦ እንዳለው የጠቆመው ሰነዱ፤ ፖሊሲውን 
ለማውጣት ያስፈለገው የሙስና መከላከል የዋና የሥራ 
አካል አቅጣጫ ለማድረግና የሙስና መከላከል ሥራ በልዩ 
ትኩረት እንዲሠራ ለማድረግ መሆኑን ይጠቁማል፡፡ 

በሙስና የተመዘበረ ሀብት ማስመለስ እና ማስተዳደር 
ወጥነት ያለው አሠራር ኖሯቸው በገለልተኝነት እንዲተዳደሩ 
እንደሚያስችልም ይጠቁማል፡፡    

ለመጀመሪያ ጊዜ እየተዘጋጀ ያለው ረቂቅ ፖሊሲ 
ዓላማው ዜጎች በመልካም ስብእና እንዲገነቡ፣ በሙያዊ 
ስብእና እንዲታነጹ፤  ሕዝባዊ አገልግሎትን እንዲላበሱ 
ማድረግ ቀዳሚ ዓላማው መሆኑን ነው የተጠቀሰው፡፡ 

በሙስና እና ሌብነት የተመዘበረ ሀብት የማስመለስ 
ተግባር ላይ አቅም መገንባትም ከሚጠበቅ ውጤት መካከል 
በረቂቅ ፖሊሲው ተካትቷል፡፡   

ተቋማት አስተዳደራዊ መረጃዎችን በማመንጨት፣ 
የማደራጀት፣ ተደራሽ የማድረግ፣ ግልጽነት እና ተጠያቂነትን 
የማረጋገጥ ኃላፊነት እንዳለባቸው በማስፈጸሚያ 
ስትራቴጂው ተመልክቷል፡፡  

ይፋ የሚሆኑ ሪፖርቶች ከሃሰተኛ እና ከማጭበርበር 
የጸዱ መሆናቸውን ክትትል በማድረግ ይፋ የሚደረግበትን 
አሠራርም እንዲዘረጋ እንደሚያደርግም ይጠቁማል፡፡ 

የሙስና ወንጀል ክስ አሠራር እና ሂደት ተጠያቂነትን 
የተላበሰ፣ በሕዝብ ዘንድ ተዓማኒ ሆኖ እንዲከናወን 
የአሰራር ማሻሻያ ማድረግንም አካትቷል፡፡ 

አቶ መስፍን በላይነህ እንዳሉት፤ ረቂቅ ፖሊሲው 
ስትራቴጂዎቹ ስለመፈጸማቸው ክትትል እና ቁጥጥር 
የሚያደርግ ‹‹የሥነ ምግባር ግንባታና መከላከል ፖሊሲ 
ካውንስል›› እንዲቋቋም ያደርጋል፡፡        

የተቋማት የበላይ አመራሮች ሙስናን ለመከላከል 
በባለቤትነት አለመንቀሳቀሳቸው ለፖሊሲው እንደመነሻ 
ከተጠቀሱት ምክንያቶች ውስጥ የተጠቀሰ ሲሆን፤ ትግሉ 
በባለቤትነት እንዲመራ በማድረግ ተጠያቂነት የሚያሰፍን 
መሆኑም ተነስቷል፡፡ 

ፖሊሲውን በየደረጃው ካሉ ባለድርሻ አካላት ጋር 
በመወያየት የስብዕና ግንባታና የሙስና መከላከል ሥራን 
በጠንካራ መሠረት ላይ እንደሚጥልም ነው በሰነዱ 
የተካተተው፡፡ 

የሥነምግባር ግንባታ እና ሙስና 
መከላከል ረቂቅ ፖሊሲ እያዘጋጀ ነው

ባለውለታዎቻችን
የመጀመሪያው የአማርኛ ታይፕራይተር ፈጣሪ-ኢንጅነር አያና ብሩ
ክብረአብ በላቸው 

ኢትዮጵያ የብዙ ታላላቅ ምሁራን አገር መሆንዋ 
የታወቀ ነው። ነገር ግን ታሪካቸው በአግባቡ 
ተፅፎ የተመዘገበው የጥቂቶቹ ብቻ ነው:: በተለያዩ 
የታሪክ አጋጣሚዎችና ባገኟቸው ዕድሎች በአገር 
ውስጥና በውጭ አገር ዕውቀት ለመቅሰምና የበለጠ 
ግንዛቤ ለማግኘት የቻሉ አንዳንድ ኢትዮጰያውያን፤ 
ያገኙትን ዕውቀት ለወገኖቻቸው ለማድረስና አዳዲስ 
እሠራርንና አስተሳሰብን በሕዝባችን መካከል 
ለማስረጽ፣ አብዝተው የደከሙና ሕይወታቸውን 
አሳልፈው እስከ መስጠት የደረሱ ፋና ወጊ ምሁራን 
እንደ ነበሩ አይካድም። 

የምሁር ዕውቀት የሰዎችን ኑሮና አኗኗር ወደ 
ተሻለ ደረጃ ለማሻሻል የራሱን አስተዋፅዖ ማበርከት 
እንዳለበት ብዙዎች ይስማማሉ። በእያንዳንዱ 
የዕውቀት ዘርፍ የሚደረግ ጥናትና ምርምር የሰዎችን 
ሕይወት በማሻሻል ላይ ማዕከል ያደረገ መሆን 
እንዳለበትም እንዲሁ፤ ስለዚህ፣ አንድ ሰው በትክክል 
“ምሁር” ለመባል ብቁ የሚሆነው ዕውቀቱን ከራሱ 
አልፎ በሌሎች ሕይወት ላይ ለውጥና መሻሻል 
ለማምጣት የሚጠቀምበት ከሆነ ነው። ምሁርነትም 
ከዚህ አንፃር ታይቶና ተመዝኖ የሚሰጥ ክብር 
አንደሆነ ብዙዎች ይናገራሉ።

ስለዚህ ምሁር ማለት በልምድ፣ በትምህርትና 
በልዩ ልዩ መንገድ ያገኛቸውን ማስተዋሎችና 
ዕውቀት በሀሳብ መልክ ለኅብረተሰቡ የሚያቀርብ 
ሰው ነው። ለዚህ ቃል ብቁ ሆነው የተገኙ ጥቂት 
የሚባል ቁጥር የሌላቸው በዓለም መድረክ ላይ 
አዳዲስና ተጽዕኖ ፈጣሪ ግኝቶችንና ፈጠራዎችን 
ይዞ ብቅ በማለት የበርካቶችን አንገብጋቢ ችግር 
የፈቱና ብዙዎችን በስራዎቻቸው ያስገረሙ በርካታ 
ኢትዮጵያውያን አሉ። 

ሀገራቸውን ከውጭ ወራሪና ጠላት በመከላከል 
አኩሪ ታሪክ የሠሩ፣ የሕዝባቸውን ደኅንነትና 
አንድነት እንዲጠበቅ ለማድረግ መሥዋዕትነት 
የከፈሉና አንፀባራቂ ታሪክ የሠሩ ጥቂቶች 
አልበሩም። በደራሲነት፣ በሙዚቃ፣ በሥዕል፣ 
በስፖርት፣ በታሪክ፣ በሳይንስና በእምነት አስተምሮ፣ 
የኪነ ጥበብና የምርምር ሥራዎችም ኢትዮጵያን 
በዓለም የበለጠ እንድትታወቅ ያደረጉ ትናንትናም 
ዛሬም ደምቀው የሚታዩ ደማቅ ኢትዮጵያውያንና 
ኢትዮጵያውያት ብዙዎች ናቸው። ከእነዚህም 
ልሂቀን መካከል የመጀመሪያው የአማርኛ 
ታይፕራይተር ፈጣሪው ኢንጅነር አያና ብሩ አንዱ 
ናቸው።

ኢንጅነር አያና ብሩ ትውልድ እና እድገታቸው 
በወለጋ ነው። በወቅቱ በእንግሊዝ ኤምባሲ ሲሠሩ 
የነበሩት ታላቅ ወንድማቸው አቶ ዳባ ብሩ አያናን 
ወደ አዲስ አበባ በማምጣት ዳግማዊ ምኒልክ 
ትምህርት ቤት አስገቧቸው። የአንደኛ እና ሁለተኛ 
ደረጃ ትምህርታቸውን በብቃት ያጠናቀቁት አያና 
ለከፍተኛ ትምህርት ወደ ግብፅ ተላኩ። ከዚያም 
ወደ እንግሊዝ ሀገር በማቅናት ከለንደን ዩኒቨርሲቲ 
በምህንድስና ተመርቀዋል። እንግሊዝ ሀገር እያሉም 
ለሀገራቸው የሚጠቅም ሥራ ሲያልሙ የነበሩት 
ኢንጂነር አያና “ኦሊቬቲ” ከተባለ የጣሊያን ካምፓኒ 
ጋር ባደረጉት ምርምር የመጀመሪያውን የአማርኛ 
ታይፕራይተር ማሽን ዲዛይን አዘጋጁ።

ይህን ዲዛይን ወደ ተግባር ለመቀየር 
እንግሊዝ ውስጥ ለሚገኙ የተለያዩ ድርጅቶች 
ለማስተዋወቅ ቢሞክሩም “የአማርኛ ፊደል (ቋንቋ) 
የሚያገለግለው ኢትዮጵያ ውስጥ ብቻ በመሆኑና 
ገበያ ስለማያስገኝ አያዋጣንም” የሚል ምላሽ 
ተሰጣቸው። በምላሹ ተስፋ ያልቆረጡት ወጣቱ 
መሐንዲስ ዲዛይኑን ይዘው ወደ አሜሪካኖች ሲሄዱ 
አሜሪካኖቹ እንደሚሠሩላቸው ግን የአሜሪካ ዓርማ 
እንደሚታተምበት ነገሯቸው፤ ኢንጂነር አያናም 
በሥራቸው ላይ የኢትዮጵያ ዓርማ እንዲታተም 
ፍላጎት ቢኖራቸውም አማራጭ ስላልነበራቸው 

ፈቅደው ሁለት ታይፕራይተሮችን አሠርተው ወደ 
ኢትዮጵያ ተመለሱ። ማሽኑን ለንጉሡ በመስጠትም 
አገልግሎት ላይ እንዲውል አድርገዋል።

ግንቦት 1939 ዓ.ም የጽሑፍ መኪናዋ ለመጀመሪያ 
ጊዜ በሥነ ጥበብ ሚኒስቴር ተፈቅዳ ጽሑፍ 
ታትሞባታል። ኢንጅነሩ የሠሯት የመጀመሪያዋ 
የአማርኛ ታይፕራይተር አሁንም በብሔራዊ ሙዚየም 
ውስጥ ትገኛለች። ኢንጂነር አያና በዘመናቸው 
በዓለም ላይ የነበረው የፈጠራ ሥራ ለሀገራቸው 
ጥቅም እንዲውል ያደረጉ ትውልድ እና ዘመን ተሻጋሪ 
ኢትዮጵያዊ ናቸው። ይህም ለሳቸው ዘመን እና ከዚያ 
በኋላ ለመጣው ትውልድም በሙያ ሀገርን ማገልገል 
ምን እንደሆነ ያሳዩበት ከመሆኑም ባሻገር ለዕውቀት 
እና ቴክኖሎጂ ሽግግር መሰረት የጣለ ነው።

በመቀጠልም በአውራ ጎዳና ኃላፊነት ተመድበው 
መሥራት ጀመሩ። በዚያ ሲያገለግሉም ከአዲስ አበባ 
ወደ ደሴ የሚወስደውን መንገድ እያጠናቀቁ እያሉ 
ጣሊያን ለሁለተኛ ጊዜ ሀገራችንን ለመውረር እየገፋች 
መጣች። ከዚያም ሥራውን አቋርጠው ወደ አዲስ 
አበባ በመመለስ ወታደራዊ ሥልጠና ወስደው ወደ 
ማይጨው በመዝመት ከጠላት ጋር ተዋግተዋል። 
በማይጨው የነበረው የወገን ጦር ሲፈታም ወደ 
መሀል ሀገር በመመለስ የሽምቅ ውጊያን ማስተባበር 
ጀመሩ።

ንጉሡ ወደ ውጭ እንዲሄዱ ሲወሰንም ኢንጂነር 
አያናን አስጠርተው እሳቸው እንግሊዝኛ ቋንቋን 
ስለሚችሉ አብሯቸው እንዲሄዱ ጠይቀዋቸው ነበር፤ 
ኢንጂነር አያና ግን የንጉሡ መሄድ አስፈላጊ ከሆነ 
አርበኞቹን የሚያስተባብር አንድ ሁነኛ ሰው ትተው 
እንዲሄዱ፣ በእርሳቸው በኩል ግን ወደ ውጭ ከመሄድ 
እዚሁ ሀገር ውስጥ ሆነው አርበኞቹን ቢያስተባብሩ 
እንደሚመርጡ ተናግረው እዚሁ ቀሩ።

ጣሊያን አዲስ አበባን ሲቆጣጠርም ኢትዮጵያ 
የጣሊያንን አገዛዝ እንዳልተቀበለች የሚያጋልጡ 
መልዕክቶችን በማዘጋጀት ማሰራጨት እና ለአርበኞች 
መረጃን የማቀበል ሥራቸውን አጠናክረው ቀጠሉ። 
ግራዚያንን ለመግደል የተደረገውን ሙከራ 

በማቀናበር የተጠረጠሩት ኢንጅነር አያና፣ ጣሊያኖች 
በግራዚያኒ አማካኝነት፣ “አያናን አንገቱን ቆርጦ 
ለሚያመጣልን አሥር ሺህ ጠገራ እንከፍላለን” የሚል 
አዋጅ አስነገረች። ኢንጂነር አያና ግን ምንም ሳይፈሩ 
ወራሪውን መታገላቸውን ቀጠሉ።

በኋላም ወደ ጊምቢ ወለጋ ሄደው ሕዝቡን 
እየቀሰቀሱ አርበኞችን እያበረታቱ በዚያው ወደ 
ሱዳን ተሻገሩ። በሱዳንም ከንጉሡ እየተጻጻፉ 
የማበረታቻ መልዕክቶችን ለአርበኞች ማድረሳቸውን 
ቀጠሉ። የጣሊያንን ግፍ ሲቃወሙ ከነበሩት 
ሲልቪያ ፓንክረስት ጋርም ተገናኝተው የጣሊያንን 
ግፍ በጋዜጦች በማሳተም ለዓለም ማኅበረሰብ 
ማጋለጣቸውን ቀጠሉ። ወደ ጊምቢ በመመለስ 
አርበኞችን በመቀስቀስ ላይ እያሉ አንዱ አብሮ አደግ 
ወዳጃቸው ወደ ቤቱ ወስዶ ከደበቃቸው በኋላ በጎን 
ለጠላት ጠቁሞ አስያዛቸው፤ ጠላትም በጊምቢ ከተማ 
ገበያ ላይ በጥይት ደብድቦ ገደላቸው።

ሀገርን ማገልገል ልማዳቸው የሆነው ኢንጂነር 
አያና ቤተሰብ፤ ልጃቸው ኮሎኔል አበራ አያና በደርግ 
ዘመነ መንግሠት የአዲስ አበባ ፖሊሰ ዋና አዛዥ ሆነው 
ሠርተዋል። ኮሎኔል አበራ በኃላፊነት ባገለገሉበት 
ወቅት የማረሚያ ቤት ሥርዓቶችን እና የሕግ 
ታራሚዎችን አያያዝ የቀየሩ ታላቅ ሰው እንደነበሩ 
ታሪካቸው ያሳያል። አንድ በሕግ ጥላ ስር ያለ ሰው 
የማረሚያ ጊዜውን አጠናቆ ወደ ሕብረተሰቡ ሲመለስ 
በአዕምሮም፣ በአካልም፣ በክህሎትም ጎልብቶ ጠቃሚ 
ዜጋ እንዲሆን የተለያዩ ሙያዎች ሥልጠና እና 
የሰውነት ማጎልመሻ እንቅስቃሴዎች በወህኒ ቤቶች 
ውስጥ ተጠናክሮ እንዲሰጥ ያደረጉ ናቸው።

ከአድዋ ድል በኋላ ኢትዮጵያውያን 
የእንግሊዘኛውን የታይፕራይተር ወይም የጽሕፈት 
መሣሪያ አጠቃቀም ከተረዱ ወዲህ መሣሪያውን 
ለአማርኛ ቀለሞች እንዲያገለግል ለ85 ዓመታት 
ቢታገሉም ሳይሳካ ቀርቷል። በመካከሉ ከተደረጉት 
የተለያዩ ሙከራዎች መካከል የኢንጂነር አያና ሥራ 
አንዱ ነበር። 

ዋናውም ችግር የመሣሪያው መርገጫዎች 

በአማርኛ ፊደላት መብዛት የተነሳ በቂ ስላልነበሩ 
ፊደላቱን ከተለያዩ መርገጫዎች በመሰብሰብ 
በመቀጣጠል የሚያስከትብ ዘዴ ከዓመታት 
በኋላ አቀረቡ። በእዚህ ዘዴ “ሀ” ከአንድ መርገጫ 
ከተከተበ በኋላ “ሁ” ፊደል የሚከተበው “ሀ” ጎን 
የመቀነስ ምልክትን ወይም “-” በማስቀመጥ ነበር። 

ይኼንኑ የመቀነስ ምልክት “ለ”፣ “ሐ”፣ “መ” 
እና የመሳሰሉት ጎን በማስቀመጥ “ሁ”፣ “ሉ”፣ “ሑ”፣ 
“ሙ” ስለሚመስሉ አንዱኑ መቀጠያ ለተለያዩ 
የፈጠራ ቁርጥራጮች እንዲሆን ተደረገ። እንደነ 
“ሹ” የመሳስሉትን በቅጥልጥል ለመክተብ ከ“ሰ” 
እና የመቀነስ ምልክት የተሠራውን “ሱ” ፊደል በሌላ 
መርገጫ ቀደም ብሎ ወይም ወደኋላ መልሶ ሌላ 
ረዥም መስመር ከሌላ መርገጫ ከ“ሰ” አናት ላይ 
በማስቀመጥ ይሠራ ነበር።

ይህ የቅጥልጥል ፊደል አሠራር መኖር የአማርኛ 
ባልሆኑ (በእንግሊዘኛ) ፊደሎች ቀለሞቹን በመሳል 
የቢሮ ሥራ መሥራት ስለተቻለ ኢንጂነር አያና ብሩ፤ 
ለኢትዮጵያ ታላቅ ባለውለታ ናቸው። የኢንጂነር 
አያና መሣሪያ ባይኖር ኖሮ የቢሮ ጽሑፎችን በእጅ 
ጽሑፍ ተጠቅሞ መቀጠል የማይታሰብ በመሆኑ 
ኢንጂነር አያና ብሩ ለአማርኛ እድገት ክፍተኛ 
አስተዋጽዖ አድርገዋል። 

ከዳግማዊ ምኒልክ ዘመነ መንግሥት ጀምሮ 
ብዙ ኢትዮጵያውያን ሊቆች፣ ሚኒስትሮችና ደራስያን 
የእንግሊዝኛውን የታይፕ መጻፊያ ለአማርኛ 
መክተቢያ እንዲያገለግል ወደ ሰማንያ ዓመታት 
ሲመራመሩ ቆይተው፤ ባይሳካላቸውም ኢንጂነር 
አያና ብሩ ጥረቶቻቸውን የአማርኛ ታይፕራይተር 
በመሥራት አሳክተዋል።

የግዕዝ ኮምፒዩተራይዜሽን ፈር ቀዳጅ የሆኑት 
ኢንጂነር አያና ብሩ የኮምፒዩተርን ኃይል እና 
እምቅ አቅም የተገነዘቡ እና ከዘመኑ በፊት የነበሩ 
ባለራዕይ ናቸው። ኢንጂነር አያና ብሩ በፈር 
ቀዳጅነት የጀመሩት ጥረትና ፈጠራ ባይኖር ኖሮ 
የአማርኛና ግዕዝ ፊደላትን የኮምፒዩተር ፅሁፍ 
ማዘመን፣ በዩኒኮድ ደረጃ እንዲመደብ ማድረግና 
አሁን ያለውን በኮምፒዩተሮችና ኢንተርኔት ላይ 
አማርኛንም ሆነ በግዕዝ ፊደላት የሚፃፉ ቁንቋዎችን 
በቀላሉ ለመተየብም ሆነ ለማንበብ የሚያስችል 
መንገድ ላይ መድረስ ባልተቻለ ነበር።

በቅርቡ በኢኖቬሽንና ቴክኖሎጂ ሚኒስቴር 
አዘጋጅነት በሳይንስ ሙዚየም ሲካሄድ የቆየው 
ስትራይድ ኢትዮጵያ ኤክስፖ የተጠናቀቀው 
(STRIDE Ethiopia 2024 Expo) በተለያዩ ዘርፎች 
የሕይወት ዘመን ሽልማቶች በመስጠት ነበር፤ 
በሕይወት ዘመን አበርክቶ ሽልማት ምድብ በየዘርፉ 
ለሀገራቸው ዘመን ተሻጋሪ አስተዋጽኦ ላበረከቱ 
ኢትዮጵያውያን የሕይወት ዘመን ሽልማቶች 
ተሰጥተዋል። ተሸላሚ ከነበሩት ግለሰቦች መካከልም 
ዛሬ ታሪካቸውን በአጭሩ ያስነበብናችሁ ኢንጂነር 
አያና ብሩ የሕይወት ዘመን ተሸላሚ ከነበሩት 
ኢትዮጵያውያን መካከል አንዱ ነበሩ። 

ኢንጂነር አያና ብሩ የመጀመሪያውን የአማርኛ 
ታይፕራይተር የሠሩ በመሆናቸው  “የኢትዮጵያ 
ታይፖግራፊ አባት” በሚል የኢኖቬሽንና ቴክኖሎጂ 
ሚኒስቴር የሕይወት ዘመን ሽልማት ሰጥቷቸዋል። 
አገራችን ኢትዮጵያ ብዙ ደማቅ ልጆች አሏት። በኪነ 
ጥበቡ፣ በማኅበራዊውና በኢኮኖሚው፣ በቴክኖሎጂ 
በፖለቲካውና በሌሎች የሕይወት መስኮች የጥበብን 
የተካኑ ቁጥራቸው ብዙ ነው። ለእነዚህ የሀገር ካስማ 
ግለሰቦች እውቅና መስጠት መቀጠል ያለበትና ይበል 
የሚያሰኝ ነው።

እኛም በዚህ ለህዝብና ሀገራቸው መልካም 
ያደረጉና በተሰማሩበት ዘርፍ ሁሉ የማይነጥፍ አሻራ 
ማኖር የቻሉ ግለሰቦች ታሪክ አንስተን ለአበርክቷቸው 
ክብር በምንሰጥበት በዚህ የባለውለታዎቻችን 
አምድ እውቅና የመጀመሪያውን የአማርኛ መጻፊያ 
ወይም ታይፕራይታር ፈጣሪ ኢንጂነር አያና ብሩን 
አመሰገንን። ሰላም! 

ስፖርት
       አዲስ ዘመን   ረቡዕ ግንቦት 28 ቀን 2016 ዓ.ም

ብርሃን ፈይሳ

የአፍሪካ እግር ኳስ ኮንፌዴሬሽን (ካፍ) የ2026 ዓለም 
ዋንጫ ማሪያ የምድብ ሦስተኛ እና አራተኛ ጨዋታዎችን 
በዚህ ሳምንት በማካሄድ ላይ ይገኛል። ኢትዮጵያ 
በምትገኝበት ምድብ አንድ ዛሬ እና ነገ ጨዋታዎች 
የሚደረጉ ሲሆን፤ ከሁለት ቀናት እረፍት በኋላም የማጣሪያ 
ጨዋታዎቹ ይቀጥላሉ። የኢትዮጵያ ብሔራዊ ቡድንም 
(ዋሊያዎቹ) ከጊኒ ቢሳው እና ከጅቡቲ አቻዎቹ ጋር 
ከሜዳው ውጪ ይገናኛል። 

ካናዳ፣ ሜክሲኮ እና አሜሪካ በጋራ በመሆን 
ለሚያዘጋጁት የ2026 ዓለም ዋንጫ የማጣሪያ ጨዋታዎች 
በተለያዩ አህጉራት በመካሄድ ላይ ይገኛል። የአፍሪካ 
እግር ኳስ ኮንፌዴሬሽንም 52 አባል ሀገራትን በዘጠኝ 
ምድቦች ከፋፍሎ የመጀመሪያ ዙር ጨዋታዎችን እያከናወነ 
ነው። በዚህም መሰረት በተያዘውና በመጪው ሳምንት 
ጥቂት ቀናት የየምድቡ የመጀመሪያ ዙር ቀሪ ጨዋታዎች 
ይደረጋሉ። በምድብ አንድ ከግብጽ፣ ቡርኪና ፋሶ፣ ጊኒ 
ቢሳው፣ ሴራሊዮን እና ጅቡቲ ጋር  የተደለደለችው 
ኢትዮጵያም የምድብ የመጀመሪያ ጨዋታዋን ከሴራሊዮን 
ጋር በማድረግ ያለምንም ግብ መለያየቷ የሚታወስ 
ነው። ቀጣዩን ጨዋታ ደግሞ በቡርኪና ፋሶ የ3 ለምንም 
ሽንፈት ደርሶባት አንድ ነጥብ ብቻ ይዛ ከምድቡ ግርጌ 
ተቀምጣለች። 

ዋልያዎቹ የምድቡን ሶስተኛ ጨዋታም ነገ ከጊኒ ቢሳው 
ጋር በቢሳው ስታዲየም የሚያደርጉ ሲሆን፤ ባለፈው 

ሰኞም ወደ ስፍራው ተጉዘዋል። በአሰልጣኝ ገብረመድህን 
ኃይሌ በመመራት ላይ የሚገኙት ዋሊያዎቹ ለዚህ ጨዋታ 
የሚሆናቸውን ዝግጅት ከሁለት ሳምንታት በፊት የጀመሩ 
ሲሆን፤ ጥሪ የተደረገላቸው ተጫዋቾች በኢትዮጵያ ንግድ 
ባንክ እና አዲስ አበባ ስታዲየም የነበራቸውን ልምምድ 
አጠቃለው ምዕራብ አፍሪካዊቷ ሀገር ደርሰዋል። ቡድኑ 

ዋልያዎቹ በዓለም ዋንጫ ማጣሪያ ጨዋታ 
ጊኒ ቢሳውን ይገጥማሉ

ወደዚያው ከማቅናቱ በፊት በዋና አሰልጣኙ ጋዜጣዊ 
መግለጫ ሰጥቷል። በዚህም ለ26 ተጫዋቾች ጥሪ ተደርጎ 
ወደ ዝግጅት ቢገባም ወሳኞቹ  ተጫዋቾች ያሬድ ባዬ፣ 
ቸርነት ጉግሳ እና ሄኖክ አዱኛ በጉዳት ምክንያት ቡድኑን 
መቀላቀል እንዳልቻሉ ተጠቁማል። በመሆኑም በቡድኑ 
ውስጥ ሽግሽግ በማድረግ የመጨረሻ 23 ተጫዋቾችን 

በመያዝ የነገውን ጨዋታ በመጠባበቅ ላይ ይገኛሉ። 
ከኢትዮጵያ እና ከግብጽ ጋር ላሉበት ጨዋታ ሲዘጋጅ 

የቆየው የጊኒ ቢሳው ብሄራዊ ቡድን በበኩሉ፤ በጠንካራ 
ስብስብ የተደራጀ ቡድን ይዞ እንደሚቀርብ ይጠበቃል። 
ወሳኝ ለሆኑት ጨዋታዎች የአውሮፓ ሊጎችን ጨምሮ በሌላ 
ሀገራት የሚጫወቱ ተጫዋቾች እንዲሁም አሰልጣኝ ጥሪ 
በማድረግ ሲዘጋጅ ቆይቷል። ይህንን ተከትሎም አሰልጣኝ 
ገብረመድህን በቡድናቸው ስነልቦና ላይ የሚፈጥረው 
ነገር አለመኖሩን ገልጸዋል። ቡድኑ በአውሮፓ ክለቦች 
በሚጫወቱ ተጫዋቾች መደራጀቱ በተጫዋቾቻቸው 
ላይ ጫና የሚፈጥር ከሆነ ሴራሊዮንም ሆነ ቡርኪና ፋሶ 
በተመሳሳይ የሚጠቀሱ እንደመሆኑ መላመዱ አስፈላጊ 
ነው።

ተጫዋቾች የአሸናፊነት ስሜት እንዲያድግ እየተሰራ 
ሲሆን፤ ፕሮፌሽናል አስተሳሰብን ማዳበር ተገቢ ነው 
ተብሏል። ጨዋታው በተቃራኒ ቡድን ሜዳ ላይ መሆኑ 
የተወሰነ እገዛ ቢኖረውም በተቻለ መጠን ለመቀየር 
ቡድናቸው ጥረት እንደሚያደርግም ጠቁመዋል።   

በምድቡ የጨዋታ መርሀ ግብር መሠረት ትናንት 
ሴራሊዮን እና ጅቡቲ ጨዋታቸውን ያደረጉ ሲሆን፤ 
በዛሬው ዕለት ደግሞ ኢትዮጵያ ከጊኒ ቢሳው እንዲሁም 
ግብጽ ከቡርኪና ፋሶ ይገናኛሉ። ከሁለት ቀናት እረፍት 
በኋላ ደግሞ ሌላኛዎቹ የምድብ ጨዋታዎች ተከናውነው 
የ2016 የዓመቱ መርሀ ግብር የሚዘጋ ይሆናል። በዚህም 
በመጪው እሁድ ሰኔ 2/2016ዓ.ም ሞሮኮ ላይ ኢትዮጵያ 
ከጅቡቲ ይጫወታሉ። በቀጣዩ ቀንም ግብጽ ከጊኒ ቢሳው 
እንዲሁም ሴራሊዮን ከቡርኪና ፋሶ ጋር የሚገናኙ ይሆናል።

ከነዳጅ እና ኢነርጂ  ባለስልጣን ጋር በመተባበር 
በየ15 ቀኑ የሚታተም  

የኢነርጂ አገልግሎት ሰጪ ኩባንያዎች እና ኢነርጂ 
ኦዲተሮች የፈቃድ አሰጣጥ ሂደት

ለኢነርጂ ኦዲት ፈቃድ የብቃት ማረጋገጫ 
መስፈርቶች አሉት። ለኢነርጂ ኦዲተርነት 
የሚያመለክቱ አመልካቾች የሚከተሉትን ማሟላት 
የሚገባቸው መስፈርቶች በርከት ያሉ ናቸው። 

የከፍተኛ ትምህርት ተቋም በምህንድስና 
(በኤሌክትሪካል፤ በሜካኒካል በኢንዱስትሪያል እና 
ተዛማጅ በሆነ በመጀመሪያ ዲግሪ የተመረቀና ቢያንስ 
በአምስት ዓመት ውስጥ በኢነርጂ አስተዳደር፣ 
በኢነርጂ ሥራዎች ጥገና ወይም እቅድ መስክ 
የሥራ ልምድ ያለው ወይም ያላት መሆን አለበት። 
በኤሌክትሪካል፣ በሜካኒካል፣ በኢንዱስትሪ እና 
በተዛማጅ ምህድስና መስኮች ሁለተኛ ዲግሪ ያለው 
ወይም ያላት እና በኢነርጂ አስተዳደር፣ በኢነርጂ 
ሥራዎች ጥገና እቅድ መስክ የሦስት ዓመት ሥራ 
ልምድ ያለው ወይም ያላት መሆን አለበት።

የኢነርጂ ኦዲተሮች  ፈቃድ ከተሰጣቸው በኋላም 
ተግባርና ግዴታዎች አሉባቸው። ከእነዚህም መካከል  
ዝርዝር የኢነርጂ ኦዲት ያካሂዳል፣ የኃይል ፍጆታን 
በማረጋገጥ የመነሻውን የኢነርጂ ጥናት መረጃ 
ይይዛል። የኢነርጂ እና ቁሳዊ ሚዛናዊነትን ይገነባል፤ 
የኢነርጂ ፍጆታና የመገልገያ መሣሪያዎችን ብቃት 
ግምገማ ያካሂዳል። የኢነርጂ ፍጆታ መጠንን ከነባር 
የኢነርጂ ፍጆታ ደረጃዎች ጋር ያነፃፅራል።የኢነርጂ 
ቁጠባ ዘዴዎች በመለየት አተገባበራቸውን በቅደም 
ተከተልም ያስቀምጣል። የኢነርጂ ቁጠባ እርምጃዎችን 
የቴክኒክ  እና የፋናንስ አዋጭነትን ይተነትናል፣ ኃይል 
ቆጣቢ ቴክኖሎጂዎችን እና አማራጭ የኃይል ምንጮች 

አጠቃቀም ላይ ይመክራል።
የኢነርጂ ኦዲተር ፈቃድ አሰጣጥ የምዘና ቅደም 

ተከተል የራሱ የሆነ አሰራር ያለው ነው። ባለስልጣኑ 
ለኢነርጂ አዲተር ፈቃድ ማመልከቻዎች እንዲያቀርቡ 
በተወሰነ ጊዜ ውስጥ ጥሪ ያደርጋል። ሁሉም 
ማመልከቻዎች የሚዘረዘሩ የድጋፍ ሰነዶች ጋር አብረው 
ይቀርባል። አግባብነት ያላቸውን የትምህርት እና ሙያ 
ብቃት ማረጋገጫ የምስክር ወረቀት ቅጂ ማቅረብ ግድ 
ይላል። በተጨማሪም ኦዲት ባከናወናቸው ድርጅቶች 
የተረጋገጡ ቢያንስ ሦስት የኢነርጂ ኦዲት ማጠቃሊያ 
ሪፖርት ማቅረብ አለበት። ከአሠሪዎች የአገልግሎት 
ደብዳቤዎችና ከባለስልጣኑ የተገኘውን ለማመልከቻ 
ክፍያ የተከፈለበት ደረሰኝ ቅጂ መኖርም አለበት።

የኢነርጂ ኦዲተሮች የአፈፃፀም ምዘና በራሱ መንገድ 
የሚከወን ነው። ፈቃድ ያላቸው ኢነርጂ ኦዲተሮች 
በኢነርጂ ኦዲት አስተዳደር አቅም ልማት ተግባራት እና 
ስልጠና ላይ ቀጣይ በሆነ መልኩ ንቁ ተሳትፎ በማድረግ 
አቅማቸውን ማጎልበት  ይጠበቅባቸዋል። ከፈቃዱ በኋላ 
ባሉት ሦስት ዓመታት ጊዜ ውስጥ የኢነርጂ ኦዲተሮች 
የአፈፃፀም ግምገማ ሪፖርት ለባለስልጣኑ ማቅረብ 
አለባቸው።

የአፈፃፀም ግምገማው በኢነርጂ ኦዲተር አቅም 
ላይ የሚያተኩር ሲሆን፤ ከነዚህም  ውስጥ በቂ የኃይል 
ልኬቶች ማከናወን፣ የኢነርጂ ብክነት ቦታዎችን ለመለየት 
እና መጠኑን ለማወቅ እንዲቻል ዋና መሣሪያዎች እና 
ንዑስ ሲስተሞች  ላይ ያለውን የኢነርጂ ዝርዝር ትንተና 
መስራት፣ ለተቋሙ ዲዛይን፣ ዝርጋታ፣ አሠራር እና 

አስተዳደር ማሻሻያዎችን ማቅረብ፣ የኢነርጂ ወጪዎችን 
እና ለዘላቂ ልማት አስተዋፅኦ የሚያደርጉ የግሪን ሀውስ 
ጋዝ ልቀትን መቀነስ  የሚያስችሉ ዘዴዎችን ማቅረብ 
አለበት።

የኢነርጂ ኦዲተሮች የስልጠና ፕሮግራም ያለው 
ሲሆን፤ በነዳጃና ኢነርጂ ባለስልጣን እውቅና የተሰጠው 
አመልካች በተቀመጠው የስልጠና መርሀ ግብር 
መሠረት በሚከተሉት ርዕሰ ጉዳዮች ላይ ፈቃድ ሰጪው 
ባለስልጣን በሚለው የ20 ሰዓታት ዝርዝር ኢነርጂ ኦዲት 
የተግባር ስልጠናን ለ60 ሰዓታት ስልጠና ማጠናቀቅ 
ይጠበቅበታል። ለኢነርጂ ኦዲሮች የስልጠና መርሀ 
ግብሮችን የሚሰጡ ተቋማት ውስጥ የስልጠና ፈቃድ 
ያጠናቀቀ  ጠያቂ በፈቃድ አሰጣጥ ሂደት ውስጥ እንደ 
ሰለጠነ ተደርጎ ይቆጠርለታል። የስልጠና መርሀ ግብር 
በባለስልጣኑ እውቅና ካላገኘ፤ የስልጠና ተቋሙ እውቅና 
እና የፕሮግራሙ አስፈላጊነት በባለስልጣኑ ይገመገማል።

ፈቃድ ሲሰጥ ደግሞ መሟላት ያለባቸው  
መስፈርቶች አሉ። የተሟላ ፈቃድ አሁን ያለና ከሦስት 
ዓመት በላይ እየሰራ የሚገኝ ኩባንያ ሲሆን፤ ለዚህ ፈቃድ 
ብቁ ለመሆን ኩባንያው የሚከተሉትን መስፈርቶች 
ማሟላት ይኖርበታል። አመልካቾች በተጠቀሰው 
የኢንዱስትሪዎች እና ምድብ ዘርፍ ውስጥ የተመለከቱትን 
የተረጋገጠ ሙያዊ ብቃት፣ ችሎታ ያከናወኑባቸው 
ዘዴዎች እንዲሁም ፈቃድ ዕውቅና እና ችሎታ የኢነርጂ 
ኦዲተሮች ሊኖራቸው ይገባል። አመልካች ኩባንያው 
የኢነርጂ አገልግሎት ስራዎችን በበላይነት ለመቆጣጠር፣ 
ለማስተዳደር እና ለመፈፀም ሥራ ያለው ቢያንስ አንድ 

ኢነርጂ ኢዲተር ሊኖረው ይገባል። ፈቃድ በሚሰጥበት 
ጊዜ በኩባንያው የሙሉ ጊዜ ፈቃድ ያለው ኢነርጂ 
ኦዲተር ከሌላ የኩባንያው ፈቃድ ኩባንያው ለውጥ 
ማድረጉን እስኪያሳውቅ ጊዜ ድረስ ፈቃድ ካላቸው 
የኩባንያዎች ምዝገባ ላይ ይሰረዛል።

አጠቃላይ የፈቃድ አሰጣጥ ምዘና መስፈርቶችም 
አሉት። አጠቃላይ የፈቃድ ግምገማ መስፈርት 
እንደሚከተለው መሆን ይኖርበታል። የስራ አፈፃፀም 
መረጃዎች በሚቀጥሉት ገጽታዎች ማለትም በኢነርጂ 
ኦዲት አስተዳደር እና በኢነርጂ ብቃት ፕሮጀክቶች 
ላይ የተካሄደ ይህም የህንፃ ኢነርጂ ኦዲት፤ የኢነርጂ 
ልኬት እና ማረጋገጫ ፕሮኮሎች፣ የዝርጋታ እና 
የፕሮጀክት አስተዳደር፤ የተጠናቀቁ ፕሮጀክቶች 
ድህረ-ትግበራ ዘገባ፤ በአጠቃላይ የአመልካቾቹን 
ኢነርጂ ኦዲት በማከናወን ረገድ የብቃት ደረጃውን 
ለመገምገም የመለኪያ መሳሪያዎች ፎቶግራፎች እና 
ዝርዝር መግለጫዎች ጨምሮ ለእንደዚህ ዓይነቱ 
ሥራ የሚገኙ ቁሳቀሶች በዝርዝር ማቅረብ አለበት። 
ለአብነትም እንደ ኢነርጂ ሜትር፣ አየር ፍጥነት 
መለኪያ፣ ላይት  ሜትር (የብርሃን መጠን መለኪያ)፣ 
አልትራሶኒክ ፍለው ሜትር እና  የአየር ግፊት መለኪያ 
መጠቀም የልኬት ትክክለኝነት ለማረጋገጥ ይረዳል።

በአጠቃላይ ሲታይ የኢነርጂ አገልግሎት ሰጪ 
ኩባንያዎች እና ኢነርጂ ኦዲተሮች የፈቃድ አሰጣጥ 
ሂደት በርካታ ጉዳዮችን የሚዳስስ እና በዚያው ልክ 
ትልቅ ጥንቃቄም ታክሎበት የሚሰራ መሆኑ መታወቅ 
አለበት።

ዋልያዎቹ በዓለም ዋንጫ ማጣሪያ ከሜዳቸው ውጪ ጊኒ ቢሳውን ነገ ይገጥማሉ፤

